
 

 

 

 

. 

 

 

ᓄᓇᕗᑦ   ᑲᓇᑕᒥ 

  

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 
 

 

ᖁᑉᐱᕐᓂᓖᑦ 1726ᒥᒃ 1763ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐄᒥᓚᔪ ᐊᕐᓇᖅᑯᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.   

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓛᒃᑯᑦ. 

ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ ᑐᒃᓯᐊᕐᓂᒃᑯᑦ 

ᐊᒻᒪᐃᔪᓐᓇᖅᑮᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᑲᑎᒪᔨᐅᖃᑎᒃᑲᑦ. ᐊᒻᒪᓗ 

ᐃᓚᒃᑲᑦ ᑐᓴᐅᖅᑐᒋᑦ ᑕᐅᑐᓐᖏᑉᐸᑕ 7-

ᒨᒐᔮᖅᑑᒐᓗᐃᑦ ᐅᑉᓛᒃᑰᖅᐸᒃᑲᑦ.  

 

(ᑐᓵᔨᑎᒎᓕᖅᑐᖅ) ᑲᑎᒪᔾᔪᑎᐅᑉ ᐊᐃᑉᐹᓂᒃ. 

ᒥᓂᔅᑕᐃ ᐅᖃᐅᓯᒃᓴᖏᑦ. ᓯᕗᓕᖅᑎᖓᑦ ᓄᓇᕗᑦ 

ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 140 - 6(2): 

ᐃᓄᑐᖃᕐᓄᑦ ᐅᐸᓗᖓᐃᔭᐅᑎ (ᐊᕿᐊᕈᖅ, 

ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᐅᓪᓛᒃᑯᑦ. 

ᖁᔭᓐᓇᒦᓪᓗ ᐅᖃᖅᑎᑦᓯᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ ᓄᓇᕗᒻᒥᐅᓪᓗ ᓈᓚᒃᑐᑦ.  

 

ᐅᖃᖅᑎᑦᓯᔩ, ᑲᑐᔾᔨᓗᑕ ᓇᓗᓇᐃᕆᓯᒪᖕᒪᑦ 

ᐃᓐᓇᐃᑦ ᐃᓐᓇᓐᖑᖅᐸᓪᓕᐊᑦᓯᐊᖁᓪᓗᒋᑦ 

ᓴᐃᒪᓗᑎᒃ ᓄᓇᕗᒻᒥ ᓯᕗᓪᓕᐅᔾᔭᐅᖕᒪᑦ. 

ᐱᓕᕆᐊᒃᓴᕗᑦ ᐋᖅᑭᒍᒫᕐᓂᐊᖅᓯᒪᕗᒍᑦ 

ᐊᑕᖏᖅᑐᒥᒃ ᐃᓐᓇᕐᓄᑦ ᐃᓐᓇᓕᕆᔾᔪᑎᓂᓪᓗ 

ᐃᑲᔪᖅᑕᐅᕙᓪᓗᑕ ᑐᓴᕐᓗᑕ ᐃᓐᓇᕐᓂᒃ ᐃᓚᒌᓂᒃ 

ᓄᓇᖕᓂᒃ ᑲᑐᔾᔨᖃᑎᒋᔭᑦᑎᓐᓂᓪᓗ. 

 

ᖁᕕᐊᓱᒃᐳᖓ, ᐅᖃᖅᑎᑦᓯᔩ, ᐱᓕᕆᕙᓪᓕᐊᓕᕋᑦᑕ 

ᐸᕐᓇᐅᑎᒥᒃ ᐃᓐᓇᕆᔭᑦᑎᓐᓄᑦ ᓄᓇᕗᒻᒥ.  

 

>>ᐸᑦᑕᑐᖅᑐᑦ 

 

ᑖᒃᑯᐊ ᐃᖅᑲᓇᐃᔭᖅᑎᑖᖅᓯᒪᕙᕗᑦ ᐱᓕᕆᔨᐅᔪᖅ 

ᒥᐊᕆ ᕕᐅᓪᒪᓐ, ᐱᓕᕆᖃᑎᖃᕐᓗᓂ ᐃᖃᓗᖕᓂ 

ᑲᒻᐸᓂᐅᔪᒥᒃ ᓕᓐᑲᓐ ᑐᓴᕆᐊᖅᑎᑦᑎᔩᑦ 

ᕿᒥᕐᕈᓂᐊᕐᓗᑎᒃ. ᐱᐊᓂᒍᒫᕐᓂᐊᖅᓯᒪᔭᕗᑦ ᑕᒪᒻᓇ 

ᑎᓯᐱᕆᒥ. ᐃᓐᓇᐃᑦ ᑲᑐᔾᔨᖃᑎᒌᖏᑦ 

ᑲᑎᒪᓂᖃᓚᐅᖅᑐᑦ ᕿᑭᖅᑖᓘᑉ ᐅᐊᖕᓈᓂ ᓂᒋᐊᓂ, 

ᑭᕙᓪᓕᕐᒥ, ᕿᑎᕐᒥᐅᓂ, ᐋᑐᕚᒥᓗ. ᓯᕗᓪᓕᖅᐹᒥᒃ 

ᐅᖃᖃᑎᒋᒋᐊᓐᖓᓚᐅᖅᓯᒪᔪᑦ ᑲᖏᖅᓯᓂᕐᒥ 

ᕖᕝᕗᐊᕆ 14, 15-ᒥᓗ. 

 

ᐅᖃᖅᑎᑦᓯᔩ, ᑕᒪᒃᑯᐊ ᑲᑎᒪᖃᑎᒋᓂᐅᓯᒪᔪᑦ 

ᐃᓄᒃᑎᑑᖅᖢᑎᒃ ᐃᑲᔪᖅᑕᐅᓪᓗᑎᓪᓗ ᐃᓐᓇᕐᓄᑦ 

ᐅᖃᐅᔾᔨᒋᐊᖅᑎᐅᖃᑕᐅᔪᖅ ᑕᐃᕕᑎ ᑕᐃ, ᐃᓕᓴᐱ 

ᑕᐃᕕᑎ ᐊᓐᓂᕐᒥᐅᖅ, ᒥᐅᕆᔭᒻ ᐊᒡᓘᒃᑲᖅ, ᐊᒻᒪ 

ᕉᔅᒥᐊᕆ ᓵᓐᑎ.  

 

ᑭᖑᓪᓕᕐᒥᒃ ᑲᑎᒪᖃᑎᒌᒍᒫᓯᔪᑦ ᒫᑦᓯ 8, 9-ᒥᓗ 

ᐃᖃᓗᒃᑑᑦᓯᐊᕐᒥ ᐊᒻᒪᓗ ᒫᑦᓯ 20 ᒥᑦᑎᑕᒪᓕᖕᒥ, 

ᐄᐳᕈᓪ 18-19-ᒧᑦ ᐃᖃᓗᓐᓂ ᐊᒻᒪᓗ 

ᐱᓇᓱᐊᕈᓯᖏᓐᓂᒃ ᒪᐃ 8 ᐋᑐᕚᒥ. 

 

ᐊᑯᓂᒃᑯᑦ ᐃᓐᓇᒃᑯᕕᑦᓴᓂᒃ 

ᓴᓇᕙᓪᓕᐊᕈᒫᕐᓂᐊᖅᓯᒪᒐᑦᑕ ᐊᖏᕐᕋᖁᑉᓗᒋᑦ 

ᐃᓐᓇᖅᐳᑦ ᑕᒪᒃᑯᐊ ᐊᑯᓐᓂᖃᐅᖅᑐᑦ ᐱᔨᔅᓯᕋᐅᑏᑦ 

ᐃᑲᔫᑎᓄᑦ ᐃᓐᓇᕐᓄᑦ 

ᑕᒫᓃᑦᑐᓄᑦ. ᑕᒪᓐᓇ ᐸᕐᓇᐅᑎᒋᔭᕗᑦ 

ᑐᑭᒧᐊᕈᑎᐅᓂᐊᖅᑐᖅ ᓄᓇᓕᓐᓄᑦ 

ᐃᑲᔪᖅᑐᐃᒍᑎᐅᓗᑎᒃ ᐃᓐᓇᓄᓪᓗ. ᑕᒪᒃᑯᐊ 

ᐱᓕᕆᐊᒃᓴᐃᑦ ᖃᓄᖅ ᖃᓄᐃᓕᖓᓂᖏᑦ ᐱᓪᓗᒋᑦ 

ᐱᔨᔅᓯᕋᐅᑏᓪᓗ ᓄᓇᕗᑦ ᒐᕙᒪᒃᑯᖏᓐᓂᒃ.ᐃᓄᐃᑦ 

ᑎᒥᖁᑎᖏᑦ ᓄᓇᓖᓪᓗ, ᕼᐊᒻᓚᒃᑯᖏᑦ 

ᑮᓇᐅᔭᓕᐅᕋᓱᒃᑎᐅᓐᖏᑦᑐᑦ.  

 

ᑕᒪᒃᑯᐊ ᑲᑐᑎᓗᑕ ᐱᓕᕆᐊᑦᓴᕗᑦ ᑐᓐᖓᕕᒋᓗᒍ, 

ᒐᕙᒪᕗᑦ ᐱᓕᕆᓂᐊᖅᐳᑦ ᐃᓐᓇᕆᔭᕗᑦ, 

ᐃᕐᖑᑕᕆᔭᕗᑦ, ᐃᓐᓇᓐᖑᖅᐸᓪᓕᐊᑦᓯᐊᖁᓪᓗᒋᑦ 

ᓴᐃᒪᓗᑎᒃ ᐊᑦᑕᓇᓐᖏᑦᑐᒦᓪᓗᑎᓪᓗ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑏᑦ ᐊᑦᑕᓇᖅᑕᐃᓕᓂᕐᒧᑦ 

ᓇᓪᓕᐅᒃᑯᒫᖅᓯᐅᑎᓄᓪᓗ ᑲᒥᓴᓐ ᒥᓂᔅᑕᕆᔭᐅᔪᖅ, 

ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 141 - 6(2): 

ᐊᖅᑯᑕᐅᔪᓐᓇᖅᑐᑦ ᑐᕌᒐᖃᕐᓗᓂ 

ᐊᑦᑕᓇᖅᑕᐃᓕᒪᓂᕐᒧᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐸᓐᓂᖅᑑᕐᒥᐅᑦ ᐅᓪᓛᒃᑰᖅᑲᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, 2022 

ᐃᓱᓕᓚᐅᕐᒪᑦ ᐃᖅᑲᓇᐃᔭᖅᑎᓄᑦ 

ᓇᓪᓕᐅᒃᑯᒫᖅᓯᐅᑎᓕᕆᔨᓄᑦ 

ᐸᕐᓇᑕᐅᓂᕆᕙᒃᑕᖓᓂᒃ. ᑕᒪᑐᒪᓂ ᑖᒃᑯᐊ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ 

ᐊᑦᓱᕆᐊᒃᑲᓐᓂᕈᒪᓚᐅᖅᑐᑦ ᐊᑦᑕᓇᖅᑕᐃᓕᒪᓂᕐᒥᒃ 

ᐃᓕᖅᑯᓯᒃᑯᑦ ᐊᒻᒪᓗ ᐱᒃᑯᓇᖅᑐᓂᒃ 

ᐱᔨᔅᓯᕋᐅᑎᖃᕐᓗᑎᒃ ᓴᖅᑭᐸᑦᑐᓂᓗ ᐅᑭᐅᑦ 

ᑕᓪᓕᒪᐅᓕᖅᑐᑦ ᑕᒪᒃᑯᐊ ᒥᑭᓪᓕᕚᓪᓕᖅᓯᒪᒻᒪᑕ 

ᐊᒻᒪᓗ ᑕᒪᒃᑯᐊ ᐋᓐᓂᕈᑎᐅᕙᑦᑐᑦ ᑕᒪᒃᑯᐊ 

ᐱᓕᕆᓐᖐᓐᓇᕈᑎᐅᓯᒪᒻᒪᑕ ᐋᓐᓂᖅᓯᒪᔪᑦ. ᑕᒪᒃᑯᐊ 

ᐊᑦᑕᓇᖅᑐᒦᑦᑐᖃᓐᖏᑦᓯᐊᖁᑉᓗᒍ ᓴᖅᑮᒍᒪᒻᒪᑕ. 

 

ᑖᒃᑯᐊ ᑲᒥᓴᓐ-ᒃᑯᑦ ᒫᓐᓇ ᐱᕙᓪᓕᐊᓕᕆᕗᑦ 2023-

2027 ᐸᕐᓇᐅᑎᒥᒃ ᑕᐃᔭᐅᑉᓗᓂ ᑐᕌᒐᕆᔭᐅᕗᖅ 

ᐊᑦᑕᓇᖅᑕᐃᓕᓂᕐᒧᑦ. ᐱᖓᓲᓪᓗᑎᒃ 

ᓯᕗᓪᓕᐅᔾᔭᐅᔪᑦ. ᓯᕗᓪᓕᖅᐹᖅ ᓯᕗᒧᕆᐊᒃᑲᓂᕐᓗᒍ 

ᐊᑦᑕᓇᖅᑕᐃᓕᓂᕐᒨᖓᔪᑦ ᓴᖅᑭᐸᑦᑐᑦ. 

ᓯᕗᓪᓕᐅᔾᔭᐅᓗᓂ ᐊᑦᑎᕚᓪᓕᖁᓪᓗᒋᑦ 

ᐋᓐᓂᐊᑖᖅᐸᑦᑐᑦ ᐋᓐᓂᕈᑎᐅᕙᑦᑐᓪᓗ 

ᐃᖅᑲᓇᐃᔭᕐᕕᒋᔭᒥ. ᐅᔾᔨᖅᑐᖅᑕᐅᒋᐊᖃᕐᓗᓂᓗ 

ᐊᑦᑕᓇᖅᑕᐃᓕᒪᔪᒥᒃ ᐱᔪᓐᓇᐅᑎᖃᕐᓂᑎᓐᓂᒃ. 

ᑕᒪᒃᑯᐊ ᓄᖑᑉᐹᓪᓕᖁᓪᓗᒋᑦ ᐱᕐᕈᓗᐊᕐᓂᐅᕙᑦᑐᑦ. 

 

ᑕᒪᓐᓇ ᐊᐃᑉᐹ ᓯᕗᓪᓕᐅᔾᔨᒻᒥᔭᕗᑦ ᐱᒃᑯᓇᖅᑐᓂᒃ 

ᐱᔨᑦᑎᕋᐅᑎᖃᑦᑎᐊᖁᓪᓗᒋᑦ ᐱᕚᓪᓕᖁᓪᓗᒋᓪᓗ 

ᐱᖅᑯᓯᐅᒋᐊᖃᖅᐸᑦᑐᑦ ᐱᔪᓐᓇᕐᓂᖃᖅᑎᑕᐅᓗᑎᓪᓗ 

ᐃᖅᑲᓇᐃᔭᖅᑏᑦ ᑭᖑᕙᓐᖏᑦᑐᒥᒃ 

ᐊᑐᐃᓐᓇᐅᑦᑎᐊᕐᓗᑎᓪᓗ ᑲᓲᒪᑦᑎᐊᕐᓗᑎᒃ 

ᑲᔪᓯᑦᑎᐊᕐᓗᑎᓪᓗ ᑐᓴᖅᑎᑦᑎᒍᓐᓇᓯᐊᕐᓗᑎᓪᓗ.  

 

ᑭᖑᓪᓕᖅᐹᖅ ᓯᕗᓪᓕᐅᔾᔭᐅᒻᒥᔪᖅ 

ᑮᓇᐅᔭᖃᑦᑎᐊᑦᑕᐃᓐᓇᕆᐊᖃᕐᓂᖅ 

ᐃᖅᑲᓇᐃᔭᖅᑎᓕᒫᑦ ᐋᓐᓂᓚᐅᖅᑐᒥᓃᑦ 

ᐸᕐᕆᔭᐅᑦᑎᐊᖁᓪᓗᒋᑦ. ᑖᒃᑯᐊ ᑲᒥᓴᒃᑯᑦ ᑖᒃᑯᓂᖓ 

ᑮᓇᐅᔭᓂᑦ ᐸᐸᑦᑎᕙᒻᒪᑕ ᐃᖅᑲᓇᐃᔭᖅᑎᓄᑦ 

ᑐᒃᓯᕋᕐᕕᐅᓕᕋᐃᒻᒪᑕ ᐋᓐᓂᖅᑐᒥᓂᐅᑎᓪᓗᒋᑦ. 

ᑕᒪᒃᑯᐊ ᑮᓇᐅᔭᐃᑦ ᐊᑐᖅᑕᐅᕙᑦᑐᑦ ᐋᓐᓂᑐᒥᓂᕐᓄᑦ 

ᑐᒃᓯᕋᕌᖓᑕ ᐊᑭᒋᓂᐊᖅᑕᖏᓐᓂᒃ ᐊᒻᒪ 

ᑮᓇᐅᔭᑎᒍᑦ ᑲᒪᑦᑎᐊᓂᕐᒥᒃ ᐱᓪᓗᓂᓗ 

ᐃᖅᑲᓇᐃᔭᖅᑎᓕᒫᓄᑦ.  

 

ᑕᒪᓐᓇ ᑐᕌᒐᖃᕐᓂᖅ ᐊᑦᑕᓇᖅᑕᐃᓕᓂᕐᒧᑦ 

ᓴᖅᑭᑎᑦᑎᒻᒪᑦ ᐊᒥᓱᓂᒃ ᐱᓇᓱᒃᑕᐅᔪᓂᒃ ᓄᓇᕗᒻᒥ 

ᐃᖅᑲᓇᐃᔭᖅᑐᓕᕆᔨ ᐊᑦᑕᓇᖅᑕᐃᓕᓂᕐᒧᑦ 

ᓇᓪᓕᐅᒃᑯᒫᖅᑐᓕᕆᓂᕐᒧᑦ ᖃᐅᑕᒫᑦᑎᐊᖅ 

ᐊᑦᑕᓇᖅᑕᐃᓕᓂᕐᒥᒃ ᐱᓕᕆᑦᑕᐃᓐᓇᕐᒪᑕ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᑭᐅᑎᑯᑖᑦ ᐲᖅᑕᐅᓂᖏᑦ ᐱᖁᔭᒃᓴᖅ C-

21-ᒥᒃ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᐅᓪᓛᖅ 

ᑕᒪᑦᑎ ᖁᔭᓐᓇᒦᒃ. ᐅᖃᖅᑏ, ᓇᖏᖅᓯᕗᖓ 

ᑲᓇᑕᐅᑉ ᒐᕙᒪᒃᑯᖏᑦ ᖁᔭᓈᖅᓯᒪᒻᒪᑕ 

ᐋᖅᑭᒋᐊᖅᑕᐅᓚᐅᖅᑐᒥᒃ ᐱᖁᔭᒃᓴᖅ C-21-ᒥᒃ.  

 

>>ᐸᑦᑕᑐᖅᑐᑦ 

 

ᐊᑐᓕᖁᔭᐅᔪᒐᓗᐊᕐᒪᑦ ᓄᕕᐱᕆ 2022-ᒥ 

ᐋᖅᑭᒋᐊᕈᑕᐅᔪᑦ ᑕᒪᒃᑯᐊ ᖁᑭᐅᑎᑯᑖᑦ ᓴᓐᖏᔪᑦ 

ᐊᒻᒪ ᓯᖃᓕᖅᓄᓯᐅᑏᓪᓗ 

ᑭᓪᓕᖃᖅᑎᑕᐅᓚᖓᓕᓚᐅᕐᒪᑕ ᖁᑭᐅᑏᑦ 

ᐊᑐᖅᑕᐅᕙᔪᑦᑐᑦ ᓄᓇᕗᒥ. 

 

ᑕᖅᑭᑦ ᐊᓂᒍᓵᖅᑐᓂᒃ ᓄᓇᕗᑦ ᒐᕙᒪᒃᑯᑦ 

ᑭᐅᖃᑦᑕᓚᐅᖅᐳᒍᑦ ᐃᓱᒫᓘᑎᒋᔭᑦᑎᓐᓂᒃ 

ᖁᑭᐅᑎᑯᑖᓂᒃ ᑕᐅᑐᖃᑎᒋᔭᑦᑎᓐᓂᒃ 

ᒐᕙᒪᑐᖃᒃᑯᓐᓂᒃ. ᖃᖓᑐᐃᓐᓇᑦᑎᐊᖅ 

ᑎᓕᓯᑦᑎᐊᕋᓱᖃᑦᑕᖅᑕᕗᑦ ᒐᕙᒪᑐᖃᒃᑯᓐᓃᑦᑐᑦ 

ᑕᒪᒃᑯᐊ ᐊᑐᖅᑕᐅᕙᓐᓂᖏᓐᓂᒃ ᖁᑭᐅᑏᑦ ᐊᒻᒪᓗ 

ᓂᖃᐃᓱᕈᑎᑑᒻᒪᑕ ᓄᓇᓕᑦᑎᓐᓂ 

ᐊᖑᓇᓱᒃᑎᐅᔪᓄᓪᓗ. 

 

>>ᐸᑦᑕᑐᖅᑐᑦ 

 

ᑲᓇᑕᐅᑉ ᒐᕙᒪᒃᑯᖏᑦ 

ᑭᓪᓕᓕᐅᖅᑎᑦᑎᑦᑕᐃᓕᒪᒋᐊᖃᖅᑎᑕᐅᕙᒃᑐᓂᒃ 

ᓄᓇᕗᒥ ᐊᖑᓇᓱᒃᑎᓄᑦ ᐊᒻᒪ ᐃᑉᐱᒋᑦᑎᐊᕐᓗᒋᑦ 

ᑐᓐᖓᕕᔾᔪᐊᒥᒃ ᓴᐳᔾᔭᐅᓯᒪᓂᖏᓐᓂᒃ ᐃᓄᐃᑦ 

ᐊᖑᓇᓱᒃᑎᖏᑦ.  

 

ᖁᕕᐊᑉᐳᒍᑦ ᒐᕙᒪᑐᖃᒃᑯᑦ ᑐᓴᖅᓯᒪᒻᒪᑕ 

ᐃᓱᒫᓘᑎᒋᔭᑦᑎᓐᓂᒃ ᐃᓕᓴᖅᓯᓕᖅᑐᑎᓪᓗ 

ᐅᖃᖃᑎᖃᑦᑎᐊᕆᐊᖃᕐᓂᖏᓐᓂᒃ ᑕᒪᒃᑯᐊ 

ᑭᓪᓕᓕᐅᕆᔭᐅᓇᓱᑉᐸᑦᑐᑦ ᐱᓪᓗᒋᑦ. ᑕᒪᒃᑯᐊ 

ᖁᔭᓈᖅᑕᐅᑎᓪᓗᒋᑦ ᐋᖅᑭᒋᐊᕈᑎᐅᓂᐊᓚᐅᖅᑐᑦ 

ᓈᒻᒪᓚᐅᖅᑐᖅ ᐊᒻᒪ ᓂᕆᐅᑦᑎᐊᖅᐳᖓ 

ᒐᕙᒪᒃᑯᑦ ᐱᓕᕆᖃᑎᒋᑦᑕᐃᓐᓇᕐᓂᐊᕋᑦᑎᒍ ᑕᒪᒃᑯᐊ 

ᐱᓪᓗᒋᑦ. 

 

>>ᐸᑦᑕᑐᖅᑐᑦ 

 

ᒐᕙᒪᖁᑎᒋᔭᕗᑦ ᐊᑲᐅᓈᕋᓱᐃᓐᓇᖅᐳᑦ 

ᐃᓱᒫᓘᑕᐅᔪᑦ ᓄᓇᕗᒥᐅᓄᑦ ᐋᑐᐋᒥᐅᓄᑦ 

ᐅᖃᐅᑎᕙᑦᑐᑎᒍ ᐃᓱᒪᒋᔭᖏᓐᓂᒃ ᓄᓇᕗᒥᐅᑦ 

ᑐᓴᖅᑕᐅᑦᑎᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ 

Hᐋᒻᒪᓚᒃᑯᑦ ᑲᑐᔾᔨᖃᑎᒌᖏᑦ ᐊᕐᕌᒍᑕᒫᑦ 

ᑲᑎᒪᓂᖏᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, 

ᐊᒻᒪᓗ ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᒪᓕᒐᓕᐅᖅᑏᑦ.  

 

ᐅᖃᖅᑏ, ᓄᕕᐱᕆ 2022-ᒥ ᓄᓇᓕᓐᓂ ᒐᕙᒪᒃᑯᑦ 

ᐱᔨᑦᑎᖅᑎᒃᑯᑦ ᐅᐸᓚᐅᖅᐳᑦ 55-ᒋᓕᖅᑕᖓᓂ 

ᕼᐋᒻᓚᒃᑯᑦ ᑲᑐᔾᔨᖃᑎᒌᑦ ᑲᑎᓚᐅᖅᑎᓪᓗᒋᑦ ᑕᒫᓂ 

ᐃᖃᓗᓐᓂ. ᓄᓇᕗᒻᒧᑦ ᕼᐋᒻᓚᒃᑯᑦ ᑲᑐᔾᔨᖃᑎᒌᖏᑦ 

ᓯᕗᓪᓕᖅᐹᒥᒃ ᐊᕐᕌᒍᑕᒫᖅᓯᐅᑎᓂᒃ 

ᑲᑎᒪᓂᖃᓚᐅᖅᑐᑦ ᐊᕐᕌᒎᓐᓂᒃ ᒪᕐᕉᓐᓂᒃ. ᑕᒪᓐᓇ 

ᑲᑎᒪᓂᖅ ᐱᕕᖃᖅᑎᒍᑕᐅᓚᐅᖅᐳᖅ ᕼᐋᒻᓚᒃᑯᓐᓂᒃ 

ᓯᕗᓕᖅᑎᐅᔪᓂᑦ ᐃᓄᐃᑦ ᑲᑐᔾᔨᖃᑎᒌᓂᒃ 

ᓄᓇᕗᒻᒥᓗ ᐊᒻᒪᓗ ᓇᒻᒥᓂᖃᖅᑎᐅᔪᑦ 

ᓯᕗᓕᖅᑎᖏᓐᓂᒃ ᑲᑐᔾᔨᖃᑎᒌᒍᓐᓇᕐᓗᑎᒃ 

ᐅᖃᐅᓯᖃᕐᓗᑎᓪᓗ ᐱᒻᒪᕆᐅᒋᔭᖏᓐᓂᒃ ᑕᒪᐃᓐᓄᑦ 

ᕼᐋᒻᓚᒃᑯᓐᓄᑦ ᐊᒻᒪᓗ ᓄᓇᕗᑦ ᓯᕗᓂᒃᓴᖓᓄᑦ. 

 

ᐅᖃᖅᑏ, ᑲᑎᒪᓂᕐᒥ ᐱᓕᕆᐊᖑᓚᐅᖅᑐᓂᒃ 

ᑲᑐᔾᔨᓗᑕ ᖃᐅᑉᐸᒧᑦ. ᑖᓐᓇ ᐱᓕᕆᖃᑎᒌᓐᓂᖅ 

ᐱᓕᕆᐊᖑᓚᐅᖅᑐᖅ ᐅᐸᖃᑕᐅᓯᒪᖃᑎᓐᓄᑦ 

ᑭᒡᒐᖅᑐᖅᑐᐃᔨᐅᓐᓇᐅᒐᑦᑕ ᐊᒻᒪᓗ ᐱᐅᓂᖅᐹᒥᒃ 

ᐊᔭᐅᖅᑐᐃᔾᔪᑎᖃᕋᓱᑉᐸᑦᑐᑕ ᓄᓇᑦᑎᓐᓄᑦ ᐊᒻᒪ 

ᓄᓇᕘᓕᒫᒥ. 

(ᑐᓵᔨᑎᒍᑦ) ᐅᖃᖅᑏ, ᐅᐱᒋᔪᒪᕙᒃᑲ 

ᐊᔭᐅᖅᑐᐃᓪᓚᕆᓚᐅᖅᑐᑦ 

ᐃᑲᔪᖅᑐᐃᓗᐊᓚᐅᖅᑐᓪᓗ ᑲᑐᔾᔨᖃᑎᒌᖑᔪᓂᒃ 

ᐃᓚᒋᔭᐅᔪᓂᓪᓗ, ᖁᔭᓐᓇᒦᖅᓱᒋᑦ 

ᐅᖃᖃᑎᒋᔪᓐᓇᓚᐅᕋᒃᑭᑦ. ᐃᓕᓴᖅᓯᒍᒪᕙᕋ 

ᐊᔭᐅᖅᑐᐃᓯᒪᓂᖏᑦ ᑲᑐᔾᔨᖃᑎᒌᑦ 

ᑮᓇᐅᔭᖃᖅᑎᑕᐅᒃᑲᓐᓂᕆᒪᓪᓗᑎᒃ ᐱᒻᒪᕆᐅᔪᓂᒃ 

ᓄᓇᓕᓐᓂ.  

 

ᐅᖃᖅᑏ, ᐱᓕᕆᕕᕗᑦ ᐃᓗᖏᖅᓱᖅᐳᑦ 

ᐱᓕᕆᖃᑎᖃᐅᑦᑎᐊᕈᒪᓪᓗᑕ ᑲᑐᔾᔨᖃᑎᒋᔭᑦᑎᓐᓂᒃ 

ᐱᕈᖃᑎᒋᑦᑎᐊᕐᓗᒋᑦ ᐊᔭᐅᖅᑐᐃᑦᑎᐊᕐᓗᑕ 

ᒐᕙᒪᖁᑎᑦᑎᓐᓂᒃ ᓄᓇᓕᓐᓂ. 

 

(ᑐᓵᔨᒃᑰᖏᑦᑐᖅ) ᐅᖃᖅᑏ, ᑖᒃᑯᐊ ᖁᔭᒋᔪᒪᔭᒃᑲ 

ᒥᓂᔅᑕᐅᖃᑎᒃᑲ ᑲᑎᒪᖃᑕᐅᔪᓐᓇᓚᐅᕋᑦᑕ ᐊᒻᒪᓗ 

ᑕᐃᑲᓂ ᐊᕐᕌᒍᑕᒫᖅᓯᐅᑎᓂᑦ ᑲᑎᒪᓂᖃᖅᑎᓪᓗᒋᑦ 

ᓄᓇᕗᑦ ᕼᐋᒻᓚᒃᑯᖏᑦ. ᐱᓕᕆᖃᑎᒋᑦᑎᐊᕈᒪᕙᒃᑲᓗ 

ᑲᑐᔾᔨᖃᑎᒌᑦ ᐊᒻᒪᓗ ᓄᓇᓕᓐᓂ ᒐᕙᒪᒋᔭᐅᔪᑦ 

ᐊᓂᒍᖅᑎᑦᑎᓇᓱᑦᑎᓪᓗᑕ ᐱᓕᕆᐊᒃᓴᓂᒃ 

ᓯᕗᓪᓕᐅᔾᔭᐅᒋᐊᓕᓐᓂᓪᓗ ᑖᒃᑯᓄᖓ ᒐᕙᒪᒃᑯᓐᓄᑦ 

ᐊᒻᒪᓗ ᓯᕗᓪᓕᐅᔾᔭᐅᔪᒪᔪᓄᑦ ᓄᓇᕗᒻᒥ ᕼᐋᒻᓚᐃᑦ 

ᑲᑐᔾᔨᖃᑎᒌᓄᑦ. ᓇᑯᕐᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 144 - 6(2): 

ᑮᓇᐅᔭᖅᑑᑕᐅᔪᓄᑦ ᓯᕗᓪᓕᐅᔾᔪᑕᐅᔪᑦ 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᑉᓛᑦᑎᐊᖅ 

ᑲᑎᒪᔨᐅᖃᑎᒃᑲ ᐊᒻᒪᑦᑕᐅᖅ ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᐅᓂᒃᑳᕌᕐᔪᒍᒪᕗᖓ 

ᑕᑯᑎᑦᑎᓗᖓ ᐊᑐᓕᖁᓂᐊᖅᑕᑎᓐᓂ 2023-24 

ᑮᓇᐅᔭᖅᑐᕈᑎᒃᓴᓄᑦ. ᑮᓇᐅᔭᖅᑐᕈᑎᕗᑦ 

ᐅᓄᖅᓯᒋᐊᖁᔭᕗᑦ $23.4 ᒥᓕᐊᓂᒃ, ᑲᑎᑦᑐᒋᑦ 

$469.5 ᒥᓕᐊᖑᓕᕋᔭᖅᑐᑎᒃ. ᑖᓐᓇ ᐊᑐᓕᖁᔭᕗᑦ 

ᐅᓄᖅᓯᒋᐊᖅᑕᐅᓂᖓ ᐃᓗᖏᖅᓱᓂᑦᑎᓐᓂᒃ 

ᑕᑯᑎᑦᑎᕗᖅ 

ᐃᖅᑲᓇᐃᔭᖅᑎᖃᑦᑎᐊᖁᓪᓗᑕ 

ᐱᓕᕆᐊᑦᑕᖃᑦᑎᐊᕐᓗᑕ ᐋᓐᓂᐊᖅᑐᓕᕆᓂᕐᒥᓪᓗ 

ᐱᓕᕆᑦᑎᐊᖁᓪᓗᑕ ᐃᓐᓇᓕᕆᓂᕐᒥᓪᓗ 

ᐊᓪᓚᕝᕕᓕᕆᓂᕐᒥᓪᓗ.  

 

ᑖᒃᑯᓂᖓ ᐅᓄᖅᓯᒋᐊᖅᑐᓂᑦ $11.9 ᒥᓕᐊᓐ 

ᐃᑲᔪᖅᑐᐃᒍᓂᐊᖅᑐᖅ ᑕᒪᓐᓇ 

ᐱᕈᖅᐸᓪᓕᐊᑦᑕᐃᓐᓇᕐᓂᖏᓐᓂᒃ 

ᐋᓐᓂᐊᖅᑐᓕᕆᔨᖃᑦᑎᐊᕆᐊᖃᕐᓂᖏᓐᓂᒃ ᐊᒻᒪ 

ᐱᕙᓪᓕᐊᓕᑕᐃᓐᓇᕐᓂᖏᓐᓂᒃ ᓄᓇᕘᓕᒫᒥ. 23-ᓂᒃ 

ᐃᖅᑲᓇᐃᔮᓂᒃ ᓄᑖᓂᒃ ᑕᐅᑐᑉᐳᒍᑦ ᐃᓄᐃᓪᓗ 

ᐃᖅᑲᓇᐃᔭᕐᓂᔅᓴᖏᓐᓂᒃ ᓄᓇᕗᒻᒥ. 19 ᑖᒃᑯᐊ 

ᐃᖅᑲᓇᐃᔮᖑᓂᐊᖅᑐᑦ ᐃᖃᓗᐃᑦ 

ᓯᓚᑖᓃᓐᓂᐊᖅᑐᑦ. ᑖᒃᑯᐊ ᐃᖅᑲᓇᐃᔮᑦ 11-

ᖑᓂᐊᖅᑐᑦ ᓄᑖᑦ ᑕᕐᕋᖅᑐᑎᓕᕆᔩᑦ ᐊᒻᒪᓗ 

ᖃᐅᔨᓴᖅᑐᓕᕆᔩᑦ. ᑖᒃᑯᐊ ᖃᐅᔨᓴᖅᑕᐅᒋᐊᓕᓐᓂᒃ 

ᐱᔪᓐᓇᖅᓯᖁᓪᓗᒋᑦ ᐋᓐᓂᐊᕕᓕᐊᖅᑐᓄᑦ ᐊᒻᒪ 

ᐃᑲᔪᕈᑎᒋᓂᐊᖅᑕᕗᑦ ᐃᓕᓴᐅᔪᑎᒍᑦ 

ᖃᓄᐃᓐᓇᖅᓴᐅᑎᓂᓪᓗ ᑲᒪᒋᔭᐅᔪᓐᓇᖅᓯᓗᑎᒃ 

ᐃᓄᐃᑦ. 

 

ᓄᓇᓕᕗᑦ ᐋᓐᓂᐊᖅᑐᓕᕆᔨᖏᑦ 

ᐱᔭᒃᓴᖃᖅᐸᓪᓕᐊᑐᐃᓐᓇᕐᒪᑕ ᓄᓇᓕᒻᒥ 

ᐅᓄᒃᓯᒋᐊᖅᐸᓪᓕᐊᑐᐃᓐᓇᑎᓪᓗᒋᑦ. ᓲᖑᓯᒋᐊᕈᒪᕗᑦ 

ᐃᖅᑲᓇᐃᔭᖅᑎᖃᑦᑎᐊᕐᓗᑎᒃ ᐱᖁᑎᕗᑦ 

ᐊᐅᓚᓂᕗᓪᓗ ᓄᓇᕘᓕᒫᒥ ᐋᓐᓂᐊᖅᑐᓕᕆᓂᕐᒥᒃ. 

ᑕᕝᕗᖓ $8.6 ᒥᓕᐊᓂᒃ ᐊᑕᐅᓯᐅᓐᖏᑦᑐᓂᒃ 

ᐱᓕᕆᐊᒃᓴᖃᕈᒪᕗᒍᑦ ᓄᑖᓂᒃ ᖃᕆᑕᐅᔭᒃᑯᓪᓗ 

ᐋᓐᓂᐊᖅᑐᓕᕆᓂᖅ ᐊᒻᒪᓗ ᐱᐅᓂᖅᓴᒥᒃ 

ᑲᐅᔨᓴᕈᑦᑎᐊᕈᓐᓇᕐᓗᑕ ᐋᓐᓂᐊᖅᓯᐅᖅᑐᓕᕆᓂᖅ 

ᐊᖏᓪᓕᒋᐊᒃᑲᓐᓂᕐᓗᓂ ᐊᒻᒪᓗ ᐃᕐᓂᓱᒃᓰᕙᓐᓂᖅ 

ᐱᕙᓪᓕᐊᔭᐅᒃᑲᓐᓂᕐᓗᓂᓗ ᐊᒻᒪᓗ 

ᐋᓐᓂᐊᖅᑐᓕᕆᓂᖅ ᓄᓇᓕᖁᑎᑦᑎᓐᓂ. 

 

ᐊᑯᓂᒃᑯᑦ ᐃᓐᓇᕐᓄᑦ ᐸᕐᓇᐅᑎᓂᒃ 

ᓯᕗᓪᓕᐅᑦᑕᐃᓐᓇᖅᐸᕗᑦ ᒐᕙᒪᖁᑎᑦᑕ 

ᐋᓐᓂᐊᖅᑐᓕᕆᔨᒃᑯᓐᓄᓪᓗ ᑲᑐᔾᔨᓗᑕ 

ᐱᓕᕆᐊᒃᓴᕗᑦ ᐱᓕᕆᖃᑎᖃᕐᓂᐊᕋᑦᑕ ᐃᓄᐃᑦ 

ᑎᒥᖁᑎᖏᓐᓂᒃ ᐊᓯᖏᓪᓗ ᒐᕙᒪᐅᔪᓂᒃ. ᑕᒪᓐᓇ 

ᐋᓐᓂᐊᖅᑐᓕᕆᓂᖅ ᐱᓕᕆᕙᓪᓕᐊᓯᒪᒻᒪᑕ 

ᐊᔾᔨᐅᖏᑦᑐᓂᒃ ᐋᖅᑭᒋᐊᒃᑲᓐᓂᕈᑎᒃᓴᓂᓪᓗ 

ᐱᔨᑦᑎᕈᑎᓄᑦ ᐃᓐᓇᕐᓄᑦ. ᑕᒪᓐᓇ 

ᓴᖅᑭᑎᑦᑎᒍᑎᐅᑐᐃᓐᓇᕆᐊᖃᕐᒪᑦ ᒐᕙᒪᐅᓐᖏᑦᑐᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᒍᓯᕙᓪᓕᐊᒍᓐᓇᖁᓪᓗᒋᑦ ᓯᕗᒃᓴᑎᓐᓂ 

ᓴᓇᔭᐅᓂᒃᓴᖏᓐᓂᒃ ᐃᓐᓇᒃᑯᕕᒃᓴᐃᑦ ᐊᒻᒪᓗ 

ᐃᓐᓇᒃᑯᕕᓐᓂᒃ ᐸᐃᕆᑦᑎᔾᔪᑎᖃᑦᑎᐊᕐᓗᓂ 

ᑖᒃᑯᓇᓂ. ᑖᓐᓇ 2023-24 ᑮᓇᐅᔭᖅᑐᕈᑎᒋᔪᒪᔭᕗᑦ 

ᑮᓇᐅᔭᖃᕈᑕᐅᓂᐊᕐᒪᑦ ᐊᐅᓚᓂᖏᑦᑐᑦ ᓄᑖᒥᒃ 

ᑲᖏᖅᓰᓂᕐᒥᒃ ᐃᓐᓇᒃᑯᕕᐅᓂᐊᖅᑐᑦ 

ᑐᕌᒐᕆᓂᐊᖅᑐᑎᒍᓪᓗ ᐃᓐᓇᒃᑯᕕᒃ 

ᐃᓯᖅᑕᐅᒍᓐᓇᖅᓯᓛᕐᒪᑦ ᐅᑭᐅᖅ 2024-ᒥ.  

 

ᖄᒃᑲᓐᓂᐊᒍᑦ 2023-24 ᑮᓇᐅᔭᖅᑐᕈᑎᒃᓴᐃᑦ 

ᐃᓄᒃᑎᑐᑦ ᑐᓴᐅᑎᓕᕆᓂᕐᒥᒃ ᐊᒻᒪᓗ ᓯᓚᑎᑦᑎᓐᓄᑦ 

ᐃᑲᔪᖅᑎᐅᒍᑎᐅᕙᑦᑐᓂᒃ. ᑕᒪᒃᑯᐊ 

ᐊᑐᓕᖅᑎᑕᐅᓂᐊᕐᓂᖏᓐᓄᑦ ᐃᓱᒪᓕᕆᓂᕐᒧᑦ 

ᒪᓕᒐᐅᔪᑦ ᐱᔪᑦ. ᑕᒪᒃᑯᐊ ᐱᕚᓪᓕᕈᑎᐅᓂᐊᖅᑐᑦ 

ᐋᓐᓂᐊᕐᕕᑎᓐᓂ ᑕᒪᒃᑯᐊ ᐋᓐᓂᐊᕕᓕᐊᖅᐸᑦᑐᓄᑦ 

ᐃᖃᓗᓐᓄᑦ.  

 

ᑕᒪᒃᑯᐊ ᑕᑯᑎᑦᑎᕗᖅ, ᐅᖃᖅᑏ, 

ᐅᖃᐅᓯᕆᒃᑲᓐᓂᕐᓂᐊᖅᐸᒃᑲ ᑲᑎᒪᔨᕋᓛᓂᒃ. 

ᑭᖑᓪᓕᖅᐹᒥᒃ ᐅᖃᕐᓗᖓ, ᑕᒪᒃᑯᐊ ᐃᓗᖏᖅᓱᑎᒃ 

ᐃᖅᑲᓇᐃᔭᖅᑐᑦ ᐱᒃᑯᓇᖃᖅᑐᓪᓗ ᑕᒪᒃᑯᐊ 

ᑎᒥᖁᑎᐅᔪᑦ ᐃᑲᔪᑦᑎᐊᖅᐸᒃᑲ 

ᐋᓐᓂᐊᖅᑐᓕᕆᓂᕐᒥᒃ ᓄᓇᕘᒥ ᖃᐅᑕᒫᑦᑎᐊᖅ. 

ᓂᕆᐅᑦᑎᐊᖅᐳᖓ ᐱᓕᕆᖃᑎᒋᑦᑎᐊᓂᐊᕐᓂᕐᓂᒃ 

ᐊᑐᓕᖁᔭᕗᑦ ᒪᓕᓪᓗᒍ 2023-24 

ᑮᓇᐅᔭᖅᑐᕈᑎᑦᑎᓐᓂ. (ᑐᓵᔨᒃᑰᖏᑦᑐᖅ) ᒪ’ᓇ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᒻᒥ, 

ᒥᔅ ᒍᕌᔅ. 

 

ᐊᖓᔪᖅᑳᑉ ᐅᖃᐅᓯᖓ 145 - 6(2): 

ᐃᓄᐃᓐᓇᖅᑐᓐ ᐃᓕᓐᓂᐊᒐᒃᓴᐃᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪ 

ᐃᓘᓐᓇᖏᑦ.  

 

ᐅᖃᖅᑏ, ᓄᓇᕗᑦ ᑖᒃᑯᐊ ᖁᕕᐊᓲᑎᖃᕐᓂᐊᕐᒪᑕ 

ᐃᓄᒃᑐᑦ ᐅᖃᐅᓯᕐᒥᒃ ᑕᖅᑭᕆᓗᓂᐅᒃ ᐄᐳᕈᓪᒥ. 

ᑖᒃᑯᐊ ᐸᕐᓇᒃᑐᑦ ᑲᔪᖏᖅᓴᐃᓪᓗᑎᒃ 

ᐱᕚᓪᓕᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 

ᓄᓇᕗᒻᒥ. ᓄᓇᕗᒻᒥᐅᑦ ᑐᓴᖅᑎᑦᑐᒪᔭᒃᑲ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᓴᖅᑭᒃᑎᒃᑲᓐᓂᕐᓂᐊᓕᕐᒪᑦ 

ᐃᓄᐃᓐᓇᖅᑐᓐ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ. 

 

ᑖᓐᓇ ᓯᓚᑦᑐᖅᓴᕐᕕᒃ ᐃᓄᐃᓐᓇᖅᑐᓐ ᐅᖃᐅᓯᕐᓄᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᖅ ᐃᖃᓗᒃᑑᑦᓯᐊᕐᒥ 

ᕖᕝᕗᐊᕆ 20-ᒥ, ᒫᑦᓯ 25-ᒧᑦ. ᐃᓄᐃᓐᓇᖅᑐᓐ 

ᐃᓕᓐᓂᐊᖅᑕᐅᔪᖅ 1, 3-ᒧᑦ ᑎᑭᓪᓗᒍ ᑖᒃᑯᐊ 

ᑭᖑᓕᕇᒡᓗᑎᒃ ᐊᑐᐃᓐᓇᐅᑎᑕᐅᓂᐊᖅᑐᖅ. ᑖᓐᓇ 

ᓯᕗᓪᓕᖅᐹᖅᓯᐅᑎ ᓴᓇᓂᐊᖅᑐᖅ 

ᐅᖃᖃᑎᒌᓕᒻᒪᒃᓴᕐᓗᑎᒃ. ᑖᓐᓇ ᑐᒡᓕᐊᓂᒃ 

ᐃᓕᓐᓂᐊᕈᑕᐅᓂᐊᖅᑐᖅ ᐅᖃᖃᑎᒌᓕᒻᒪᒃᓴᕐᓗᑎᒃ 

ᓈᓚᓕᖕᒪᒃᓴᓗᑎᒃ ᐅᖃᓕᒫᓕᒻᒪᒃᓴᓗᑎᒃ 

ᑎᑎᕋᓕᒻᒪᒃᓴᓗᑎᒡᓗ. ᑭᖑᓪᓕᖅᐹᒥᒃ ᐱᖓᔪᖓᑦ 

ᑖᓐᓇ ᐃᓕᓐᓂᐊᖅᑕᐅᓂᐊᖅᑐᖅ ᑐᑭᓯᕚᓪᓕᖁᓪᓗᒋᑦ 

ᑎᑎᕋᐅᓯᐅᔪᓂᒃ ᐊᒻᒪᓗᑦᑕᐅᖅ ᖃᓄᖅ 

ᑎᑎᕋᖅᓯᒪᔪᑦ ᓂᓪᓕᐊᒃᑕᐅᓲᖑᖕᒪᖔᑕ. 

 

ᐅᖃᖅᑏ, ᑖᒃᑯᐊ ᐃᓕᓴᐅᑏᑦ ᐃᓕᓴᕆᔭᐅᓯᒪᔪᑦ 

ᓯᓚᑦᑐᖅᓴᕐᕕᕐᔪᐊᖓᓄᑦ ᕕᒃᑐᐊᕆᔭ 

ᐊᑐᖅᑕᐅᓂᐊᕐᒥᔪᑦ ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ 

ᐅᖃᐅᓯᖅ ᐆᒻᒪᒃᑎᑕᐅᒃᑲᓐᓂᕐᓂᖓᓄᑦ. 

ᐃᓕᓴᕆᔪᒪᔭᒃᑲ ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ 

ᐃᓕᓐᓂᐊᖅᑎᒃᑎᖕᒪᑕ ᐅᖃᐅᓯᕐᓂᒃ ᐱᓗᐊᖅᑐᒥᒃ 

ᐊᐅᓚᑕᐅᓂᖓ ᐃᓄᒃᑐᑦ ᐅᖃᐅᓯᖅ 

ᐊᑐᓕᖅᑎᑕᐅᓂᖓᓄᑦ ᑮᓇᐅᔭᐃᑦ. ᑖᒃᑯᐊ 

ᐱᓕᕆᖃᑎᒌᖕᓂᖅ ᐃᑲᔪᖅᑐᐃᕗᑦ ᐃᓄᐃᑦ 

ᖃᐅᔨᒪᔭᑐᖃᖏᑕ ᑐᓐᖓᕕᖏᓐᓂᒃ 

ᐱᓕᕆᖃᑎᒌᖕᓂᕐᒥᒃ ᐃᖅᑲᓇᐃᔭᖃᑎᒌᖕᓂᖅ 

ᐃᑲᔪᖃᑎᒌᖁᓪᓗᒋᑦ ᑕᒪᒃᑯᓂᖓ ᐱᓕᕆᑎᓪᓗᒋᑦ 

ᐃᓕᓐᓂᐊᖅᑏᓪᓗ ᐊᑭᓕᕆᐊᖃᖅᑕᖏᑦ 

ᖃᖓᑦᑕᐅᑎᖏᓪᓗ ᑐᔪᕐᒥᔾᔪᑎᖏᓪᓗ 

ᐊᑭᓕᖅᑕᐅᓗᑎᒃ. 

 

ᐅᖃᖅᑏ, ᑖᒃᑯᐊ ᐃᑲᔪᖅᑐᖅᑕᐅᓂᖏᑦ 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᑦ 

ᐃᓕᓐᓂᐊᖅᑕᐅᑎᓪᓗᒋᑦ ᑎᓕᐅᕆᕗᒍᑦ ᑕᐃᒃᑯᐊ 

ᐃᓕᓐᓂᐊᖃᑕᐅᔪᒪᔪᑦ ᐊᑎᓕᐅᖃᑕᐅᖁᓪᓗᒋᑦ 

ᕿᑎᕐᒥᐅᑦ ᓯᓚᑦᑐᖅᓴᕐᕕᖓᓂᒃ ᓰᓚ ᕋᐃᔅᒧᑦ. 

ᑖᒃᑯᓄᖓ ᑕᐃᑯᖓ ᐃᓕᓐᓂᐊᕋᓱᓛᖅᐳᑎᑦ 

ᐃᓕᓐᓂᐊᕐᓇᖅ ᐱᒋᐊᓚᐅᓐᖏᓐᓂᖓᓂᒃ ᒥᔅ ᕋᐃᔅᒧᑦ 

ᐅᕗᖓ ᑎᑎᕋᖃᑦᑕᕐᓗᑎᒃ ᖃᕋᓴᐅᔭᒃᑯᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

sreyes@arcticcollege.ca ᐅᕝᕙᓘᓐᓂᑦ 

ᐅᖄᓚᕕᒋᓗᒋᑦ 867-983-7000-ᒧᑦ. 

 

ᐅᖃᖅᑏ, ᐊᔭᐅᖅᑎᐅᑎᓪᓗᑕ 

ᖁᐊᓇᖅᐱᐊᖅᑯᕼᐄᕈᒪᕗᖓ ᑕᐃᒃᑯᓄᖓ 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᐅᑎᑦᑎᔪᑦ 

ᖁᔭᒋᑦᑎᐊᖅᐸᒃᑲ ᑕᐃᒃᑯᐊ ᐅᖃᐅᓯᑦᑎᓐᓂᒃ 

ᐃᓕᓴᐃᕙᒃᑐᓄᑦ ᐊᒻᒪ ᐃᓕᓐᓂᐊᖅᑎᑯᓗᒃᐳᑦ 

ᐃᓕᓐᓂᐊᕈᒪᑦᑎᐊᖃᑦᑕᕐᓂᖏᓐᓄᑦ. 

(ᑐᓵᔨᑎᒎᕈᓐᓂᖅᑐᖅ) ᖁᐊᓇᖅ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ: ᒥᓂᔅᑕᐃᑦ ᐅᖃᐅᓯᖏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ-ᐃᒡᓗᓕᒑᕐᔪᖕᒧᓪᓗ. 

ᒪᒥᐊᓇᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᔪᐊᕐᒧᑦ. ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 188 - 6(2): ᓄᑖᑦ 

ᐃᒡᓗᒃᓴᐃᑦ ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ (ᖃᕝᕕᒃ)  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ.  

 

ᐅᓪᓗᒥ ᓂᑯᕕᑦᑐᖓ ᖁᔭᓕᔪᒪᓪᓗᖓ ᑕᐃᒃᑯᓂᖓ 

ᓄᓇᕗᒻᒥ ᓴᓂᑭᓗᐊᕐᒥ ᑖᒃᑯᐊ 

ᐋᓐᓂᐊᕕᒃᑖᕐᓂᐊᓕᕐᒪᑕ ᐋᓐᓂᐊᕕᖕᒦᓛᒃ 

ᐃᖅᑲᓇᐃᔭᖅᑎᑕᐅᓂᖅ.  

 

ᑎᓯᐱᕆ 15, 2022, ᐋᓐᓂᐊᓯᐅᖅᑎᒃᑯᑦ ᑕᐃᒃᑯᐊ 

ᒪᕐᕉᖕᓂᒃ ᐃᒡᓗᕈᓯᖃᖅᑐᑦ, ᐊᑕᐅᓯᕐᒥᓪᓗ 

ᐃᒡᓗᕈᓯᖃᖅᑐᖅ ᒪᑐᐃᖅᑕᐅᓚᐅᖅᑐᖅ. ᑖᒃᑯᐊ 

ᐋᓐᓂᐊᓯᐅᖅᑏᑦ ᐊᒃᓱᐊᓗᒃ ᖁᔭᓕᓚᐅᖅᑐᑦ 

ᑖᒃᑯᓂᖓ ᐱᑎᑕᐅᖕᒪᑕ. ᑖᒃᑯᓂᖓ 

ᐃᒡᓗᑖᕆᐊᖃᓚᐅᕐᒪᑕ ᑕᐃᒪᓐᓇ. ᑖᓐᓇ 

ᑐᑭᖃᓪᓚᕆᓕᖅᑐᖅ, ᑐᑭᖃᑦᑎᐊᓪᓚᕆᓕᖅᑐᖅ 

ᑕᐃᑯᖓ ᐱᓱᒍᓐᓇᕐᒪᑕ ᐋᓐᓂᐊᕐᕕᖕᒧᑦ ᓄᑖᒧᑦ. 

 

ᐅᖃᖅᑏ, ᐱᒻᒪᕆᐅᔪᖅ ᐃᓕᓴᕆᔭᕆᐊᖃᖅᑕᕗᑦ 

ᒐᕙᒪᒃᑯᕗᑦ ᑕᐃᒪᐃᑦᑐᒥᒃ ᓴᖅᑭᑦᑎᔭᕌᖓᑕ 

ᑐᑭᖃᑦᑎᐊᖅᑐᓂᒃ. ᑖᒃᑯᐊ ᐊᑯᓂᐊᓗᒃ 

ᐃᓱᒫᓘᑎᒋᔭᐅᖃᑦᑕᖅᓯᒪᖕᒪᑦ ᐋᓐᓂᐊᕐᕕᒃ 

ᓴᓂᑭᓗᐊᕐᒥ. ᑖᒃᑯᐊᓗ 

ᐃᒡᓗᐃᑦ ᐋᓐᓂᐊᕕᖕᒥ ᐃᖅᑲᓇᐃᔭᖅᑏᑦ 

ᐃᓐᓄᒃᑕᐅᔪᓐᓇᖅᓯᓂᐊᕐᒪᑕ ᐋᓐᓂᐊᓯᐅᖅᑏᑦ 

ᐃᓂᖏᑦ. ᒫᓐᓇᐅᔪᖅ ᐃᓕᓴᖅᓯᔪᒪᔪᖓ.  

 

ᐅᖃᖅᑏ, ᒥᔅᑕ ᐋᓚᓐ ᕋᒻᐴᑦ 

ᐊᒃᓱᕈᐊᓵᖃᐃᓐᓇᖅᖢᓂ 

ᒪᓕᒐᓕᐅᖅᑎᐅᓚᐅᖅᓯᒪᖕᒪᑦ ᐃᒡᓗᑖᖁᓪᓗᒋᑦ 

ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑐᑦ ᓴᓂᑭᓗᐊᕐᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑖᓐᓇ ᑐᓴᕈᒥᓇᖅᑐᖅ. ᑭᓯᐊᓂᓕ, 

ᓇᓗᓇᐃᖅᓯᔪᒪᔪᖓ ᐃᒡᓗᑖᒃᑲᓐᓂᕆᐊᓖᑦ 

ᐅᓄᖅᑐᓂᒃ ᓴᓂᑭᓗᐊᕐᒥ. ᑖᒃᑯᐊ ᐃᓱᒪᓕᕆᔨ, 

ᓄᓇᓕᖕᓄᑦ ᐃᓄᓕᕆᔨ ᐃᓄᖏᑦ, 

ᐃᓐᓄᒍᓐᓇᓐᖏᒻᒪᑕ ᐃᒡᓗᑭᒃᓴᒧᑦ.  

 

ᓴᓐᖏᔪᒃᑯᑦ ᑎᓕᐅᕆᕗᖓ ᑕᐃᒃᑯᐊ 

ᐃᒡᓗᖃᖅᑎᑦᑎᖃᑦᑕᖁᓪᓗᒋᑦ 

ᐃᖅᑲᓇᐃᔭᖅᑎᑦᑎᓐᓄᑦ. ᑖᒃᑯᐊ ᑐᔪᕐᒥᕖᑦ 

ᐃᓂᖃᖅᑎᑕᐅᖃᑦᑕᕐᓂᐊᕆᐊᖃᕐᒪᑕ ᐱᒻᒪᕆᐅᖕᒪᑦ 

ᐃᖅᑲᓇᐃᔭᖅᑎᐅᔪᑦ ᓄᓇᓖᑦ 

ᖃᓄᐃᓐᖏᑦᑎᐊᖁᓪᓗᒋᑦ. ᑕᐃᒃᑯᐊ ᓄᓇᓖᑦ 

ᑕᑎᖃᖃᑦᑕᕐᒪᑕ ᐋᓐᓂᐊᕕᖕᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᒡᓗᓕᒑᕐᔪᖕᒧᓪᓗ ᑲᖏᖅᖠᓂᑉ-ᐅᐊᖕᓇᖓᓄᑦ, ᒥᔅᑕ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 189 - 6(2): 

ᐃᒡᓗᓕᒑᕐᔪᒻᒥᐅᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ 

ᐱᖃᑕᐅᓚᐅᖅᑐᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑉᓛᒃᑯᑦ 

mailto:sreyes@arcticcollege.ca


ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᒑᕐᔪᖕᒥᐅᑦ ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒎᓕᖅᑐᖅ) ᒫᓐᓇ ᐃᓕᓴᖅᓯᔪᒪᔪᖓ ᐅᑯᓂᖓ 

ᐱᓐᖑᐊᕆᐊᖅᑐᓚᐅᖅᑐᓂᒃ ᓯᓚᑦᑐᖅᓴᕐᕕᖕᒥ, ᐃᓛᒃ 

ᒪᒥᐊᓇᖅ, ᐱᓐᖑᐊᕕᔾᔪᐊᖃᑕᐅᓚᐅᖅᑐᓂᒃ: ᖃᔮᖅ 

ᐃᑎᓐᓄᐊᖅ, ᓯᐅᓪᕗᕐ-ᑖᓚᐅᖅᑐᖅ ᐅᓗᒥᒃ, ᐊᒻᒪᓗ  

ᑲᖏᖅᖠᓂᕐᒥᐅᑕᖅ 19 ᑐᖔᓂ ᐅᑭᐅᖃᖅᑐᑦ 

ᐱᓐᖑᐊᖅᑎᓪᓗᒋᑦ ᓴᑭ ᐄᓴᑭᐊᖅ, ᑎᐅᕋᓐᔅ 

ᐱᓚᑲᑉᓯ, ᐋᓐᑐᕉ ᑕᐅᑐᓐᖏ, ᒫᒃᓯᒪᒻ ᐊᖕᒫᖅ, ᑑᕕ 

ᑰᕕ ᑳᑦᓂ, ᕼᐊᐃᒐᓐ ᐃᒃᑐᒃ, ᑰᕕ ᑕᓇᔪᖅ, 

ᒍᕆᐊᒍᕆ ᕙᐃᔅᒪᓐ, ᕋᐃᒡ ᓄᑲᖅᑎᖅ ᐸᓪᓗᖅ. 

ᐊᖓᔪᖅᑳᖅ ᐃᓕᓐᓂᐊᖅᑎᑦᑎᖃᑦᑕᓚᐅᖅᑐᖅ ᓈᒻ 

ᑯᓱᒐᖅ. (ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 190 - 6(2): 

ᒥᑦᑎᒪᑕᓕᒻᒥᐅᑦ ᐅᑭᐅᖅᑕᖅᑐᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᕐᓂᖃᖅᑎᓪᓗᒋᑦ 

ᐱᖃᑕᐅᓚᐅᖅᑐᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᐅᐱᒍᓱᒍᒪᔪᖓ ᑕᐃᒃᑯᐊ ᐱᓐᖑᐊᕆᐊᖅᑐᓚᐅᖅᑐᓂᒃ 

ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᕆᐊᖅᑐᖅᖢᑎᒃ 

ᒥᑦᑎᒪᑕᓕᖕᒦᓐᖔᖅᑐᑦ. 

ᐅᖃᐅᓯᕆᔪᓐᓇᓚᐅᓐᖏᓐᓇᒃᑭᑦ ᓯᕗᓪᓕᖅᐹᒥᒃ 

ᐃᒃᓯᕚᖅᑎᓪᓗᑕ.  

 

ᐃᐊᕙᓐ ᖃᔮᖅ, ᑦᓵᑦ ᕿᓗᖅᑭᓵᖅ, ᐊᒻᒪ ᔮᓱᐊ ᓴᐸ 

ᕚᓕᕚᕆᐊᓚᐅᕐᒪᑕ ᐱᓐᖑᐊᖅᑏᑦ ᑲᒪᔨᖃᖅᖢᑎᒃ 

ᕗᕋᐃᑎ ᕕᓱᕐ ᒥᑦᑎᒪᑕᓕᖕᒦᓐᖔᖅᑐᖅ. ᐊᒻᒪ 

ᑕᐃᕗᓪ ᑎᐊᓇᔅᓚᐅᖅᑐᖅ, -ᕆᐊᓚᐅᖅᑐᖅ ᓂᑯᓚᔅ 

ᓴᐸ ᐅᔭᒥᒃᑕᐅᓚᐅᕐᒪᑦ ᐊᑕᐅᓯᕐᒥᒃ ᓯᐅᓪᕗ ᐊᒻᒪ 

ᒪᕐᕉᖕᓂᒃ ᕗᕌᓐᔅ.  

 

ᑖᒃᑯᐊ ᐊᒃᓱᐊᓗᒃ ᐅᐱᓐᓇᓚᐅᕐᒪᑕ 

ᖁᕕᐊᒋᑦᑎᐊᖅᖢᑎᒡᓗ ᑕᑯᒥᓇᑦᑎᐊᓚᐅᖅᖢᑎᒡᓗ 

ᐊᒻᒪ ᒪᒃᑯᒃᑐᓂᒃ ᐊᒃᓱᐊᓗᒃ, ᖃᓄᖅ, 

ᐱᔪᒥᓇᕆᔭᐅᒃᑲᓐᓂᓕᓚᐅᕐᒪᑦ ᑕᒪᓐᓇ ᐱᓐᖑᐊᕐᓂᖅ. 

ᑖᒃᑯᐊ ᐅᐱᒋᒃᑲᓐᓂᕈᒪᔭᒃᑲ ᑕᒪᐅᓇ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 191 - 6(2): 

ᐃᓄᐃᓐᓇᖅᑐᓐ ᐃᓕᓐᓂᐊᒐᒃᓴᐃᑦ 

(ᐊᓇᕕᓗᒃ)  

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. 

ᐅᑉᓗᑦᑎᐊᖅᑲᑉᑲ ᖁᕐᓗᖅᑐᒥᐅᑦ ᓄᓇᕗᒻᒥᓗ, 

ᒪᓕᒐᓕᐅᖅᑎᐅᖃᑎᒃᑲᓗ ᑕᕝᕙᓂ.  

 

ᑖᑉᑯᐊᑦ ᑖᒻᓇ ᐅᖃᖅᑳᕈᒪᔭᕋ ᐸᓂᒐ 

ᐃᓕᖅᓯᕐᓂᖁᖅᐸᖕᒪᑦ ᑲᓕᒍᕐᒥᒃ ᖁᔭᒋᔭᕋ. 

ᑖᑉᑯᐊᑦᑕᐅᖅ ᖁᕐᓗᖅᑐᒥ ᓯᑰᖅᑐᑦ ᐊᕐᓇᕈᔾᔭᒃ 

ᐃᓄᖕᓂᕝᔭᐃᑦ ᐃᓕᓐᓂᐊᕐᕕᖓᓂᒃ ᔮᔅᒥ ᕗᓪᑦ, ᐊᓕᓴ 

ᒥᐅᓪᑕᓐ ᐆᒃᑐᓕᕐᒪᓂᒃ ᑖᑉᑰᓇ ᓯᑰᖅᑕᒃᓴᐃᓂᒃ 

ᖁᕐᓗᖅᑐᒥ ᓯᑰᓪᕕᖕᒥ ᑕᓪᕙᓂ ᐃᓄᐃᓐᓇᖅᑐᓐ. 

ᑖᑉᑯᐊ ᓯᑰᓪᕕᒃᑲᑦ ᐆᑦᑐᖅᑎᖕᒪᒋᑦ ᕿᓂᖅᓱᒋᓪᓗ 

ᑖᑉᑯᐊ ᐆᒃᑑᕐᒪᑕ ᖁᔭᒋᔭᒃᑲ.  

 

(ᑐᓵᔨᑎᒎᓕᖅᑐᖅ) ᑎᐊᔅᒪᓐ ᕘᓪᑦ, ᐊᓖᓴ ᒥᐅᓪᑕᓐ, 

ᑖᒃᑯᐊᒃ ᐱᖃᓯᐅᔾᔨᓯᒪᖕᒪᑎᒃ ᐃᓄᐃᓐᓇᖅᑐᓐ 

ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᓂᕐᒥᒃ 

ᐃᓕᓐᓂᐊᕐᕕᐊᓗᖕᒥᒃ. ᐊᑏ ᑲᔪᓰᓐᓇᕐᓂᐊᖅᐳᓯᒃ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᒪᓕᒐᓕᐅᖅᑏᑦ ᐅᖃᐅᓯᖏᓐᓄᑦ. ᑎᓴᒪᖓᑦ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᑕᓪᓕᒪᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᒥᔅ ᓇᑲᓱᒃ, ᐸᖕᓂᖅᑑᕐᒧᑦ 

ᒪᓕᒐᓕᐅᖅᑎ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᓕᖅᑐᖅ) 

ᐊᓕᐊᓇᐃᒍᓱᒃᑐᖓ ᑕᒫᓂ ᐳᓛᕆᐊᖅᓯᒪᔪᖃᕐᒪᑦ 

ᒪᓕᒐᓕᐅᕐᕕᐅᑉ ᐃᓗᐊᓂ. ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓂᒃ ᐊᒻᒪᓗ ᓇᓪᓕᐅᒃᑯᒫᓂᒃ ᑲᒥᓴᖓᑦ 

ᐊᒡᓚᒡᕕᖓᓂ ᑎᐊᕕ ᒪᓗᐊᐃ ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓂᒃ ᐊᒻᒪᓗ ᓇᓪᓕᐅᒃᑯᒫᓂᒃ ᑲᒥᓴᓐᖓᓂᒃ 

ᐊᖓᔪᖅᑳᖓ ᐊᒻᒪᓗ ᐊᐅᓚᑦᑎᔨᒻᒪᕆᒃ. 

 

>>ᐸᑦᑕᑐᖅᑐᑦ 

 

ᒍᐊᒥ ᓃᕙ, ᐊᖓᔪᖅᑳᑉ ᑐᖏᓕᐊ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓂᒃ ᐊᒻᒪᓗ 

ᓇᓪᓕᐅᒃᑯᒫᓂᒃ ᑲᒥᓴᖓᓐᓂᒃ ᓄᓇᕗᒻᒥ.  

 

>>ᐸᑦᑕᑐᖅᑐᑦ 

 

ᐅᒡᒍᕐᓇᖅᑐᖅ ᒥᓂᔅᑕ ᑦᓰᓇ ᓄᓇᑦᓯᐊᕐᒥ 

ᑎᑭᑦᑐᓐᓇᓚᐅᓐᖏᖕᒪᑦ ᐃᑉᐸᒃᓴᖅ. ᑕᐃᒪᐃᒻᒪᑦ 

ᒪᒥᐊᑉᐳᖓ ᑕᒫᓃᒍᓐᓇᓐᖏᒻᒪᑦ.  

 

ᑐᓐᖓᓱᒃᑎᒃᑭᕙᕋᓗ ᐃᖅᑲᓇᐃᔭᖅᑎ 

ᐸᐅᒃᑑᑎᒦᓐᖔᖅᑐᖅ, ᑕᒫᓂ ᐃᖃᓗᖕᓂ ᐊᕐᕌᒍᑕᒫᑦ 

ᑲᑎᒪᕕᒡᔪᐊᕋᑖᓚᐅᖅᑐᑦ ᐊᒻᒪᓗ ᖁᕕᐊᓱᒃᐳᖓ 

ᑕᕝᕙᓃᒍᓐᓇᕐᒪᑕ ᒪᓕᒐᓕᐅᕐᕕᖕᒥ:  

 

ᐊᖓᔪᖅᑳᖅ ᔨᐅᕆ ᓵᑉ,  

 

>>ᐸᑦᑕᑐᖅᑐᑦ 

 

ᑐᑭᒧᐊᑦᑎᑦᑎᔨ ᕉᔅᒥᐊᕆ ᑰᐳ. 

 

>>ᐸᑦᑕᑐᖅᑐᑦ 

 

ᑲᑎᒪᔭᖅᑐᖃᑕᐅᓯᒪᔪᖅ ᐅᓖᐱᑲ ᓲ ᐊᒻᒪ ᒪᓚᐃᔭ ᔫ 

ᐊᓪᓚᑦᑎᐅᓪᓗᓂ ᐸᐅᒃᑑᑎᒃᑯᓐᓄᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᒋᔅᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ. ᐃᖃᓗᐃᑦ-ᓂᐊᖁᓐᖒ 

ᒪᓕᒐᓕᐅᖅᑎᖓ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒍᓱᑉᐳᖓᑦᑕᐅᖅ 

ᓂᑯᕕᖃᑕᐅᒍᓐᓇᕋᒪ ᐃᓕᓴᕆᓗᒋᑦᑕᐅᖅ ᑖᒃᑯᐊ 

ᐊᖓᔪᖅᑳᕆᔭᐅᔪᖅ ᐸᐅᒃᑑᑎᒃᑯᓐᓄᑦ ᑖᓐᓇ ᒋᐅᕆ 

ᓵᑉ. ᑐᓐᖓᓱᑦᑎᐊᕆᑦ ᑕᕝᕗᖓ ᐃᒡᓗᕐᔪᐊᑦᑎᓐᓄᑦ. 

 

>>ᐸᑦᑕᑐᖅᑐᑦ 

 

ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᖓ 

ᐊᖏᕐᕋᑲᐃᓐᓇᖅᑐᑯᓘᖕᒪᑦ ᖁᕕᐊᓇᖅᑐᖅ, ᕉᔅᒥᐊᕆ 

ᑰᐳ. ᑕᕝᕗᖓ ᐃᖃᓗᓐᓄᑦ ᐅᑎᕐᒥᖕᒪᑦ. 

ᑖᒃᑯᐊᑦᑕᐅᖅ ᑲᑎᒪᔭᖅᑐᖃᑕᐅᓯᒪᔪᑦ ᐊᒻᒪ ᑭᓇ, 

ᐃᓛᒃ, ᑲᑎᒪᔭᖅᑐᖃᑕᐅᓯᒪᔪᖅ ᐅᓖᐱᑲ ᓲ. 

ᑐᓐᖓᓱᑦᑎᐊᕆᑦᑕᐅᖅ. ᐊᒻᒪ ᑮᓇᐅᔭᓕᕆᔨᖓ 

ᐸᐅᒃᑑᑎᒃᑯᓐᓄᑦ ᒪᓚᐃᔭ ᔪ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᖑᔪᓯ ᑐᓐᖓᓱᑦᑎᐊᕆᔅᓯ ᐃᒡᓗᕐᔪᐊᑦᑎᓐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦᑎ 

ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓯᓈᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦ. ᖁᕕᐊᓱᑦᑎᐊᖅᑐᖓ ᑕᒫᓃᑦᑐᐊᓐᓄᖕᓂᒃ 

ᑕᑯᒐᒪ ᐳᓛᖅᑐᐊᓐᓄᖕᓂᒃ. ᐃᓕᓴᕆᓗᒍ ᑖᓐᓇ 

ᔨᐅᕆ ᓵᑉ ᑖᓐᓇ ᑕᕝᕙᓃᑦᑐᖅ ᑕᕝᕙᓃᖃᑕᐅᖕᒪᑦ. 

ᐃᓚᒋᔭᐅᖕᒪᑦ ᐃᓛᒃ ᐱᖃᓐᓇᕆᔭᐅᓪᓗᓂ ᐅᓖᐱᑲ ᓲ 

ᑖᓐᓇᑦᑕᐅᖅ. ᓄᓇᕗᑦ ᒐᕙᒪᒃᑯᖏᓐᓄᑦ 

ᐃᖅᑲᓇᐃᔭᕐᓂᐊᖅᑰᓕᖅᑐᖅ. ᐃᖅᑲᓇᐃᔭᖅᑐᖅ 

ᓄᓇᕗᑦ ᒐᕙᒪᒃᑯᖏᓐᓄᑦ ᐃᓛᒃ 

ᓇᔫᑎᓐᖏᒃᑲᓗᐊᖅᑎᓪᓗᓂ. ᐋᑐᕚᒥ 

ᐃᖅᑲᓇᐃᔭᖅᑐᖅ. ᕉᔅᒥᐊᕆ ᑰᐳ. ᑖᓐᓇ ᐃᓄᒃ 

ᓯᕗᓪᓕᖅᐹᑦᑎᐊᖑᓪᓗᓂ ᐸᐅᒃᑑᑎᒃᑯᑦ 

ᑎᒥᖁᑎᖓᓐᓂᒃ ᑎᑎᕋᖅᑎ, ᐃᓛᒃ, 

ᑐᑭᒧᐊᑦᑎᑦᑎᔨᒋᔭᐅᔪᖅ ᐊᐅᓚᑦᑎᔨᖏᓐᓄᑦ.  

 

>>ᐸᑦᑕᑐᖅᑐᑦ 

 

ᐊᒻᒪ ᔮ ᑖᓐᓇ ᐃᖅᑲᓇᐃᔭᖃᑎᒋᓚᐅᖅᓯᒪᔭᕋ 

ᑕᐃᔅᓱᒪᓂ. ᐊᐅᓪᓚᐅᔾᔨᔨᒃᑯᑦ 

ᐱᓕᕆᕕᖓᓐᓃᑦᑎᓪᓗᑕ ᐃᖅᑲᓇᐃᔭᖅᑐᓂᒃ 

ᐋᓐᓂᖅᑐᓄᑦ ᖃᐅᔨᓴᖅᑎ ᐊᒻᒪᓗ 

ᓇᓪᓕᐅᒃᑯᒫᓕᕆᓂᕐᒧᑦ ᑲᒥᓴᖓᓂ, ᑎᐊᕕ ᒪᓗᐊᐃ, 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓂᒃ ᐋᓐᓂᖅᑐᓄᑦ 

ᖃᐅᔨᓴᖅᑎ ᐊᒻᒪᓗ ᓇᓪᓕᐅᒃᑯᒫᓕᕆᓂᕐᒧᑦ 

ᑲᒥᓴᓐᖓᓐᓃᓐᖔᕐᒥᔪᖅ ᐊᒻᒪᓗᑦᑕᐅᖅ ᒥᔅ ᓵᑉ. ᑖᓐᓇ 

ᐃᖅᑲᓇᐃᔭᖅᑎᒋᔭᐅᖕᒥᔪᖅ ᑕᐃᒃᑯᓄᖓ ᔭᓗᓇᐃᑉ-

ᒥ. ᑐᓐᖓᓱᒋᑦᑎ ᒪᓕᒐᓕᐅᕐᕕᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. 

ᐊᑎᖁᑎᖃᕈᓐᓃᕋᒪ. ᓈᓴᐅᑎᓕᒃ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ, ᒥᔅᑕ 

ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐃᖅᑲᓇᐃᔭᕆᐊᖏᓐᓇᖃᑦᑕᕆᐊᖃᖅᑐᓄᑦ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᓂᐊᖅᑕᒃᑲ 

ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒪ ᒫᓐᓇᕈᓘᔪᔪᖅ ᑎᑎᕋᔪᒐᒪ 

ᒥᓂᔅᑕᒧᑦ ᐅᖃᐅᓯᖃᖅᑐᖓ ᓄᓇᓕᓐᓂ 

ᐃᓄᓕᕆᔨᖃᓐᖏᓂᑦᑎᓐᓂ ᓴᓂᑭᓗᐊᕐᒥ, 

ᖁᔭᓐᓇᒦᕈᒪᔭᕋ ᒥᓂᔅᑕ ᑭᐅᔪᖕᒪᑦ. 

ᐅᖃᖅᑏ, ᒥᓂᔅᑕᐅᑉ ᑭᐅᔾᔪᑎᖓ 

ᓇᓗᓇᐃᖅᓯᓯᒪᔪᒻᒪᑦ ᑖᓐᓇ ᐃᓐᓄᒐᓱᒋᐊᖓ 

ᐃᓄᓕᕆᔨ ᓴᓂᑭᓗᐊᕐᒧᑦ ᓱᒃᑲᐃᑦᑎᑕᐅᓯᒪᖕᒪᑦ 

ᐃᓪᓗᔅᓴᖃᓐᖏᓗᐊᕐᓂᕆᔭᖓᓐᓂᒃ ᓴᓂᑭᓗᐊᕐᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᑳ ᖃᑦᑎᐅᒻᒪᖔᑕ 

ᐃᓄᓕᕆᔩᑦ ᐃᖅᑲᓇᐃᔮᖏᑦ 

ᐃᓐᓄᑦᑕᐅᓯᒪᓐᖏᑦᑐᐃᑦ ᐃᓪᓗᔅᓴᖃᓐᖏᓐᓂᖓ 

ᐱᔾᔪᑎᖏᔭᐅᓪᓗᓂ ᐅᕝᕙᓘᓐᓃᑦ ᐊᓯᖏᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᕕᑦ. ᑖᓐᓇ 

ᐅᖃᐅᓯᕆᕋᑖᑦᑎᐊᓚᐅᖅᑕᕗᑦ ᐃᓄᓕᕆᔨᒃᑭᖅᓱᕐᒪᑦ 

ᓄᓇᓕᓐᓂ ᓴᓂᑭᓗᐊᕐᒥᑑᓐᖏᑦᑐᖅ. ᑕᐃᒪᐃᑦᑐᒥᒃ 

ᐊᑐᕋᑦᑕ ᒫᓐᓇ. ᑕᒫᓂ ᑕᓪᓕᒪᐸᓘᔪᐃᑦ 

ᐃᖅᑲᐅᒪᑦᑎᐊᕈᒪ ᓄᓇᕘᓕᒫᕐᒥ 

ᐃᓄᓕᕆᔨᒃᑭᔅᓱᖅᑐᑦ ᐳᓛᕆᐊᖅᑕᐅᖃᑦᑕᖅᑐᑦ 

ᐊᓪᓚᕕᓐᓃᓐᖔᖅᑐᓂᒃ. ᖃᐅᔨᒪᔪᖓ 

ᓴᓂᑭᓗᐊᕐᒨᖃᑦᑕᖅᑐᐃᑦ ᑕᐅᕙᓐᖓᑦ ᑲᖏᖅᓯᓂᐅᑉ 

ᐊᓪᓚᕝᕕᖓᓃᓐᖔᖅᑐᓂᒃ. ᐊᕙᓂᑦᑕᐅᖅ ᕿᑎᕐᒥᐅᒥ 

ᑕᐃᒪᐃᑦᑐᖃᖅᐸᒥᒻᒪᑦ ᐃᖃᓗᒃᑑᑦᓯᐊᕐᒦᓐᖔᖅᑐᖅ 

ᐳᓚᕋᖃᑦᑕᖅᑐᐃᑦ ᓄᓇᓕᓐᓄᑦ 

ᐃᓄᓕᕆᔨᑭᔅᓱᕐᓂᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ ᒥᓂᔅᑕ. ᐅᖃᖅᑏ, 

ᑕᐃᒪ ᑕᕝᕙᓂ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ 

ᐅᖃᖅᑲᐅᒐᒪ ᓄᑖᓂᒃ ᐃᓪᓗᑕᖃᓕᕐᖓᑦ 

ᐋᓐᓂᐊᓯᐅᖅᑎᓄᑦ ᑐᕌᖓᔪᓂᒃ. ᑖᓐᓇ 

ᐱᐅᔪᐊᓘᓪᓗᓂ ᐱᒋᐊᕐᓂᐅᓯᒪᔪᖅ 

ᐋᓐᓂᐊᓯᐅᖅᑎᑖᕆᐊᖃᖃᑦᑕᓂᑦᑎᓐᓂᒃ 

ᐃᑲᔪᕐᓂᐊᓕᖅᑐᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᐊᔭᐅᖅᑕᕕᔾᔪᐊᕌᓘᓪᓗᑎᒃ ᑭᓯᐊᓂ 

ᐃᓪᓗᔅᓴᖏᓐᓂᒃ ᐊᖏᖅᓯᒍᓐᓇᓚᐅᕐᖓᑕ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᖅᓯᒪᒻᒪᖔᖅ ᐃᓪᓗᑖᖅᑎᑦᑎᒐᓱᐊᖅᑐᑎᒃ 

ᑕᐃᒃᑯᓄᖓ ᐃᓄᓐᓂᒃ ᐃᑲᔪᖅᑐᑎᒃ 

ᐃᖅᑲᓇᐃᔭᕆᐊᖃᖅᐸᑦᑐᓄᑦ ᐃᓄᓕᕆᔨᐅᔪᓄᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪ ᐊᐃᑉᐹᓂ ᐊᐱᕆᒐᕕᑦ ᖁᔭᓐᓇᒦᒃ. 

ᐊᐱᕆᕈᓘᔭᖅᑐᑎᑦ. ᐃᓄᓕᕆᔨᒃᑯᑐᐊᖅ 

ᑕᐃᒪᐃᓐᖏᒻᒪᑕ ᐊᑲᐅᓐᖏᓕᐅᕈᑎᖃᖃᑦᑕᕐᖓᑕ 

ᐃᖅᑲᓇᐃᔭᖅᑎᑭᔅᓱᓂᕐᒥᒃ ᓄᓇᕘᓕᒫᒥ. 

ᐃᓄᓕᕆᔨᒃᑯᑦ ᐃᓚᒋᔭᐅᒻᒪᑕ. 

ᐃᖅᑲᓇᐃᔭᖃᑎᖃᖃᑦᑕᖅᑐᖓ ᓄᓇᓕᓐᓄᑦ 

ᒐᕙᒪᓄᓪᓗ ᐱᔨᑦᑎᖅᑏᑦ ᒥᓂᔅᑕᖓᓂᒃ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓂᒃ, 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᒥᓂᔅᑕᖓᓂᒃ. 

ᑐᑭᓯᓯᒪᒐᒃᑭᓂᓛᒃ ᑕᒪᒃᑯᐊ 

ᐊᑲᐅᓐᖏᓕᐅᕈᑎᐅᖃᑦᑕᖅᑐᐃᑦ 

ᐃᓪᓗᔅᓴᖃᓐᖏᓐᓂᑯᓄᑦ 

ᐃᖅᑲᓇᐃᔭᖅᑎᖃᓐᖏᓚᕿᔾᔪᑕᐅᖃᑦᑕᕐᖓᑕ.  

 

ᑕᐃᒪ ᖃᐅᔨᒪᔭᕋ ᓴᓂᑭᓗᐊᖅ ᖃᐅᔨᒐᓱᒃᑲᓗᐊᕐᖓᑕ 

ᐊᑲᐅᓂᖅᐹᖑᒐᔭᖅᑐᓂᒃ ᐃᖅᑲᓇᐃᔭᖅᑎᓄᑦ 

ᐊᖏᖅᑕᐅᒍᓐᓇᕋᔭᖅᑐᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐃᓕᓴᖅᓯᓯᒪᔪᖓᐃᓛᒃ ᐊᒥᒐᕐᖓᑕ 

ᑮᓇᐅᔭᐃᑦ ᐊᒻᒪᑦᑕᐅᖅ ᐊᒥᒐᖅᑐᑎᑦ ᐃᓪᓗᔅᓴᐃᑦ 

ᐊᑐᐃᓐᓇᐅᔪᐃᑦ. ᑕᐃᒪᐃᒃᑲᓗᐊᖅᑎᓪᓗᒍ 

ᖃᐅᔨᖃᑦᑕᖅᓯᒪᒻᒥᒐᒪ 

ᓂᓪᓕᐊᔾᔪᑕᐅᖏᓐᓇᖃᑦᑕᑎᓪᓗᒍ 

ᐊᔭᐅᕆᔾᔪᑕᐅᖏᓐᓇᖃᑦᑕᑎᓪᓗᒋᑦ 

ᐱᑕᖃᖁᔭᐅᓪᓗᑎᒃ ᐱᔨᑦᑎᕋᐅᑏᑦ ᒐᕙᒪᑦᑎᓐᓂᒃ 

ᐃᖏᕐᕋᓯᒋᐊᖅᑎᑦᑎᓲᖑᖕᒪᑕ 

ᐃᓱᒪᑖᑦᑎᐊᑎᑦᑎᖃᑦᑕᓕᖅᑐᑎᓪᓗ. 

 

ᒥᓂᔅᑕᕆᔭᐅᔪᖅ ᑖᓐᓇ ᐱᓕᕆᖃᑎᖃᕈᓐᓇᖅᑳ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓂᒃ, 

ᐃᓪᓗᓕᕆᔨᕐᔪᐊᒃᑯᓪᓗ ᒥᓂᔅᑕᖓᓂᒃ 

ᖃᐅᔨᒪᑦᑎᐊᕋᓱᓪᓗᑎᒃ ᑕᒪᒃᑯᐊ 

ᐃᖅᑲᓇᐃᔮᖑᔭᕆᐊᖃᓪᓚᕆᑦᑐᐃᑦ 

ᐃᓐᓄᑦᑕᐅᓐᖐᓐᓇᖃᑦᑕᖁᓇᒋᑦ 

ᐃᓪᓗᔅᓴᖃᓐᖏᓐᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕋᕕᑦ. ᓱᓕᔪᑎᑦ ᑖᓐᓇ 

ᖃᓄᖅᑑᕈᑎᒋᒐᓱᑦᑕᕗᑦ ᒫᓐᓇᒧᑦ. ᖃᓄᒃᑲᓐᓂᖅ 

ᐋᖅᑭᒍᓐᓇᕐᒪᖔᖅ ᑖᓐᓇ ᓯᕗᓂᑦᑎᓐᓂ ᒫᓐᓇᒫᖅ 

ᐋᖅᑭᖁᒥᓇᖅᑑᒐᓗᐊᖅ. ᖃᐅᔨᒪᔪᖓ 

ᐃᓕᓴᕆᓪᓗᒍᓗ ᑕᒪᓐᓇ ᓴᓂᑭᓗᐊᕐᒥ 

ᐃᓄᓕᕆᔨᖃᓐᖏᓐᓂᖅ ᐊᔅᓱᖓᓗᒃ ᐱᒡᒐᓇᕐᖓᑦ. 

ᐊᓯᖏᑦ ᓄᓇᓖᑦ ᑕᐃᒪᐃᑦᑐᒃᑰᕐᒥᒻᒪᑕ 

ᐅᒡᒍᓇᖅᑑᒐᓗᐊᖅ.  

 

ᑕᐃᒃᑯᐊ ᐃᓪᓗᑖᕐᓂᕐᒧᑦ 

ᐋᖅᑭᒐᓱᐊᖏᓐᓇᖅᑕᕋᓗᐊᕗᑦ 

ᐃᖅᑲᓇᐃᔭᖅᑐᓕᕆᔨᒃᑰᓪᓗᑕ. ᐊᒻᒪᓗ, ᐅᖃᖅᑲᐅᒐᒪ 

ᐊᓪᓚᒡᕕᑦᑕᖃᖅᑎᓪᓗᒍ ᐃᖅᑲᓇᐃᔭᖅᑎᓂᒃ 

ᐊᐅᓪᓚᖅᑐᖃᕋᐃᒻᒪᑦ ᐃᓪᓗᒋᓚᐅᖅᑕᕋᓗᐊᖓᑦ 

ᐊᓯᖏᓐᓄᑦ ᐱᔭᐅᓕᖃᑦᑕᕐᖓᑦ. ᑖᓐᓇ 

ᐊᐳᕈᑎᒋᓯᒪᓚᐅᕐᒥᒻᒪᑦ ᑖᓐᓇ 

ᖃᓄᖅᑑᕈᑎᒋᒐᓱᑦᑕᕗᑦ. ᒫᓐᓇᒫᒃᑯᓪᓗ 

ᐋᖅᑭᑦᑕᐅᖁᓂᐊᕆᐊᖅ ᓂᕆᐅᓇᖅᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑐᓄᓂᖅ ᒪᓕᒐᓕᐅᖅᑎᖓᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 279 - 6(2): ᐃᖃᓗᒐᓱᓐᓂᖅ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᖃᕐᓂᐊᖅᑐᖓ ᑐᕌᖅᑐᖅ ᒥᓂᔅᑕᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ. 

ᐱᓕᕆᕝᕕᖓᑦ ᐃᖃᓗᓕᕆᔨᒃᑯᓐᓄᑦ ᐊᒻᒪ 

ᓇᑦᑎᓕᕆᓂᕐᒧᑦ ᐱᔾᔪᑎᖃᕐᓗᖓ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᐱᖃᑕᐅᔪᒐᓐᓄᒃ ᒪᑐᐃᖅᑕᐅᔪᖃᖅᑎᓪᓗᒍ 

ᐊᐅᔭᐅᔪᔪᖅ ᒥᑦᑎᒪᑕᓕᐅᑉ 

ᑐᓚᑦᑕᕐᕕᒋᓂᐊᓕᖅᑕᖓᓂᒃ, 

ᑐᓚᒃᑕᕕᑦᑖᕆᔪᔭᖓᓂᒃ. 

 

ᖁᔭᓐᓇᒦᒃᑲᓐᓂᕈᒪᔭᕋ ᒥᓂᔅᑕ 

ᒥᑦᑎᒪᑕᓕᒻᒨᕈᓐᓇᔪᒻᒪᑦ. ᑕᐃᒫᖏᓛᒃ 

ᖁᔭᒋᓪᓚᕆᑉᐸᕋ. ᓄᓇᕗᒻᒥ ᐊᒻᒪ ᒐᕙᒪᑐᖃᒃᑯᓐᓂᒃ 

ᑮᓇᐅᔭᓂᒃ ᐃᓕᐅᖅᑲᐃᒍᓐᓇᖅᓯᒪᓚᐅᕐᖓᑕ 

ᑖᔅᓱᒧᖓ ᐱᖁᑎᕐᔪᐊᖑᔭᕆᐊᖃᓪᓚᕆᑦᑐᒧᑦ. 

 

ᐅᖃᖅᑏ, ᐃᖃᓗᓕᕆᔨᒃᑯᖏᑦ ᐊᒻᒪᓗᑦᑕᐅᖅ ᐃᒫᓂᑦ 

ᑮᓇᐅᔭᓕᐅᕈᑎᖃᕋᓱᐊᖅᑐᐃᑦ 

ᓯᕗᓂᖃᑦᑎᐊᑎᑦᑎᒐᓱᐊᕐᖓᑕ ᓄᓇᕗᒻᒥᐅᑕᕐᓂᒃ. 

ᑕᒪᒃᑯᐊ ᑐᓚᑦᑕᕐᕕᕈᓘᔭᐃᑦ ᐱᒻᒪᕆᐊᓘᒻᒪᑕ 

ᑖᔅᓱᒧᖓ ᐃᓚᒋᔭᐅᓪᓗᑎᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᓪᓚᑦᑖᖅ 

ᑮᓇᐅᔭᓂᒃ ᐃᓕᐅᖅᑲᐃᒋᐊᔅᓴᖅ ᐃᓱᒪᓯᒪᒻᒪᖔᑕ 

ᐃᖃᓗᓕᕆᓂᕐᒧᑦ ᑕᕝᕙᓂ ᐊᕐᕌᒍᑦᑎᓐᓂ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐱᕙᓪᓕᖃᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᑦᑎ. ᐅᖃᖅᑎ, ᑕᕝᕙᓂ 

ᐊᑐᕈᒫᕐᓂᐊᖅᑐᖁᑕᑦᑕ ᐃᓗᐊᓂ ᐃᓕᓯᓯᒪᔭᕇᖅᑐᒍᑦ 

ᐃᖃᓗᓕᕆᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᑐᕌᖓᔪᓂᒃ. 

ᑖᒃᑯᐊ ᐃᑲᔪᕈᑎᒌᓐᓇᕐᓂᐊᕋᑦᑎᒍᑦ ᓄᓇᓕᓐᓂ, 

ᐃᖃᓗᓕᕆᓂᕐᒥᒃ ᐱᒋᐊᖅᑎᑦᑎᒍᒪᔪᐃᑦ.  

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐱᓕᕆᖃᑎᒋᒻᒥᔭᕗᑦ, ᒐᕙᒪᑐᖃᒃᑯᓪᓗ 

ᐊᒥᓲᓂᖅᓴᓂᒃ ᐃᖃᓗᓕᕆᓂᕐᒧᑦ ᑐᕌᖓᔪᓂᒃ 

ᓱᕈᓘᔭᖅᑎᑦᑎᒃᑲᓐᓂᕋᓱᐊᖅᑐᑕ ᓄᓇᕗᒻᒥ. 

ᐸᕐᓇᓯᒪᒻᒥᔪᒍᑦᑕᐅᖅ ᑐᑭᓯᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᖃᕋᑦᑕ ᐊᑯᑭᑦᑐᕐᒥᐅᓂᒃ. ᑖᓐᓇ 

ᑲᔪᓯᓂᐊᕐᒥᔪᖅ. 

ᑮᓇᐅᔭᓂᒃ ᓇᓗᓇᐃᖅᑐᐃᓯᒪᓐᖏᒃᑲᓗᐊᖅᑐᒍᑦ 

ᓄᑖᓂᒃ, ᑮᓇᐅᔭᓂᒃ 

ᓇᓗᓇᐃᖅᓯᓯᒪᔾᔮᓐᖏᒃᑲᓗᐊᖅᑐᒍᑦ 

ᐊᑐᕈᒫᕐᓂᐊᖅᑐᖁᑎᑦᑎᓐᓂ ᑭᓯᐊᓂᓕ 

ᐊᑐᕈᒫᕐᓂᐊᖅᑕᕗᑦ ᓈᒻᒪᓂᐊᖅᑐᒋᒐᑦᑎᒍᑦ 

ᐊᔭᐅᕇᓐᓇᕐᓗᑎᒍᑦ ᑕᒪᔅᓱᒥᖓ ᐊᒻᒪᓗᑦᑕᐅᖅ 

ᑎᒍᔭᔅᓴᓂᒃ ᐱᔭᔅᓴᓂᒃ ᐱᔾᔪᑎᒋᒐᓱᓪᓗᑎᒍᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᓕᑎᒍᑦ) 

ᓄᑖᑦᑎᐊᒥᒃ ᐅᓂᒃᑳᓕᐊᒥᓃᑦ ᓇᓗᓇᐃᖅᓯᓯᒪᒻᒥᒻᒪᑕ 

ᒐᕙᒪᑐᖃᒃᑯᒡᒎᖅ ᐃᓄᑐᐊᑦᑎᐊᖑᓪᓗᑎᒃ 

ᐃᓱᒪᑖᖅᓯᒪᒻᒪᑕ ᖃᓕᕋᓕᓐᓄᑦ ᑰᑕᓂᒃ 

ᑐᓂᓯᓯᒪᓪᓗᑎᒃ ᐃᒪᖓᓃᑦᑐᓂᒃ ᓄᓇᕗᑦ ᐊᒻᒪᓗ 

ᐊᑯᑭᑦᑑᑉ ᐊᑯᓐᓂᖓᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᓄᓇᕗᑦ ᖃᓄᖅ 

ᐃᓱᒪᖃᕐᒪᖔᑦ, ᐅᖃᖅᓯᒪᒻᒪᖔᑦ ᑖᓐᓇ 

ᓇᓗᓇᐃᖅᓯᑦᑎᐊᕈᓐᓇᖅᑲ 

ᖃᓄᐃᓕᐅᓪᓚᑦᑖᕋᓱᐊᕐᒪᖔᑕ ᐃᑲᔪᖅᓰᒐᓱᑦᑐᑎᒃ 

ᐃᖃᓗᓕᕆᔨᖁᑎᑦᑎᓐᓂᒃ? ᑭᐅᒋᐊᖅᑐᓂᒃ ᑰᑕᓂᒃ 

ᓇᑲᑕᐅᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐱᕙᓪᓕᖃᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ ᐅᖃᖅᑎ. ᒪᓕᒐᓕᐅᖅᑎᑦᑕᐅᖅ 

ᖁᔭᒋᔭᕋ ᑖᔅᓱᒥᖓ ᐅᖃᐅᓯᖃᕐᖓᑦ. 

ᖁᓅᒻᒥᓪᓚᕆᔪᒐᑦᑕ ᖃᓕᕋᓖᑦ ᑰᑕᖓ 

ᐊᕕᑕᐅᓂᐅᓴᓕᒻᒥᒻᒪᒡᒎᖅ. ᑲᓇᑕᐅᑉ ᒐᕙᒪᖏᑦ 

ᖃᐅᔨᓴᖃᑦᑕᕈᓐᓇᓐᖏᓐᓂᖏᓐᓄᑦ, 

ᖃᐅᔨᓴᖅᑎᑐᐃᓐᓇᖃᑦᑕᓐᖏᓐᓂᖓ ᐱᔾᔪᑕᐅᓪᓗᓂ 

ᓄᓇᕗᓪᓗ ᑲᓇᑕᐅᓪᓗ ᐊᑯᑭᑦᑑᓪᓗ ᐊᑯᓐᓂᖓᓂ 

ᐃᒪᕐᒥ.  

 

ᖃᐅᔨᓴᖅᑕᐅᑦᑎᐊᕆᐊᖃᕐᓂᕋᐃᒐᓱᑉᐸᒃᑲᓗᐊᖅᑐᒍᑦ 

ᖃᐅᔨᓴᕐᓂᒃᑯᑦ ᑭᓯᐊᓂ ᑕᒪᓐᓇ ᖃᐅᔨᒪᔭᔅᓴᐅᒻᒪᑦ. 

ᐃᖃᓗᓕᕆᔨᓕᒫᕌᓗᐃᑦ ᐅᕙᒍᓪᓗᑦᑕᐅᖅ 

ᐊᑕᐅᑦᑎᒃᑯᑦ ᓂᓪᓕᐊᒋᐊᖃᖅᑐᒍᑦ 

ᐊᔭᐅᕆᔾᔪᑎᖃᐃᓐᓇᕐᓗᑕ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᓐᓂᒃ ᐃᖅᑲᓇᐃᔮᖏᓐᓂᒃ 

ᐱᓕᕆᐊᖃᖁᓪᓗᑎᒍᑦ. ᐃᖅᑲᓇᐃᔮᖏᓐᓂᒃ 

ᐱᓕᕆᐊᖃᑦᑎᐊᓂᐊᖅᑲᑦ ᐊᐅᓚᑦᑎᐊᕈᓐᓇᕐᖓᑕ 

ᑭᓯᐊᓂ. ᖃᐅᔨᓴᖃᑦᑕᓐᖏᓐᓂᖓ 

ᓄᖅᑲᖓᑎᑦᑎᔾᔪᑕᐅᓕᖅᑐᖅ 

ᐱᕈᖅᐸᓪᓕᐊᔾᔪᑎᒋᔪᓐᓇᖅᑕᕋᓗᐊᑦᑎᓐᓂᒃ. 

ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᑖᔅᓱᒥᖓ 

ᐅᖃᐅᓯᖃᕐᖓᑦ, ᓴᖅᑭᓯᒻᒪᑦ. ᐃᓱᒪᒋᔭᕗᑦ 

ᒐᕙᒪᐅᓪᓗᑕ ᐅᖃᐅᓯᕆᒍᓐᓇᕋᑖᖅᑲᕗᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᑦᑎᐊᖅ. 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓚᖓ 

ᑕᐃᒪ ᓯᕗᓪᓕᐅᖁᓯᒪᔭᖓᑦ ᐃᓚᓕᐅᔾᔨᓯᒪᔪᖅ 

ᑲᑐᔾᔨᓗᑕ ᑐᕌᒐᓕᐊᖑᓯᒪᔪᓂᒃ ᐅᖃᓕᒫᕐᓗᒍ. 

ᐅᑎᖅᑎᑕᐅᓪᓗᑎᒃ ᐃᖃᓗᓕᕆᓂᕐᒧᑦ ᓚᐃᓴᐃᑦ 

ᓂᐅᕕᒃᑲᓐᓂᕐᓗᑎᒡᓗ ᐃᖃᓗᒐᓱᒐᔅᓴᓂᒃ ᑰᑕᓂᒃ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᑦ ᑖᓚᓂᒃ 

ᑮᓇᐅᔭᓂᒃ ᐃᓕᓯᓯᒪᒻᒪᖔᑕ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ 

ᓂᐅᕕᕈᑎᔅᓴᕆᔭᖏᓐᓂᒃ ᑰᑕᒃᑲᓐᓂᐅᒐᔭᖅᑐᓂᒃ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᒍᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᖃᑎᖃᖅᑐᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ. 

ᐅᑎᖅᑎᑦᑎᒐᓱᐊᖅᑐᑕ ᓚᐃᓴᑦᑎᓐᓂᒃ. ᑕᐃᒃᑯᐊ 

ᓯᕗᓕᐅᖅᑎᐅᒻᒪᑕ, ᓯᕗᓕᐅᕋᖅᓯᒪᒻᒪᑕᐃᓛᒃ 

ᐃᑲᔪᖅᓯᖅᑲᕗᑦ ᑲᔪᓰᓐᓇᖅᑐᑕᓗ 

ᐊᔭᐅᕆᔾᔪᑎᒌᓐᓇᕋᓱᐊᖅᐸᑦᑐᑎᒍᑦ. ᒫᓐᓇ 

ᐱᕙᓪᓕᐊᓂᕆᔭᔅᓴᖓᓂᒃ 

ᐅᓂᒃᑳᔅᓴᖃᓐᖏᒃᑲᓗᐊᖅᑐᖓ ᓱᒃᑲᐃᓯᒪᒻᒪᑦ. 

ᓴᐱᓕᔾᔮᓐᖏᑦᑐᒍᑦ. ᑕᐃᒃᑯᐊ ᑰᑕᕗᑦ 

ᐅᑎᖅᑎᑕᐅᓚᐅᓐᖏᓐᓂᓕᒫᖏᓐᓂᒃ 

ᓴᐱᓕᔾᔮᓐᖏᑦᑐᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒃ ᒪᓕᒐᓕᐅᖅᑎᖓ, ᒥᔅᑕ 

ᓚᐃᑦᓯᑑᓪ. 

 

ᐊᐱᖅᑯᑦ 280 - 6(2): ᑐᖁᖓᔪᓕᕆᔨᒻᒪᕆᐅᑉ 

ᑎᑎᕋᕐᕕᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒥ ᐅᓪᓗᖃᑦᑎᐊᕆᔅᓯ ᐃᖃᓗᒻᒥᐅᑕᐃᑦ 

ᓄᓇᕗᒻᒥᐅᑕᐃᓪᓗ. 

ᖃᓄᐃᓐᖏᑦᑎᐊᖁᓇᓚᐅᕋᓗᐊᖅᑯᓯ ᐱᖅᓯᓚᐅᕐᒪᑦ 

ᐅᓐᓄᒃ ᐊᒻᒪ ᐱᓇᓱᐊᕈᓯᐅᑉ ᐃᓱᐊᓂ 

ᖃᓄᐃᓐᖏᑦᑎᐊᕐᓂᐊᖅᑯᓯ.  

 

ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ ᐊᐱᕆᒍᒪᔪᖓ 

ᐱᔾᔪᑎᖃᖅᑐᓂᓗ ᑐᖁᖓᔪᓕᕆᔨᒻᒪᕆᐅᔪᒥᒃ 

ᐊᓪᓚᕝᕕᖓᓂᒃ. 

 

ᐅᖃᖅᑎ, ᐃᒻᒥᓃᖃᑦᑕᕐᓂᖅ ᐃᓄᐊᖃᑦᑕᓂᕐᓗ 

ᐊᖏᕐᕋᒥᓪᓗ ᐱᑦᑎᐊᓐᖏᖃᑦᑕᕐᓂᐅᔪᐃᑦ 

ᑐᖁᓚᕿᔪᖃᖅᑐᑎᒃ ᐱᑐᖃᓗᐊᖃᑦᑕᕐᖓᑦ 

ᓄᓇᕗᒻᒥ. ᐊᒥᓱᐊᖅᑎᖅᑐᒍ ᑖᓐᓇ 

ᐅᖃᐅᓯᕆᓯᒪᓕᖅᑕᕋ ᐅᕙᓂ. ᒪᓕᒐᓕᐅᕐᕕᒻᒥ 

ᒪᓕᒐᓕᐊᕐᕕᒻᒧᓪᓗ ᓴᖅᑭᖅᓯᖃᑦᑕᖅᓯᒪᒻᒥᔪᖓ 

ᐊᑐᓕᖁᔭᓕᐊᒥᓂᖏᓐᓂᒃ ᑐᖁᖓᔪᓕᕆᔨᒻᒪᕆᐅᑉ 

ᐊᖏᕐᕋᒥ ᐱᑦᑎᐊᖃᑦᑕᖁᔨᓪᓗᓂ ᐅᖃᐅᓯᖃᖅᑐᓂ. 

ᐅᖃᖅᑎ, ᑐᑭᓯᒃᑲᓐᓂᕈᑎᔅᓴᐃᑦ ᑕᐃᒪᐃᑦᑐᐃᑦ 

ᓴᖅᑭᑕᐅᖃᑦᑕᖅᑲᑕ ᐊᕐᕌᒍᑕᒫᑦ 

ᓴᖅᑭᖅᑕᐅᖃᑦᑕᖅᑲᑕ. ᑕᖅᑲᒃᑯᓂᖓ ᒐᕙᒪᒥᓪᓗ 

ᐃᑲᔪᕐᓂᖃᕈᓐᓇᕋᔭᕐᖓᑕ. ᓈᓴᐅᑏᑦ 

ᖃᐅᔨᒪᔭᐅᖃᑦᑕᖅᑲᑕ 

ᐃᑲᔪᕐᓂᖃᓪᓚᕆᒍᓐᓇᖅᑐᕆᒐᒃᑯ. ᑐᖁᖓᔪᓕᕆᔩᑦ 

ᐅᓂᒃᑳᖏᓐᓄᑦ ᐃᓚᒋᔭᐅᖃᑦᑕᖅᑲᑕ.  

 

2011ᖑᑎᓪᓗᒍ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ 

ᑐᖁᖓᔪᓕᕆᔨᒻᒪᕆᐅᑉ ᓄᓇᕗᒻᒥ ᒫᑦᓯ 19, 2014ᒥ 

ᓴᖅᑭᖅᑕᐅᓚᐅᖅᓯᒪᒻᒪᑕ ᑭᓯᐊᓂᓕ ᑕᐃᒪᓐᖓᓂᑦ 

ᓴᖅᑭᖅᑕᐅᔪᖃᒃᑲᓐᓂᓚᐅᖅᓯᒪᓐᖏᑦᑐᖅ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᒥᓂᕐᓂᒃ. ᒥᓂᔅᑕ 

ᓇᓗᓇᐃᖅᓯᓯᒪᔫᒐᓗᐊᖅ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᖃᑦᑕᕐᓂᖅ ᒪᓕᒐᖅᑎᒍᑦ 

ᑕᐃᒪᐃᒋᐊᖃᕐᓂᖅᑕᖃᓐᖏᒻᒪᑦ. ᑕᐃᒫᒎᖅ ᑖᓐᓇ 

ᐱᔾᔪᑕᐅᓪᓗᓂ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᕙᓐᖏᓚᖅ 

ᐊᓪᓚᕝᕕᖓ. ᑐᑭᓯᔭᕋᐃᓛᒃ ᒥᓂᔅᑕ 

ᑕᐃᒪᐃᒋᐊᖃᕐᓂᖃᓐᖏᒃᑲᓗᐊᕐᖓᑦ ᑭᓯᐊᓂ 

ᑕᐃᒪᐃᒍᒪᖁᓇᑦᑕᕋᓗᐊᖅᐳᖅ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐊᖏᕈᓐᓇᖅᑲ ᐱᑦᑎᐊᕐᓂᒃᑰᕋᓱᓪᓗᓂ 

ᐱᒋᐊᖅᑎᑎᒃᑲᓐᓂᕐᓗᓂ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᕐᓂᕐᒥᒃ ᑐᖁᖓᔪᓕᕆᔨᒻᒪᕆᐅᑉ 

ᐊᕐᕌᒍᑕᒫᖅᓯᐅᑎᖏᓐᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᒪᓕᒐᓕᕆᓂᕐᒧᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᒃᑯᐊ ᓈᓴᐅᑏᑦ 

ᐃᑲᔫᑎᖃᕈᓐᓇᖅᑑᒐᓗᐊᑦ ᐃᓚᖓᒍᑦ ᑭᓯᐊᓂ 

ᐱᖁᔭᖅᑎᒍᑦ ᐅᓂᒃᑳᓕᐅᕆᐊᖃᕐᓂᖅᑕᖃᓐᖏᒻᒪᑦ. 

ᐊᓯᖏᓐᓂᑦᑕᐅᖅ ᖃᓄᐃᓐᓂᖅᑕᖃᖅᓯᒪᒻᒥᒻᒪᑦ 

ᐃᓱᒪᒋᔭᐅᒋᐊᓕᓐᓂᒃ ᑲᓐᖑᓇᖅᑐᓕᕆᓂᕐᒧᑦ 

ᑐᕌᖓᔪᓂᒃ ᐊᑦᑐᐊᓂᖃᕐᒥᒻᒪᑕ. ᑭᓯᐊᓂ 

ᐊᖏᕈᓐᓇᖅᑐᖓ ᖃᐅᔨᒋᐊᕈᓐᓇᕐᓂᕋᕐᓗᒍ. ᒫᓐᓇ 

ᑕᕝᕗᖓᑐᐊᖅ ᑭᓯᐊᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᔭᓕᔭᕋ ᒥᓂᔅᑕ ᑕᐃᒫᒃ ᑭᐅᒻᒪᑦ. ᐄ, ᖁᕕᐊᓇᖅᑯᖅ 

ᖃᐅᔨᒋᐊᕐᓂᐊᕐᒪᒍ ᑕᒪᓐᓇ ᐊᒻᒪ ᑖᓐᓇᐃᓛᒃ 

ᑲᓐᖑᓇᖅᑐᓕᕆᓂᖅ ᐃᓛᒃ 

ᐃᓱᒫᓗᒋᔭᐅᖏᓐᓇᖃᑦᑕᕐᖓᑦ ᐅᕙᓂᓗ 

ᑲᓐᖑᓇᖅᑐᓂᒃ ᓴᖅᑭᑦᑎᖃᑦᑕᖁᔨᓐᖏᓐᓇᑦᑕ. ᑕᐃᒪ 

ᒪᓕᒐᓕᐅᖅᑎᐅᖃᑎᕗᑦ ᓄᓇᑦᓯᐊᕐᒥ 

ᒪᓕᒐᓕᐅᕐᕕᒻᒧᑦ ᓴᖅᑭᖅᓯᖃᑦᑕᕐᖓᑕᓕ 

ᑐᖁᖓᔪᓕᕆᔨᖓᑕ ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᓄᓇᓕᖏᓐᓄᑦ 

ᒐᕙᒪᒃᑯᖏᓐᓄᓪᓗ.  

 

ᐅᒡᒍᓇᖅᑑᒐᓗᐊᖅ ᑕᐃᓐᓇ ᓄᓇᑦᓯᐊᑉ 

ᑐᖁᖓᔪᓕᕆᔨᖓ ᓴᖅᑭᖅᓯᕋᑖᓚᐅᕐᒥᒻᒪᑦ 

ᐃᒻᒥᓃᖅᑐᒥᓂᕐᓂᒃ 2021-2022ᖑᑎᓪᓗᒍ. 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᑦ 

ᓴᖅᑭᓇᐅᖅᑎᓐᓇᒋᑦ ᓴᖅᑭᖄᒻᒪᕆᓐᓂᕐᖓᒋᑦ 

ᐊᒥᓱᕕᔾᔪᐊᕌᓘᓕᕐᓂᕐᖓᑕᒎᖅ ᐃᒻᒥᓃᖅᑐᒥᓃᑦ 

ᑖᓐᓇ ᐱᔾᔪᑕᒥᓂᐅᓪᓗᓂ. ᑕᐃᒪ ᐃᓱᒪᒋᕙᕗᑦ 

ᑕᐃᒃᑯᐊ ᐊᔅᓱᕈᕐᓇᑐᒃᑰᑎᓪᓗᒋᑦ ᓄᓇᑦᓯᐊᕐᒥᐅᑕᐃᑦ.  

 

ᐅᖃᖅᑎ, ᒐᕙᒪᕗᑦ ᑭᐅᒋᐊᕈᓱᓐᓂᐊᖅᑲᑦ 

ᑕᒪᒃᑯᓄᖓ ᐃᓛᒃ ᓱᒋᐊᕈᓱᓐᓂᐊᖅᑲ ᑕᒪᒃᑯᓄᖓ 

ᕿᔅᓵᓇᖅᑐᐊᓗᓐᓄᑦ. ᓈᓴᖃᑦᑕᕆᐊᓕᕗᑦ 

ᑐᑭᓯᑦᑎᐊᕆᐊᓕᕗᑦ ᖃᑦᑎᐅᓕᕐᒪᖔᑕ. ᒐᕙᒪᐅᓪᓗᑕ 

ᑕᐃᒫᒃ ᑐᑭᓯᓯᒪᑦᑎᐊᕈᑦᑕ ᓱᒋᐊᕈᓐᓇᓂᖅᓴᐅᒐᔭᕋᑦᑕ 

ᓄᖅᑲᑎᑦᑎᒍᑎᐅᔪᓂᒃ 

ᐊᑐᓕᖁᔭᓕᐅᑦᑎᐊᕈᓐᓇᓂᖅᓴᐅᓗᑕᓗ 

ᓴᖅᑭᖅᓯᖁᔨᒍᓐᓇᕐᓗᑕᓗ ᐊᓯᖏᓐᓂᒃ 

ᐱᔨᑦᑎᕋᐊᑎᓂᒃ.  

 

ᑕᐃᒫᒃ ᐅᖃᖃᑦᑕᖅᓯᒪᒐᒪᐃᓛᒃ ᐊᕐᕌᒍᑕᒫᖅᓯᐅᑦ 

ᐅᓂᒃᑳᓕᐊᒥᓂᖅ ᓴᖅᑭᖅᑕᐅᓚᐅᖅᓯᒪᒻᒪᑦ ᑕᐃᔅᓱᒪᓂ 

2011ᓕᓴᐅᓪᓗᓂ ᐊᕐᕌᒍᖓᓅᖓᓪᓗᓂ. 

ᐊᐱᕆᒍᒪᔭᕋ ᒥᓂᔅᑕ ᑐᖁᖓᔪᓕᕆᔨᒻᒪᕆᐅᑉ 

ᐅᓂᒃᑳᓕᐊᒥᓂᖏᑦ ᓴᓇᔭᐅᖃᑦᑕᕋᓗᐊᖅᑲᑦ? 

ᐊᓪᓚᕕᓯ ᐃᓕᐊᓂ ᓴᖅᑭᑕᐅᓐᖏᒃᑲᓗᐊᖅᑎᓪᓗᒋᑦ? 

ᑕᐃᒪᓐᖓᓂᑦ 2011ᓂᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᖕᒪᒍ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓐᓄᑦ 

ᑐᕌᖓᔪᑦ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑲᔪᓯᓚᐅᓐᖏᓐᓂᓐᓂ ᐱᔭᕐᓂᓐᖏᑦᑐᕐᔪᐊᒻᒪᕆᐊᓗᒃ 

ᑕᒪᒃᑯᐊ ᐃᒃᐱᖕᓇᓗᐊᖅᑐᑦ 

ᐅᖃᐅᓯᕆᔭᐅᓂᐊᖅᑎᓪᓗᒋᑦ ᐊᒻᒪᓗ ᑕᐃᒃᑯᐊ 

ᑐᖁᖓᔪᓕᕆᔨᑦ ᑕᒪᒃᑯᓂᖓ ᑲᒪᒋᐊᖃᓲᖑᖕᒪᑕ 

ᑭᓯᐊᓂ ᑕᒪᓐᓇ ᐱᕐᔪᐊᕆᔭᕋ 

ᓴᖅᑭᔮᖅᑎᑕᐅᔭᕆᐊᓕᒃ. ᑕᐃᓐᓇ ᐊᖓᔪᖅᑳᕆᔭᐅᔪᖅ 

ᑐᖁᖓᔪᓕᕆᔨᒃᑯᓐᓄᑦ ᐊᒃᓱᐊᓗᒃ ᐃᑲᔪᖃᑦᑕᕐᒪᑦ 

ᓄᓇᓕᖁᑎᑦᑎᓂᒃ. ᒪᑯᓂᖓᓗ ᐃᓅᔪᓐᓃᖅᑐᓂᒃ 

ᑲᒪᐃᓐᓇᖃᑦᑕᕆᐊᖃᖅᖢᓂ ᐊᓯᖏᓐᓂᒡᓗ 

ᓇᓗᓇᐃᖅᓯᔭᕆᐊᖃᖅᖢᓂ ᑭᓱᒧᑦ ᐱᔾᔪᑎᖃᖅᖢᑎᒃ 

ᐃᓅᔪᓐᓃᓚᐅᕐᒪᖔᑦ ᐊᒻᒪᓗ ᖃᐅᔨᓵᕆᓪᓗᓂᒋᑦ 

ᐃᒻᒪᖄ ᑕᐃᒃᑯᐊ ᐃᓅᔪᓐᓃᖅᑐᑦ 

ᐅᓄᓐᖏᓐᓂᖅᓴᐅᓕᖁᓪᓗᒋᑦ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᕗᑦ ᒐᕙᒪᖃᕐᕖᑦ ᐊᕐᕌᒎᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᓴᖅᑭᑦᑎᖃᑦᑕᖅᑐᑦ ᐊᒻᒪᓗ 

ᑐᖁᖓᔪᓕᕆᔨᒃᑯᑦ ᖃᐅᔨᓴᐃᓐᓂᕈᑎᒃ 

ᐃᓂᒃᑳᖏᓐᓂᒃ ᓴᖅᑭᑎᑦᑎᖃᑦᑕᕐᒥᔪᑦ 

ᐃᑲᔪᖅᑕᐅᒃᑲᓐᓂᖁᓪᓗᒋᑦ ᒐᕙᒪᒃᑯᓐᓄᑦ 

ᑭᒡᒐᖅᑐᐃᖕᒪᑕ ᐊᒻᒪᓗ ᑕᖅᑲᒃᑯᐊ ᖃᐅᔨᒪᓂᐊᕐᒪᑕ. 

ᐅᖃᖅᑎ, ᑕᐃᒃᑯᐊ ᐊᑐᓕᖁᔭᓕᐊᕆᔭᐅᖃᑦᑕᖅᑐᑦ 

ᑐᖁᖓᔪᓕᕆᔨᒃᑯᓐᓄᑦ ᐊᒃᓱᐊᓗᒃ ᐱᕐᔪᐊᑦ ᐊᒻᒪᓗ 

ᑕᖅᑲᒃᑯᓄᖓ ᐊᑐᐃᓐᓇᐅᔭᕆᐊᖃᖅᖢᑎᒃ.  

 

ᐅᖃᖅᑎ, ᓄᓇᑦᑎᐊᕐᒧᑦ ᐅᑎᕐᓗᖓ ᑕᐃᓐᓇ 

ᑐᖁᖓᔪᓕᕆᔨᒃᑯᑦ ᐊᖓᔪᖅᑳᖓᑦ 

ᐃᓱᒪᓕᐅᖅᓯᒪᔪᕉᖅ ᑕᖅᑲᒃᑯᓄᖓ 

ᐃᑲᔫᑎᖃᕐᓂᖏᓐᓂᒃ ᑕᒪᒃᑯᐊ 

ᑭᒡᓕᓯᓂᐊᖅᑕᐅᖃᑦᑕᖅᑐᑦ ᓴᖅᑭᖃᑦᑕᖅᑕᖏᑦ 

ᐊᕐᕌᒍᑕᒫᖅᓯᐅᑎᑎᒎᖅᑎᖦᖢᓂᒋᑦ. ᐃᒻᒥᓃᖅᑐᑦ 

ᐅᓄᖅᓯᑲᓪᓚᖕᒪᑕ ᐅᓄᖅᓯᓗᐊᑲᓪᓚᖕᒪᑕ 

ᑐᖁᖓᔪᓕᕆᔩᑦ ᑕᒪᒃᑯᓂᖓ ᐸᐃᑉᐹᓂᒃ 

ᓴᖅᑭᑦᑎᓕᓕᓚᐅᖅᓯᒪᔪᖅ.  

 

2021ᒥ 11 ᐃᒻᒥᓃᖅᑐᕕᓃᑦ 18ᖑᓕᕐᓂᕆᓪᓗᑎᒃ 

ᐊᕐᕌᒍᕐᒪᑦ. ᑖᒃᑯᐊ ᐅᓄᖅᑐᕐᔪᐊᒻᒪᕆᐊᓗᐃᑦ 

ᓄᓇᕗᒻᒥᓗ ᐃᒻᒥᓃᖃᑦᑕᖅᑐᓂᑦ 

ᐅᓄᓐᖏᓐᓂᖅᓴᐅᔪᒃᓴᐅᓪᓗᑎᒃ. ᑭᖑᓪᓕᖅᐹᕆᓕᕐᓗᒍ 

ᐅᓇ ᐊᐱᖅᑯᑎᒋᔪᒪᔭᕋ. ᖃᔅᓯᐅᓚᐅᖅᐸᑦ 

ᐃᒻᒥᓃᖅᑐᕕᓃᑦ ᓄᓇᕗᒻᒥ ᐊᒻᒪᓗ ᖃᓄᐃᒻᒪᑦ 

ᑐᖁᖓᔪᓕᕆᔨᑦ ᐊᖓᔪᖅᑳᖓᑦ ᑕᒪᒃᑯᓂᖓ 

ᓴᖅᑭᑦᑎᖃᑦᑕᓐᖏᓚᖅ ᐊᑐᓕᖁᔭᓕᐅᖃᑦᑕᓐᖏᓚᕐᓗ 

ᑕᒪᒃᑯᓂᖓ ᐅᓄᓐᖏᓐᓂᖅᓴᐅᓕᖁᓪᓗᒍ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, 

ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᕈᒪᓪᓗᒍ 

ᑖᓐᓇ ᐊᐱᖅᑯᑎᒋᖕᒪᒍ ᓄᓇᕗᒻᒥᐅᓄᑦ. 

ᐃᓗᓕᑯᓘᔭᖏᑦ ᐅᑯᐊ ᐃᓗᓕᑯᓘᔭᖃᐅᕐᒪᑦ ᐅᓇ 

ᐊᐱᖅᑯᑎᒋᔭᖓ 

ᕿᒥᕐᕈᓇᓚᐅᕐᓗᒋᐅᔭᕆᐊᖃᕐᓂᐊᖅᑐᖓ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ 

ᓴᕕᑲᑖᖅ. 

 

ᐊᐱᖅᑯᑦ 281 - 6(2): ᓄᓇᓖᑦ 

ᖃᓄᐃᓐᖏᑦᑎᐊᕐᓂᖏᓐᓄᑦ ᑮᓇᐅᔭᐃᑦ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ ᐊᒻᒪ ᐱᒋᐊᖅᑳᖅᑎᓐᓇᖓ 

ᐅᑯᐊᖅᐳᑦ ᓇᓪᓕᐅᖅᓯᖅᓯᐅᑦᓯᐊᖁᕙᕗᑦ ᐅᑉᓗᒥ. 

ᐅᑉᐳᓗᖃᑦᓯᐊᕆᑦ. ᐸᓂᓐᓈᖅ ᐊᓂᓐᓂᕈᕕᑦ 

ᐊᓈᓇᐃᑦ ᒪᒪᖅᑐᓕᐅᕈᑎᓂᐊᖅᐸᐃᑦ. 

 

(ᑐᓵᔨᑎᒍᑦ) ᐅᖃᖅᑎ, ᑖᓐᓇ 

ᐊᐱᖅᑯᑎᒋᓚᐅᖅᓯᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐅᖃᐅᓯᕆᒃᑲᓐᓂᕈᒪᒐᒃᑯ ᑭᒡᒍᑖ ᐅᓇ ᑕᑯᒐᒃᑯ 

ᐊᐱᖅᑯᑎᒃᑲ ᐅᓄᖅᓯᒃᑲᓐᓂᑐᐃᓐᓇᕐᒪᑕ. ᑕᐃᒃᑯᐊ 

1,100ᖑᖕᒪᑕ ᐊᕐᕕᐊᓂ ᒪᒃᑯᒃᑐᑦ 

ᐊᐅᓪᓚᐅᔾᔭᐅᓯᒪᖃᑦᑕᖅᖢᑎᒡᓗ ᐊᐅᔭᒃᑯᑦ 

ᕼᐊᓐᓇᓚᖏᓐᓃᑦᑐᑦ ᑕᐃᒃᑯᐊ 

ᐊᐅᓪᓚᐅᔾᔭᐅᖃᑦᑕᖅᓯᒪᖕᒪᑕ ᑕᐃᓐᓇᓗ 

ᒪᒃᑯᒃᑐᒃᑯᕕᒃ ᐃᓄᖃᐃᓐᓇᐅᔭᖅᖢᓂ 6ᓄᑦ ᐅᓪᓗᓄᑦ 

ᐱᓇᓱᐊᕈᓯᐅᑉ ᐃᓗᐊᓂ. 

 

ᑕᒪᓐᓇ ᐱᐅᔪᑦ ᐱᐅᓐᖏᑦᑐᓪᓗ ᑕᒪᒃᑯᐊᖑᖕᒪᑕ 

ᐊᓯᖅᑯᕐᕕᒃᓴᖃᓐᖏᒻᒪᑦ ᑖᓐᓇ ᒥᓂᔅᑕᐅᑉ ᓯᐊᓛᖓᑕ 

ᐃᓚᖓ ᑮᓇᐅᔭᖃᖅᑎᑦᑎᓯᒪᖕᒪᑕ ᐊᕐᕕᐊᓂ. 

ᑕᐃᒪᐃᓕᓚᐅᕋᓗᐊᖅᑎᓪᓗᒍ ᐅᖃᓕᓚᐅᖅᓯᒪᖕᒪᑦ 

ᐄᐳᓪ 1, 2023ᒥ ᐊᓯᖏᓐᓂᒃ ᑮᓇᐅᔭᓂᒃ 

ᕿᓂᖃᑦᑕᕆᐊᖃᕐᓂᐊᖅᑐᓯ ᕼᐋᒪᓚᒃᑯᑦ 

ᑮᓇᐅᔭᖅᑖᖅᑎᑕᐅᖃᑦᑕᔾᔮᔪᓐᓃᕐᒪᑕ ᑕᒪᒃᑯᓄᖓ 

ᑐᕌᖓᔪᓄᑦ ᐊᑐᖅᑐᒃᓴᓂᒃ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᒥᓂᔅᑕ ᐅᖃᓚᐅᕆᓪᓗᓂ ᐅᑯᐊ ᑐᖑᔪᖅᑕᑦ 

ᐅᖃᓕᒫᕋᒃᑭᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᐃᒪᐃᓕᓚᐅᕐᒪᑦ, “ᖃᐅᔨᒪᔭᒃᑯᓪᓕ 

ᐊᕐᕕᐊᕐᒥᐅᑦ ᑮᓇᐅᔭᖅᑖᖃᑦᑕᔾᔮᓐᖏᓕᕐᓂᖏᓐᓂᒃ 

ᖃᐅᔨᒪᓐᖏᑦᑐᖓ, ᐊᕐᕕᐊᒧᑦ ᓱᓕ 

ᓇᓗᓇᐃᖅᓯᓯᒪᒐᑦᑕ ᑮᓇᐅᔭᓂᒃ”.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ 

ᓇᓕᐊᒃ ᓱᓕᖕᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᑎᑎᖅᑲᓂᖑᓇ 

ᐊᕐᕕᐊᑦ ᕼᐊᒻᓚᒃᑯᓐᓂᓐᖔᖅᑐᑦ ᐊᔾᔨᖏᖕᓂᒃ 

ᖃᐃᑦᑎᓚᐅᕐᒪᑦ. ᐱᓇᓱᐊᕈᓯᐅᕙᓪᓚᐃᓚᐅᖅᑐᒦᓐᓇ. 

ᑕᐃᒪᓐᖓᓂᑦ ᑐᓴᓚᐅᓐᖏᑦᑐᖓ ᑖᔅᓱᒪᓐᖓᑦ 

ᒪᓕᒐᓕᐅᖅᑎᒥᒃ ᑐᑭᓯᒃᑲᓐᓂᕋᓱᖕᓂᕐᒥᒃ 

ᑐᓴᒃᑲᓐᓂᓚᐅᓐᖏᑦᑐᖓ ᑕᒡᕙᓐᖓᑦ. 

ᖃᖓᑐᐃᓐᓇᑦᑎᐊᖅ ᑎᑎᕋᕐᕕᒋᔪᓐᓇᖅᑕᕐᒪ, 

ᐅᖄᓚᕕᒋᔪᓐᓇᖅᑕᕐᒪ, ᖃᕋᓴᐅᔭᒃᑯᑦ 

ᑎᑎᕋᕐᕕᒋᔪᓐᓇᖅᑕᕐᒪ. ᐊᑐᐃᓐᓇᐅᖏᓐᓇᕋᓱᓲᖑᒐᒪ 

ᒪᓕᒐᓕᐅᖅᑎᑐᐃᓐᓇᕐᓄᑦ.  

 

ᑖᓐᓇ ᐊᐱᕆᓐᖏᖔᖅᖢᓂ ᑲᑎᒪᕐᔪᐊᓕᕋᑦᑕ 

ᑭᓯᐊᓂ ᑐᑭᓯᓇᓱᓕᖅᐳᖅ. ᐄ, ᐅᐱᒋᑦᓯᐊᖅᖢᒍ 

ᑕᐃᒪᐃᑦᑐᓐᓇᖅᑐᖅ ᖃᐅᔨᒪᓪᓗᖓ, ᑭᓯᐊᓂ, 

ᐃᓗᓕᑯᓘᔭᖃᐅᖅᑑᑎᓪᓗᒍ ᓈᒻᒪᒃ, ᐃᓛᒃ, ᑕᒪᓐᓇ 

ᐊᖅᑯᑎᒋᓇᓱᖕᓂᖓ ᐊᑲᐅᒋᓗᐊᓐᖏᖦᖢᒍ. 

ᖃᓄᐃᓕᔪᓐᓇᖅᑕᒃᑲᓗ ᖃᓄᐃᓕᔪᒪᔭᒃᑲᓗ 

ᐃᓗᓕᑯᓘᔭᖏᓐᓂᒃ $242 ᒥᓕᐊᓐ ᑮᓇᐅᔭᓂᒃ 

ᐊᑐᕋᔭᕐᒪᑕ ᑕᒪᒃᑯᓄᖓ ᑐᕌᖓᔪᑦ. 

 

ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ ᑖᓐᓇ ᐃᒻᒪᖄ 

ᑲᑎᒪᕐᔪᐊᕐᓇᐅᑉ ᓯᓚᑖᒍᑦ ᐅᖃᓪᓚᖃᑎᒋᔪᓐᓇᖅᑕᕋ. 

ᒪᑯᐊᓗ ᑕᑯᔪᒪᔭᖏᑦ ᑭᓲᖕᒪᖔᑦ 

ᓇᓗᓇᐃᔭᕐᕕᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᐃᒃᑯᐊ ᑎᑎᖅᑲᑦ ᕖᕝᕗᐊᕆ 15-ᒥ 

ᐅᓪᓗᓕᖅᓯᒪᖕᒪᑦ. ᐱᕕᑭᑦᑑᓯᒪᒐᒪ 

ᒫᓐᓇᕈᓘᓚᐅᖅᑐᖅ ᑎᑎᕋᖃᖅᑕᐅᓚᐅᕐᒪᑦ. 

ᑲᑎᒪᕐᔪᐊᕐᓇᐅᑉ ᓯᓚᑖᓂ ᑲᑎᒪᖃᑎᖃᕈᒪᖕᒪᑦ, 

ᐅᕙᓂᑦᑕᐅᖅ ᐊᐱᖅᑯᑎᒋᔪᒪᖕᒥᔭᒃᑲ ᐊᕐᕕᐊᕐᒥᐅᑦ 

ᖃᐅᔨᒪᓂᐊᕐᒪᑕ ᖃᓄᐃᓕᖓᖕᒪᖔᑦ. 

ᐅᖃᓪᓚᖃᑎᒋᔪᓐᓇᑦᑎᐊᖅᑕᕋ. ᒥᓂᔅᑕ $247 

ᒥᓕᐊᓐ ᖃᔅᓯᓂᑭᐊᖅ ᐊᐅᓚᑦᑎᓂᖓ 

ᐃᓱᒪᒋᓐᖏᑕᕋ. ᐊᕐᕕᐊᑦ ᕼᐊᒻᓚᒃᑯᖏᖕᓄᑦ ᑮᓇᐅᔭᑦ 

ᑐᓐᓂᖅᑯᑎᒋᔭᐅᖃᑦᑕᖅᑐᑦ.  

 

ᑕᐃᒃᑯᐊ ᐅᖃᐅᓯᕆᔭᒃᑲ 

ᐊᑐᖅᑕᐅᑦᑎᐊᖅᑐᕐᔪᐊᒻᒪᕆᐊᓘᖕᒪᑕ ᐊᕐᕕᐊᕐᒥᐅᓄᑦ. 

ᐱᕋᔭᓐᖏᓐᓂᖅᓴᐅᓪᓗᑎᒃ ᐱᔭᒃᓴᖃᖅᑎᑕᐅᓪᓗᑎᒃ 

ᐊᐅᔭᒃᑯᓪᓗ ᐃᓕᓐᓂᐊᓐᖏᑦᑎᓪᓗᒋᑦ 

ᐊᐅᓪᓚᐅᔾᔭᐅᖃᑦᑕᖅᑐᑦ ᐅᓄᖅᑐᐊᓗᐃᑦ. 

ᐃᓚᐅᔪᒪᒐᓗᐊᖅᑎᓪᓗᒋᑦ ᑕᒪᒃᑭᖅᑕᐅᔪᓐᓇᓐᖏᑦᑐᑦ. 

ᑕᐃᒪ ᑮᓇᐅᔭᖏᑦ ᐱᖃᑦᑕᖅᑕᖏᑦ 

ᓇᓗᓈᕿᓕᕆᕗᑦ. ᐊᒻᒪᓗ ᑕᐃᓐᓇ ᒪᒃᑯᒃᑐᒃᑯᕕᒃ 

ᒪᑐᐃᖓᐅᔭᐃᓐᓇᖅᑐᖅ. 70-ᓄᑦ 100-ᓄᑦ 

ᖃᐅᑕᒫᑦᑎᐊᖅ ᒪᒃᑯᒃᑐᓄᑦ ᐅᐸᒃᑕᐅᖃᑦᑕᖅᑐᖅ. 

ᑮᓇᐅᔭᖃᓐᖏᑐᐃᓐᓇᕆᐊᖃᓕᖅᑐᖅ.  

 

ᐊᒻᒪᓗ ᑖᓐᓇ ᒥᓂᔅᑕ ᐊᐱᕆᔭᖅᑐᓚᐅᓐᖏᒻᒥᔪᖅ 

ᖃᓄᐃᓕᖓᓕᕐᒪᖔᑦ, 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᖓᓂᐊᕐᒪᖔᑦ. ᑕᒪᓐᓄᑦ ᐸᓯᔭᒃᓴᐅᕗᒍᑦ 

ᑖᒃᑯᐊ ᑮᓇᐅᔭᐃᑦ ᐊᒃᓱᐊᓗᒃ ᐱᕐᔪᐊᖑᖕᒪᑕ. 

ᓇᓗᓇᐃᖅᓯᔪᓐᓇᖅᐲᑦ ᐊᕐᕕᐊᕐᒥᐅᓄᑦ ᕼᐊᒻᓚᒃᑯᑦ 

ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᕐᒪᖔᖏᑦ 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᒃᓴᒫᑦ ᐄᐳᕈᓪ 1-

ᖑᓕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒎᓕᖅᑐᖅ) ᐃᓅᓯᖃᑦᑎᐊᕐᓂᕐᒧᑦ 

ᐊᖏᕈᑏᓂᒃᑯᐊ ᐊᒃᓱᐊᓗᒃ ᖁᔭᒋᔭᕗᑦ ᑲᓇᑕᐅᑉ 

ᒐᕙᒪᒃᑯᖏᖕᓂᒃ ᑮᓇᐅᔭᖅᑖᕆᖃᑦᑕᕋᑦᑎᒃᑯᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃ ᐃᑲᔪᖃᑦᑕᕐᒥᔪᑦ ᑮᓇᐅᔭᖅᑎᒍᑦ 

ᐊᐅᓚᔾᔨᓪᓗᑎᒃ ᑕᒪᑐᒥᖓ ᑮᓇᐅᔭᒥᒃ.  

 

ᐱᒋᐊᕈᑎᒋᒐᑦᑎᒃᑯᑦ ᐃᓅᓯᖃᑦᑎᐊᕐᓂᕐᒧᑦ ᐊᖏᕈᑏᑦ 

$184 ᒥᓕᐊᓐ ᑮᓇᐅᔭᐅᓚᐅᖅᑐᑦ ᖁᓕᓄᑦ 

ᐊᕐᕌᒍᓄᑦ ᐊᑐᖅᑐᒃᓴᑦ. 18-ᓂᒃ ᐋᖅᑭᒋᐊᕈᑎᒃᓴᓂᒃ 

ᐃᓕᔭᐅᓚᐅᖅᑐᑦ $242 ᒥᓕᐊᓐ ᑮᓇᐅᔭᐅᓕᖅᖢᑎᒃ. 

ᓂᕿᑖᕈᑎᓄᑦ ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓂ 

ᐃᓅᓯᖃᑦᑎᐊᕐᓂᕐᒧᑦ ᑐᕌᖓᔪᑦ ᐊᒻᒪᓗ 

ᐃᖅᑲᓇᐃᔭᖅᑎᒃᑲ ᐊᒃᓱᕈᑦᑎᐊᖅᖢᑎᒃ ᑕᒪᒃᑯᓂᖓ 

ᐱᓕᕆᖃᑦᑕᖅᑐᑦ ᓄᓇᕗᒻᒥ ᓄᓇᓕᓕᒫᑦ 

ᐃᑲᔪᖅᑕᐅᒃᑲᓐᓂᖁᓪᓗᒋᑦ.  

 

ᑕᕝᕗᖓᖃᐃ ᐃᓱᓕᓪᓗᒍ. ᐊᐱᖅᑯᑎᖃᒃᑲᓐᓂᕈᓂ, 

ᐊᑏ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ $242 

ᒥᓕᐊᓂᒃ ᓇᓗᓇᐃᖅᓯᒃᑲᓐᓂᓵᕐᒪᑦ ᑲᓇᑕᐅᑉ 

ᒐᕙᒪᒃᑯᓐᓂᓐᖔᖅᑐᑦ. ᐄ, ᖁᕕᐊᓇᖅ ᑖᒃᑯᐊ 

ᑮᓇᐅᔭᑦ ᐊᑐᐃᓐᓇᐅᖕᒪᑕ. ᐊᕐᕕᐊᑦ 

ᕼᐋᒪᓚᒃᑯᖏᓐᓅᖃᑦᑕᖅᑐᑦ ᒪᕐᕉᖕᓄᒃ 

ᐊᑐᖅᑕᐅᓪᓚᕆᒃᑐᐊᓗᖕᓄᒃ 

ᑮᓇᐅᔭᓕᖅᑕᐅᖃᑦᑕᕐᒪᑕ.  

 

ᑐᑭᓯᒃᑲᓐᓂᖁᓪᓗᒋᑦ ᐊᕐᕕᐊᕐᒥᐅᑕᐃᑦ 

ᖃᐅᔨᒪᔭᕆᐊᖃᕐᒪᑕ ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ 

ᐅᕚᓘᓐᓃᑦ ᐋᒃᑲ. ᕼᐋᒪᓚᒃᑯᑦ ᐊᕐᕕᐊᓂ 

ᑮᓇᐅᔭᖅᑖᖅᑎᑕᐅᒃᑲᓐᓂᕐᓂᐊᖅᐸᑦ ᐄᐳᓪ 1, 

2023ᖑᓕᖅᐸᑦ ᑕᒪᒃᑯᐊ ᐃᖏᕐᕋᐃᓐᓇᖁᓪᓗᒋᑦ 

ᓴᖅᑭᔮᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑕᐃᒃᑯᐊ ᑐᖑᔪᖅᑕᐃᑦ ᑲᑎᒪᐅᑎᕕᓃᑦ 

ᐅᖃᓕᒫᖅᑲᐅᖕᒪᒋᑦ ᑭᐅᓇᓱᒃᓯᒪᔪᖓᐅᒐᓗᐊᖅ. 

ᐃᒻᒪᖄ ᒪᓕᒐᓕᐅᕐᕕᐅᑉ ᓯᓚᑖᓂ 

ᐅᖃᓪᓚᖃᑎᒋᔪᓐᓇᕐᓂᐊᖅᐸᕋ ᐃᓗᓕᑯᓘᔭᖏᓐᓂᒃ 

ᓇᓗᓇᐃᔭᐃᑦᑎᐊᕈᓐᓇᕐᓂᐊᕋᒪ. ᐅᖃᓪᓚᖃᑎᒌᒃᑯᑦᑕ 

ᑭᓯᐊᓂ ᐋᖅᑭᒃᓯᔪᓐᓇᖅᑐᒍᑦ 

ᐊᑲᐅᓐᖏᓕᐅᕈᑎᒋᔭᑦᑎᓐᓂᒃ 

ᐱᔭᕇᖅᓯᓇᓱᒃᑐᐃᓐᓇᐅᒐᑦᑕ ᓄᓇᕗᒻᒥᐅᑦ 

ᑭᒡᒐᖅᑐᖅᖢᑎᒃᑯᑦ ᐃᓚᓕᐅᖦᖢᒍ ᐊᕐᕕᐊᑦ. 

ᑕᕝᕙᓃᔾᔪᑎᒋᔭᐃᓐᓇᕆᒐᑦᑎᒍ ᑕᒪᓐᓇ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 282 - 6(2): ᐅᑭᐅᖅᑕᖅᑐᖅ 

ᓴᐳᔾᔨᔭᐅᓯᒪᒋᐊᕐᓂᖓ ᐊᒻᒪᓗ ᑭᒃᑯᓐᓄᑦ 

ᐊᐅᓚᑕᐅᓂᖓ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᐅᓪᓚᒃᑯᑦ 

ᒪᓕᒐᓕᐅᖅᑏᑦ, ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔨ, ᐊᐱᖅᑯᑎᒐᓕ ᑐᕌᖅᑎᓐᓂᐊᖅᐸᕋ 

ᓄᓇᕗᑦ ᓯᕗᓕᐅᖅᑎᖓᓄᑦ ᑖᓐᓇ ᐱᔾᔪᑎᒋᓪᓗᒋᑦ 

ᐅᑭᐅᖅᑕᖅᑐᒥ ᑕᒪᓐᓇ ᖃᐅᔨᓴᕐᓂᐅᖃᑦᑕᖅᑐᖅ. 

 

(ᑐᓵᔨᑎᒍᑦ) ᒪᕐᕉᒃ ᐱᓇᓱᐊᕈᓰᒃ ᐊᓂᒍᖅᓯᒪᔫᒃ 

ᕿᓚᖕᒧᑦ ᕿᓂᕈᓘᔭᖅᓯᒪᖃᑦᑕᕋᑦᑕ ᐊᒻᒪᓗ 

ᑐᓴᐅᒪᓕᖅᖢᑕ ᖃᖓᑕᔫᓂᒎᑦ 

ᑕᑯᔭᐅᔪᖃᖃᑦᑕᖅᓯᒪᓕᕐᒪᑦ. ᑖᓐᓇ 

ᑐᐹᖅᓴᐅᑎᓪᓚᕆᒃ.  

 

ᕕᕗᐊᕆ 13ᖑᑎᓪᓗᒍ ᑖᓐᓇ ᓯᕗᓕᖅᑎ ᑐᓴᒐᒃᓴᓂᒃ 

ᓴᖅᑭᑦᑎᓚᐅᖅᓯᒪᔪᖅ ᐅᖃᖅᓯᒪᓪᓗᓂ 

ᑲᑐᔾᔨᖃᑎᒌᖕᓂᒃᑰᒃᑲᓐᓂᕐᓂᐊᖅᑐᒡᒎᖅ 

ᓄᓇᑦᓯᐊᕐᒥᐅᑦ ᑲᓇᑕᐅᑉ ᒐᕙᒪᒃᑯᖏᓪᓗ ᑕᒫᓂ 

ᐅᓗᕆᐊᓇᖅᑐᖃᓕᓐᖏᒃᑲᓗᐊᕐᒪᑦ ᐅᑭᐅᖅᑕᖅᑐᒥ 

ᐱᔾᔪᑎᒋᓪᓗᒍ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ 

ᐅᖃᐅᓯᖃᖅᓯᒪᖕᒪᖔᑦ ᒥᓂᔅᑕ ᐊᓈᓐᒧᑦ ᐊᒻᒪᓗ 

ᐅᓇᑕᖅᑐᒃᓴᓕᕆᔨᒃᑯᑦ ᒥᓂᔅᑕᖓᓄᑦ ᐊᒻᒪᓗ 

ᑭᓱᒃᑲᓐᓃᑦ ᐅᖃᐅᓯᕆᔭᐅᓚᐅᖅᐸᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒧᔅᑕ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎᑦᑎᔨ, ᖁᔭᓐᓇᒦᖅᐸᕋ 

ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ 

ᐊᔭᐃᖅᑯᑎᑦᓯᐊᕚᓘᒻᒪᑦ. ᐅᑭᐅᖅᑕᖅᑐᒥ 

ᓴᐳᔾᔨᓯᒪᒋᐊᕐᓂᖅ ᓯᕗᓪᓕᖅᐹᖑᖃᑕᐅᒻᒪᑦ 

ᐃᓱᒪᓐᓂᒃ ᐱᕙᓪᓕᐊᔪᑦ ᓄᓇᕐᔪᐊᕐᒥ ᐃᓱᒪᒋᑉᓗᒋᑦ 

ᐱᓗᐊᖅᑐᒥᒃ ᕋᓯᐊᒥᐅᑦ ᐅᓇᑕᕆᐊᓚᐅᖅᑎᓪᓗᒋᑦ 

ᔫᑯᕋᐃᓐᒥᒃ. 

 

ᑕᕝᕙ ᐅᑭᐅᖅᑕᖅᑐᖅ ᐊᑦᑕᓇᖅᑐᒦᒍᓐᓇᕐᓂᖓᓂᒃ 

ᐱᔾᔪᑎᖃᕐᒥᒐᒪ.  

 

ᐅᓪᓘᒃ ᒪᕐᕉᒃ ᐊᓂᒍᖅᐴᒃ ᐅᑭᐅᖅᑕᖅᑐᒥ 

ᓯᕗᓕᖅᑎᐅᖃᑎᕗᑦ ᑲᑎᒪᖃᑎᒋᓚᐅᕋᒃᑭᑦ ᑕᒪᕐᒥᒃ 

ᔫᑳᓐᒥᓗ ᓄᓇᑦᓯᐊᒥᓪᓗ ᐅᑭᐅᖅᑕᖅᑐᖅ 

ᓴᐳᔾᔭᐅᓯᒪᒋᐊᖃᕐᓂᖓ ᐱᓪᓗᒍ 

ᐅᖃᐅᓯᖃᓚᐅᖅᐳᒍᑦ. ᑖᓐᓇ ᒥᓂᔅᑕ ᐊᓈᓐ 

ᐃᓚᒋᔭᐅᖁᑉᓗᒍ ᐅᖃᖃᑎᒌᒃᑎᓪᓗᑕ 

ᐅᑭᐅᖅᑕᖅᑐᒧᑦ ᑖᒃᑯᐊ ᓯᕗᕌᓃᒻᒪᑕ ᑕᒪᑐᒧᖓ. 

ᑕᕝᕙ ᑎᑎᕋᖅᐸᓪᓕᐊᒃᑲᓐᓂᕈᒪᓂᐊᕆᓪᓗᖓ ᒥᓂᔅᑕ 

ᐊᓈᓐᒧᑦ ᑐᓐᖓᓱᑦᑎᓪᓗᒍ ᖃᐃᖁᓗᒍᓗ 

ᖃᐅᔨᓂᐊᕐᒪᑦ ᐃᓱᒪᒋᔭᑦᑎᓐᓂᒃ ᐅᑭᐅᖅᑕᖅᑐᕐᒥ.  

 

ᑖᓐᓇ ᐅᖃᖃᑎᒋᓵᓕᕈᑎᒋᓚᐅᖅᑕᕋ 

ᐅᑎᕆᓚᐅᖅᑕᕋ ᐅᑭᐅᖅᑕᖅᑐᒥ ᓯᕗᓕᖅᑎᐅᔪᓂᒃ 

ᑭᓯᐊᓂ ᓂᕆᐅᑦᓯᐊᖅᐳᖓ ᑕᒫᓂᑦᑐᓐᓇᕋᔭᐅᑉᓗᒍ 

ᐅᖃᖃᑎᖃᕆᐊᖃᖅᑎᓪᓗᑕ ᑕᑯᔪᒪᔭᖏᑦ 

ᓄᓇᕗᒻᒥᐅᑦ ᐱᔾᔪᑎᒋᓪᓗᑎᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐊᓕᐊᓇᐃᑦ ᐅᖃᖃᑎᖃᖅᓯᒪᒻᒪᑦ ᐅᑭᐅᖅᑕᖅᑐᒥ 

ᓯᕗᓕᖅᑎᐅᔪᓂᒃ ᐅᑭᐅᖅᑕᖅᑐᖅ 

ᓴᐳᔾᔭᐅᓯᒪᒋᐊᖃᕐᓂᖓᓂᒃ.  

 

ᐅᖃᖅᑎᑦᓯᔨ, ᓴᓂᕋᔭᒻᒥᐅᑦ ᐊᑯᓂ 

ᐊᑦᑐᐊᖃᑕᐅᓯᒪᒻᒪᑕ ᐅᑭᐅᖅᑕᖅᑐᒥ 

ᖃᐅᔨᓴᕐᕕᐅᖃᑦᑕᖅᓯᒪᔪᓄᑦ 

ᓈᓚᕝᕕᐅᖃᑦᑕᖅᓯᒪᔪᓄᑦ ᐊᒥᐊᓕᑲᒃᑯᑦ 

ᓴᖅᑮᓚᐅᖅᓯᒪᒻᒪᑕ ᓈᓚᕝᕕᒻᒥ ᐅᑭᐅᖅᑕᖅᑐᒥ 

ᓇᒥᓗᒃᑖᖅ. ᑖᓐᓇᓗ ᐊᐅᓚᑕᐅᓪᓗᓂ ᐃᒡᓗ 

ᐃᓕᑕᕆᔪᒪᓪᓗᒋᑦ ᓇᑦᓯᖅᑐᒃᑯᑦ ᑳᓐᑐᕌᒃᓯᒪᔭᖏᓪᓗ 

ᐊᐅᓚᑦᓯᔪᑦ ᑕᐅᕙᑦᓱᒪᓐᖓᑦ 

ᐃᖅᑲᓇᐃᔮᑦᓴᖃᕈᑕᐅᖃᑦᑕᕐᒥᒻᒪᑦ 

ᐅᖁᒪᐃᑦᑐᕐᓂᐅᑎᓂᒃ ᐱᓕᕆᔪᓐᓇᖅᑐᓂᒃ.  

 

ᓯᕗᓕᖅᑎ ᐅᖃᕈᓐᓇᖅᐸ 

ᖃᓄᖅᑑᒃᑲᓐᓂᕆᐊᕐᓂᐊᖅᐸ 

ᖃᐅᔨᓴᖅᑕᐅᕙᓐᓂᐊᓂᒃ ᐅᑭᐅᖅᑕᖅᑑᑉ ᕿᓚᖓ, 

ᑕᕆᐅᖓ, ᐃᒪᖏᑦ, ᐊᒻᒪᓗ ᐃᖅᑲᓇᐃᔮᑦᓴᒃᑲᓐᓃᑦ 

ᐊᑐᐃᓐᓇᐅᒃᑲᓐᓂᕈᓐᓇᕐᓂᐊᕐᒪᖔᑕ ᓴᓂᕋᔭᖕᒥ? 

ᐃᓚᐅᑦᓯᐊᖁᓪᓗᒋᑦ ᑕᒪᒃᑯᐊ ᐱᓕᕆᐊᖑᔪᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᓯᔨ, ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐅᐱᒋᕙᕗᑦ 

ᓇᑦᓯᑦᑐᒃᑯᑦ ᐱᓕᕆᕙᑦᑕᖏᑦ ᐊᒃᓱᐊᓗᒃ 

ᐊᑦᑐᐃᓪᓚᕆᒻᒪᑦ ᑮᓇᐅᔭᑦᑎᒍᑦ 

ᒪᒥᓴᕈᑎᐅᒍᓐᓇᕋᔭᖅᑐᒥᒃ ᑲᓇᑕᒥᐅᓄᑦ ᑖᒃᑯᐊ 

ᓇᑦᓯᑦᑐᓪᓗ ᑐᓂᔭᐅᒃᑲᓐᓂᖓᑦ. ᐱᓕᕆᐊᒃᓴᖅ 

ᖃᓄᖅ ᑕᐅᑐᕈᑎᒋᔪᓐᓇᖅᑕᕗᑦ ᐅᑭᐅᖅᑕᖅᑐᒥ 

ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᓄᑦ 

ᖃᓄᐃᓕᖓᒍᓐᓇᕐᓂᖓᓂᑦ.  

 

ᓄᑖᖑᒋᐊᖅᑕᐅᓂᖏᓐᓂᓗ ᓴᐳᓐᓂᐊᕈᑏᑦ 

ᓄᐊᕌᑦᑯᓐᓄᑦ ᑖᓐᓇ ᒥᓂᔅᑕᒥᒃ 

ᐅᖃᐅᓯᕆᓪᓗᐊᑕᖅᓯᒪᒐᑦᑎᒍᑦ ᐊᓯᕗᓪᓗ 

ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᕗᑦ ᑕᒪᑐᒧᖓ 

ᑐᕌᖅᐸᓪᓕᐊᒋᓪᓗᑎᒃ ᐊᒻᒪ 

ᐱᓕᕆᓪᓚᕆᓐᓂᕆᕙᑦᑕᖏᑦ ᑲᒻᐸᓂᐅᔪᐃᑦ 

ᐊᐅᓚᓂᕆᔭᖏᑕ ᑕᒪᒃᑯᐊ ᑲᒻᐸᓂᐅᔪᐃᑦ 

ᓈᓚᕝᕕᖃᕐᕕᐅᕙᒌᖅᑐᐃᑦ ᐅᓪᓗᒥ. ᐊᒻᒪ 

ᐅᓄᖅᓯᒋᐊᒃᑲᓐᓂᕐᓂᐊᕐᓂᖏᑦ ᐱᓕᕆᔪᑦ 

ᓄᑖᕈᕆᐊᕆᓂᖏᓐᓄᑦ ᓄᐊᕌᑦᑐᑦ ᑭᓯᐊᓂᓕ ᒫᓐᓇ 

ᐱᕙᓪᓕᐊᔪᖃᓪᓚᑦᑖᕐᒪᖔᑦ ᑕᑯᓐᖏᓚᒍᑦ ᑭᓯᐊᓂᓕ 

ᐅᑎᕐᕕᒋᕙᓪᓕᐊᓂᐊᖅᑕᕗᑦ.  

 

ᐊᒻᒪ ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ 

ᒐᕙᒪᑐᖃᒃᑯᓐᓂᑦ ᐅᑭᐅᖅᑕᖅᑐᒥᐅᑦ 

ᐃᓚᐅᑦᓯᐊᖁᑉᓗᒋᑦ 

ᐱᓗᐊᖅᑐᒥᒃ ᐃᖅᑲᓇᐃᔮᓄᑦ ᐊᑐᐃᓐᓇᐅᔪᓄᑦ 

ᐱᕕᖃᑦᓯᐊᖁᑉᓗᒋᑦ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᓴᓂᕋᔭᒻᒧᑦ ᐊᐱᖅᑯᑎᒋᒻᒪᒍ ᓄᓇᕗᓗᒃᑖᒥᓗ 

ᓄᓇᕗᒻᒥ ᐱᓕᕆᓪᓚᑦᑖᖅᐸᑦᑐᒥᓯᐅᑎᒋᔭᐅᓪᓗᑎᒃ 

ᐃᔨᒋᔭᐅᓪᓗᑎᒃ ᑲᓇᑕᒧᑦ. ᑕᒪᓐᓇ 

ᐊᔭᐅᖅᑐᐃᓐᓇᕐᓂᐊᖅᐸᕗᑦ 

ᓄᑖᓐᖑᕆᐊᕆᔭᖃᕐᓂᐊᖅᐸᑦ ᓴᐳᓐᓂᐊᕈᑎᒋᔭᖏᑕ 

ᓄᐊᕌᑦᑐᒃ ᐅᑭᐅᖅᑕᖅᑐᒥᐅᑦ ᐃᓚᐅᑦᓯᐊᖁᑉᓗᒋᑦ 

ᐃᓱᒪᓕᐅᖅᑐᖃᖅᐸᓐᓂᐊᑎᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᖕᓄᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ 

ᓄᓇᕗᑦ ᓯᕗᓕᐅᖅᑎᖓ ᑕᒪᓐᓇ 

ᐊᒃᓱᕈᐊᕆᒃᑲᓐᓂᕐᓂᐊᕐᒪᒍ ᑕᒪᓐᓇ ᐅᑭᐅᖅᑕᖅᑐᒥ 

ᑕᒪᓐᓇ ᖃᐅᔨᓴᕐᓂᐅᖃᑦᑕᖅᑐᖅ ᐱᒻᒪᕆᐅᖕᒪᑦ.  

 

ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔨ, ᐃᒪᓐᓇᑦᑕᐅᖅ 

ᐅᖃᕈᒪᒋᕗᖓ ᑖᓐᓇ ᑕᐃᒪ ᑕᓪᓗᕈᑎᐅᑉ ᐃᒪᖓ 

ᐊᑐᖅᑕᐅᓂᖅᓴᐅᖃᑦᑕᓕᕐᒪᑦ ᑕᒪᒃᑯᐊ ᓯᑯᖁᑕᐃᑦ 

ᐱᑕᖃᓐᖏᓐᓂᖅᓴᐅᓕᖅᑎᓪᓗᒍ ᐅᑭᐅᖅᑕᖅᑐᒥ 

ᐅᒃᑯᐃᖓᓂᖅᓴᐅᓕᕐᓂᑯᖓᓄᑦ 

ᐊᑐᖅᑕᐅᔪᒪᓂᖅᓴᐅᖃᑦᑕᖅᑐᒃᓴᐅᓕᕐᒪᑦ ᑕᒪᒃᑯᓄᖓ 

ᓄᓇᕐᔪᐊᕐᒥᐅᖃᑎᑦᑎᓐᓄᑦ. 

 

ᑕᐃᒪᓐᓇᐃᓕᑎᓪᓗᖑ ᐅᖃᖅᑎᑦᑎᔨ, ᑕᐃᒪᓕ 

ᑕᒪᓐᓇ ᑕᒪᒃᑯᐊ ᐅᖃᕐᓗᖓᖃᐃ ᒪᑯᐊ 

ᐅᓇᑕᖅᑐᒃᓴᕋᓛᑦ ᐊᑑᑎᖃᕐᒥᖕᒪᑕ ᑖᒃᑯᐊ 

ᐃᔨᒋᔭᐅᓪᓗᑎᒡᓗ, ᓯᐅᑎᒋᔭᐅᓪᓗᑎᒡᓗ 

ᖃᓂᕆᔭᐅᓪᓗᑎᒡᓗ ᐱᖕᒪᑕ. ᑕᐃᒪᓐᓇᐃᓕᑎᓪᓗᖓ 

ᑕᐃᒪ ᐅᖃᖅᑎᑦᑎᔨ, ᓄᓇᕗᑦ ᓯᕗᓕᐅᖅᑎᖓ 

ᐊᒃᓱᕈᒃᑲᓐᓂᕈᓐᓇᕐᓂᐊᖅᐸ ᑕᕝᕗᖓ ᐃᒡᓗᕐᔪᐊᕐᒧᑦ 

ᓇᓗᓇᐃᖅᓯᓗᓂ ᑕᒪᒃᑯᐊ 

ᐱᕚᓪᓕᕈᑎᐅᔪᓐᓇᖃᑦᑕᖅᑐᐃᑦ ᓄᓇᕗᒻᒧᑦ ᑕᒪᓐᓇ 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᐊᒻᒪ 

ᐃᖅᑲᓇᐃᔮᖅᑖᖅᑎᑦᑎᓂᖅ ᑕᒪᒃᑯᓂᖓ ᓄᓇᓕᖕᓂᒃ 

ᒥᑭᓐᓂᖅᓴᐅᔪᓂᒃ ᐅᖃᐅᓯᕆᖅᑲᐅᔭᕋ ᓴᓂᕋᔭᒡᓗ 

ᐊᒻᒪ ᐃᒡᓗᓕᒃ, ᓄᓇᓕᕋᓛᖑᖕᒪᑕ. ᖃᓄᕐᓕ ᑕᐃᒪ 

ᑕᒪᓐᓇ ᑕᐅᑐᒃᑲᓐᓂᕈᓐᓇᕐᓂᐊᖅᐳᑦ?  

ᓯᕗᓪᓕᕐᒥᒃ ᐅᖃᖅᑲᐅᑎᓪᓗᑎᑦ, “ᐄ, 

ᐊᒃᓱᕈᐊᕆᒃᑲᓐᓂᕐᓂᐊᖅᐸᕋ.” 

ᐊᒃᓱᕈᐊᕆᒃᑲᓐᓂᕐᓂᐊᕈᕕᐅᒃ ᑕᐃᒪ ᑖᓐᓇ 

ᒐᕙᒪᑐᖃᒃᑯᑦ ᒥᓂᔅᑕᖓ ᐊᓈᑦ 

ᐳᓛᖅᑎᒍᓐᓇᕋᔭᖅᐱᐅᒃ ᑕᒃᐱᑯᖓ ᓴᓂᕋᔭᖕᒧᑦ 

ᑕᐃᒪᓐᓇ ᐅᖃᖅᑲᐅᒐᕕᑦ 

ᐊᒃᓱᕈᐊᕆᒃᑲᓐᓂᕐᓂᐊᖅᐸᐃᑦ 

ᑐᓴᖅᑎᑦᑎᒃᑲᓐᓂᕆᐊᕐᓂᐊᖅᐳᑎᑦ ᒪᐅᓇ 

ᐃᖅᑲᓇᐃᔭᖅᑎᑎᒍᑦ ᐊᒻᓴ ᓴᐳᔾᔭᐅᓂᑎᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪ ᖁᔭᓐᓇᒦᒃᑲᓐᓂᕈᒪᕙᕋ 

ᐊᐱᖅᑯᑎᖓᓄᑦ. ᑖᓐᓇ ᐊᖏᖃᑎᒋᑦᑎᐊᖅᐸᕋ 

ᐅᓇᓕᔅᓴᐃᑦ, ᐅᓇᓕᔅᓴᕋᓛᖑᖃᑕᐅᓚᐅᖅᓯᒪᒐᒪ. 

ᐱᒋᐊᖃᑕᐅᓚᐅᖅᓯᒪᒐᒪ ᐅᓇᓕᔅᓴᕋᓛᓄᑦ 

ᓵᔾᔭᖑᓪᓗᖓ. ᑖᓐᓇ ᐱᒻᒪᕆᕐᔪᐊᖅ ᖃᐅᔨᒪᔭᕋ 

ᐊᑐᖅᓯᒪᒻᒥᒐᒃᑯ ᑕᑉᐹᓂ ᐊᐅᓱᐃᑦᑐᕐᒥ 

ᐱᕈᖅᓴᓪᓗᖓ. ᓱᓕᑦᑎᐊᖅᑐᖅ ᓄᓇᓕᑦᑕ ᐃᓗᐊᓂ 

ᐱᓕᕆᕐᔪᐊᖃᑦᑕᖅᑐᑦ, ᐱᓕᕇᓐᓇᖃᑦᑕᕐᓂᐊᖅᑐᑦ.  

ᐱᒻᒪᕆᐅᓂᖓᓂᒃ ᑖᓐᓇ ᖃᐅᔨᒪᔭᐃᓐᓇᕆᖅᑰᖅᑕᕗᑦ 

ᐅᖃᐅᓯᕇᓐᓇᑦᑎᐊᖃᑦᑕᕐᓂᐊᕐᒥᔭᕋ ᒥᓂᔅᑕ ᐊᓈᓐ 

ᐊᒻᒪ ᓯᕗᓕᖅᑎᕐᔪᐊᑦ ᔭᔅᑎᓐ ᑐᕉᑐᒧᑦ. 

ᐅᖃᐅᓯᕆᖃᑦᑕᖅᓯᒪᓪᓗᒍ ᑖᒃᑯᐊ ᐱᓗᐊᓐᖑᐊᖅᑐᒥᒃ 

ᐱᕚᓪᓕᕈᑎᓪᓚᑦᑖᖑᖕᒪᑕ ᐃᓅᓪᓗᑎᓪᓗ ᓄᓇᓕᑦᑕ 

ᐃᓗᐊᓃᑦᑐᑦ. ᓈᒻᒪᔪᓂᒃ ᐱᖃᕆᐊᖃᕐᓂᖏᓐᓂᒃ 

ᐅᖃᐅᓯᖃᐃᓐᓇᖃᑦᑕᖅᑐᒍᑦ ᐱᔪᓐᓇᖅᑕᓕᒫᑦᑎᓐᓄᑦ.  

ᐄᑦᑎᐊᖅ.  

 

ᑖᓐᓇ ᐊᐱᕆᕋᑖᕐᒪᑦ ᒥᓂᔅᑕ ᑕᕝᕗᖓ 

ᑐᓐᖓᓱᑦᑎᒐᔭᓐᖏᒃᑲᓗᐊᕐᒪᖔᒍ. ᐄᑦᑎᐊᑦ, ᑖᓐᓇ 

ᒪᑉᐲᖓᐃᓐᓇᖅᑐᖅ. ᖃᐅᔨᒪᔪᖓ ᑖᒃᑯᐊ ᒥᓂᔅᑕ 

ᐊᓈᓐ, ᓯᕗᓕᖅᑎᕐᔪᐊᖅ, ᓇᐃᑐ ᐊᖓᔪᖅᑳᖓ 

ᐃᖃᓗᒃᑑᑦᑎᐊᕐᒨᑲᐃᓐᓇᕈᓐᓇᓚᐅᖅᓯᒪᒻᒪᑕ ᑖᓐᓇ 

ᓄᓇᕗᒻᒧᑦ ᐃᓯᓚᐅᕐᒪᑕ ᐱᒻᒪᕆᐅᒍᑎᖏᓐᓂᒃ 

ᓇᓗᓇᐃᖅᑎᑦᑎᐊᖅᓱᑎᑦᑕᐅᖅ. ᓯᕗᒧᑦ ᑖᓐᓇ 

ᑐᓐᖓᓱᑦᑎᑦᑎᓂᖅᐳᑦ 

ᒪᑉᐲᖓᕕᒌᓐᓇᑦᑎᐊᕐᓂᐊᖅᑕᕋ. ᓇᒧᑐᐃᓐᓇᑦᑎᐊᖅ 

ᓄᓇᕗᒻᒧᑦ ᑕᑯᔭᐅᒍᓐᓇᖅᑐᑎᒃ ᐃᑉᐱᒋᔭᐅᒍᓐᓇᖅᑐᑦ 

ᐊᔾᔨᒋᒍᓐᓇᓐᖏᒻᒪᒍ ᑎᑎᖅᑲᑐᐃᓐᓇᒃᑯᑦ. 

ᓯᕗᓂᑦᑎᓐᓄᑦ ᓇᒧᓐᖓᓪᓚᑦᑖᕋᔭᕐᒪᖔᑦ 

ᓇᓗᓇᖅᑑᒐᓗᐊᖅ ᑭᓯᐊᓂ ᓄᓇᕗᒻᒧᑦ ᑖᒃᑯᐊ 

ᒥᓂᔅᑕ ᑐᓐᖓᓱᑦᑏᓐᓇᐅᔭᕋᒃᑭᑦ ᑖᓐᓇ ᒥᓂᔅᑕ ᐊᓈᓐ 

ᑕᐃᒪ ᐊᔾᔨᑐᐃᓐᓇᖓᓂᑦᑕᐅᖅ 

ᑐᓐᖓᓱᑦᑎᑦᑎᐊᕐᓂᐊᖅᐸᕋ. ᓇᓗᓇᐃᕈᓐᓇᖅᐳᖓ 

ᑖᓐᓇ ᐊᐱᖅᓱᖅᑕᐅᖃᑦᑕᕐᓂᕋ ᐱᔾᔪᑎᒋᓪᓗᒍᑦᑕᐅᖅ 

ᑕᕝᕙᓂ ᐃᒡᓗᕐᔪᐊᕐᒥ.  

 

ᑖᔅᓱᒧᖓ ᐱᖃᑎᓐᓄᑦ ᓴᓂᕋᔭᒃ ᐆᑦᑑᑎᒌᓐᓇᐅᔭᓲᕋ 

ᒥᕝᕕᖓ ᑕᑭᓂᖓᓄᑦ ᖃᓄᖅ ᕿᓂᖅᑏᑦ 

ᓇᒧᓐᖓᕈᓐᓇᕋᔭᓐᖏᒃᑲᓗᐊᕐᒪᖔᑕ 

ᐃᓱᒪᔅᓴᖅᓯᐅᕈᑎᓂᒃ. ᑖᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᓂᖓ ᓇᓗᓇᐃᖃᑦᑕᖅᓯᒪᔭᕋ 

ᐅᓪᓗᒥᒧᑦ ᑎᑭᖦᖢᒍ. ᓇᒧᓐᖓᕐᓂᐊᕐᒪᖔᑦ ᓱᓕ 

ᑖᓐᓇ ᓇᓗᓇᖅᑑᕋᓗᐊᖅ ᑭᓯᐊᓂ 

ᖁᔭᓐᓇᒦᑦᑎᐊᖅᑕᕋ ᐊᔅᓱᕈᐊᕆᑦᑎᐊᖅᖢᓂᐅᒃ 

ᓴᖅᑭᓯᒪᒻᒪᒍ ᑕᒪᓐᓇ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 283 - 6(2): ᖃᓄᐃᓕᐅᖃᑦᑕᕐᓂᖏᑦ 

ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐅᓪᓛᒃᑯᑦ 

ᓄᓇᕗᒻᒥᐅᓗᒃᑖᑦ. ᐊᒻᒪᓗ ᒪᓂᕋᔭᒻᒧᓪᓗ 

ᒪᓕᒐᓕᐅᖅᑎ ᐊᖏᕐᕋᖁᔨᓂᐊᑦᑎᐊᓚᐅᕐᒪᑦ 

ᐃᑉᐸᑦᓴᖅ ᑕᕝᕙᓃᓚᐅᖅᑎᓪᓗᑕ, 

ᐊᖏᕐᕋᑦᓯᐊᖅᑐᑦᓴᐅᓚᐅᕆᕗᓯ. 

 

ᒫᓐᓇ ᐊᐱᖅᑯᑎᖃᕐᓂᐊᖅᑐᖓ ᒥᓂᔅᑕᐅᔪᒥᒃ 

ᑖᑯᓄᖓ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᖏᓐᓄᑦ.  

 

ᐅᖃᐅᓯᖃᕈᒪᕗᖓ ᐅᑭᐊᒃᓵᖅ ᐃᔅᓯᕙᑎᓪᓗᑕ 

ᐊᐱᖅᑯᑎᒋᔪᔭᓐᓂᒃ. ᒥᓂᔅᑕ ᖃᐅᔨᒪᒻᒪᑦ 

ᐱᔨᑦᓯᕈᓐᓇᓚᐅᕋᒪ ᓄᓇᕗᒻᒥ ᑭᒡᒐᑐᖅᓱᖓ ᑖᒃᑯᐊ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ. ᖁᕕᐊᓱᑦᓯᐊᖅᐳᖓᓗ 

ᐱᓕᕆᑦᓯᐊᖅᐸᓐᓂᖏᑕ ᑖᒃᑯᐊ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᐃᖃᓗᓐᓂ ᐊᓯᖏᓐᓂᓪᓗ 

ᓄᓇᓕᓐᓂ ᐊᒻᒪ ᐊᕕᑦᑐᖅᓯᒪᓂᐅᔪᓂ 

ᐅᑭᐅᖅᑕᖅᑐᒥ. ᖁᕕᐊᓱᑉᐳᖓᓗ 

ᐃᖅᑲᓇᐃᔭᖅᑎᖏᑦ ᑕᕝᕙᓃᑦᓱᓐᓇᕐᒪᑕ ᐃᓚᖏᑦ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᒻᒪᑦ, ᒥᓂᔅᑕ ᖃᐅᔨᒪᒻᒪᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑐᓕᕆᔨᒃᑯᑦ 

ᐅᖃᖃᑎᖃᖅᐸᓪᓕᐊᓯᒪᓕᕐᒪᑕ ᐅᑭᐅᑦ ᐱᖓᓱᓄᑦ 

ᐊᓯᔾᔨᕈᑎᐅᓂᐊᖅᑐᓂᒃ ᑕᒪᒃᑯᓄᖓ 

ᓇᓪᓕᐅᒃᑯᒫᕈᑎᐅᕙᑦᑐᓄᑦ ᐋᓐᓂᖅᑐᓄᑦ 

ᖃᓄᐃᑦᑐᓄᑦ. 

 

ᐅᑭᐊᒃᓵᖅ ᐃᔅᓯᕙᑎᓪᓗᑕ ᒥᓂᔅᑕ ᐅᖃᔪᒻᒪᑦ 

ᒪᓕᒐᕐᒥᒍᑦ ᓴᖅᑭᑎᑦᓯᓛᕐᒪᑦ 2023-2024 

ᑮᓇᐅᔭᖅᑐᕈᑎᑦᓴᑦ ᑲᒪᒋᔭᐅᓕᕈᑎᒃ ᑕᒪᒃᑯᐊ 

ᐊᓯᔾᔨᕈᑕᐅᔪᑦ ᐱᓪᓗᒋᑦ.  

 

ᓄᓇᕗᒻᒥᐅᑦ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᕐᕕᐅᕙᑦᑐᓪᓗ ᐃᓱᒪᒋᓪᓗᒋᑦ 

ᓇᐃᓈᕆᔪᓐᓇᖅᐹ ᐊᓯᔾᔨᕈᑎᐅᓪᓚᑦᑖᕐᓂᐊᖅᑐᓂᒃ 

ᓇᓪᓕᐅᒃᑯᒫᖅᓯᐅᑎᐅᕙᑦᑐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᖅᑲᓇᐃᔭᖅᑏᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᐊᐱᕆᒐᕕᑦ ᐊᓕᐊᓇᐃᑦ ᖃᐅᔨᒪᓪᓗᒍ 

ᐅᖃᖃᑎᒌᑉᐸᓪᓕᐊᓂᐅᔪᑦ ᕿᒥᕐᕈᒋᐊᖃᖅᓯᒪᒻᒪᑕ 

ᖃᐅᔨᒪᓪᓗᖓ ᐃᖅᑲᓇᐃᔭᑏᑦ ᐱᓕᕆᕙᓪᓕᐊᒻᒪᑕ 

ᓴᖅᑭᓂᐊᕐᓂᖏᑦ ᐃᓱᒪᒋᔭᐅᑉᓗᑎᒃ. 

 

ᐊᑐᓕᖁᔭᐅᔪᑦ ᓯᕗᒧᑦᑕᐅᓚᐅᖅᑐᖅ ᑖᒃᑯᓇᓐᖓᑦ, 

ᑕᒪᒃᑯᓇᓐᖓᑦ ᐅᖃᖃᑎᒌᓐᓂᐅᓯᒪᔪᒥᒃ ᐱᓗᐊᖅᑐᒥᒃ 

ᓇᓪᓕᐅᒃᑯᒫᕈᑎᐅᔪᒧᑦ ᐃᓂᓪᓚᖓᐅᑎᐅᓂᐊᖅᑐᒧᑦ 

ᑲᔪᓯᑦᓴᐃᓐᓇᕈᑎᐅᒍᓐᓇᕐᓂᐊᕐᓗᓂ 

ᓇᓪᓕᐅᒃᑯᒫᖅᑐᓕᕆᓂᖅ ᑕᒪᒃᑯᐊ ᑕᑯᑎᑦᓯᕙᒻᒪᑕ  

ᐋᓐᓂᐊᒃᑯᑦ ᐋᓐᓂᖅᑐᓄᓪᓗ ᐊᑯᓂ 

ᐊᒃᑐᖅᑕᐅᔪᓐᓇᕐᒪᑕ ᐃᖅᑲᓇᐃᔭᖅᑏᑦ. ᑖᓐᓇ 

ᐊᖏᓂᖅᐹᖑᖃᑕᐅᓚᐅᖅᑐᖅ. ᒫᓐᓇᓗ 

ᐊᓂᓪᓚᖓᐅᑎᐅᔪᖅ ᐱᔪᓐᓇᕈᑎᐅᓗᐊᖅᐸᖏᒻᒪᑦ. 

ᑕᒪᒃᑯᐊ ᐋᓐᓂᓪᓚᑦᑖᖅᓯᒪᔪᑦ ᐃᓅᓯᕐᒥᓄᑦ 

ᐊᒃᑐᖅᑕᐅᔪᑦ ᐊᑲᐅᓈᖅᑕᐅᑦᑎᐊᖁᓪᓗᒋᑦ ᑕᐃᑦᓱᒪᓂ 

ᑮᓇᐅᔾᔭᒃᓵᕆᓚᐅᖅᑕᖏᑦ ᐃᖅᑲᓇᐃᔭᖅᑎᓪᓗᒋᑦ 

ᒪᓕᒃᑕᐅᓗᑎᒃ.  

 

ᐊᑐᓕᖁᔭᐅᓯᒪᔪᑦ ᐅᖃᐅᓯᐅᓯᒪᓪᓗᓂ 

ᓇᓪᓕᐅᒃᑯᒫᖅᑐᓕᕆᔨᑦᑎᓐᓂᒃ ᑖᒃᑯᓇᓐᖓᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᐊᑐᕐᓂᐊᓕᕐᒪᔾᔪᒃ 

ᐃᓂᓪᓚᖓᐅᑎᐅᔪᖅ ᑮᓇᐅᔭᓕᐅᕈᑎᓄᑦ 

ᐊᓯᐅᔨᒍᑎᐅᓂᐊᖏᒻᒪᑦ ᐊᒻᒪᓗ 

ᑮᓇᐅᔭᓕᐅᕈᑕᐅᑦᓴᐃᓐᓇᕈᓐᓇᕐᓂᐊᖅᑐᓂᒃ 

ᐊᓯᐅᔨᖁᔨᖏᖦᖢᑎᒃ.  

 

ᑖᒃᑯᐊᓗ ᓇᓪᓕᐅᒃᑯᒫᖅᑐᓕᕆᔨᒃᑯᑦ ᐱᓕᕆᕙᖕᒪᑕ 

ᑲᓇᑕᒥ ᐊᔾᔨᐅᖏᑦᑐᒥᒃ 

ᓇᓪᓕᐅᒃᑯᒫᖅᑐᓕᕆᓕᕋᓱᓲᖑᖕᒪᑕ 

ᐋᓐᓂᐊᖅᑐᓕᕆᓂᕐᒧᓪᓗ ᐊᔪᓕᖅᓯᒪᓂᕐᒧᓪᓗ.  

 

ᐱᓪᓗᐊᑕᖃᖅᐸᖕᒪᑕ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᖕᓄᑦ, ᒥᔅ ᐳᕈᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᑖᒃᑯᓄᖓ ᑲᑎᒪᔨᐅᖃᑕᐅᓚᐅᖅᓯᒪᓪᓗᖓ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᑐᑭᓯᐅᒪᑦᓯᐊᕋᒃᑯ 

ᐱᔭᕆᑐᓂᖏᑦ ᐊᐅᓚᑦᓯᓇᓱᒃᑐᓂ 

ᓇᓪᓕᐅᒃᑯᒫᖅᑐᓕᕆᓂᐅᔪᒥᒃ ᒪᕐᕉᖕᓂᒃ 

ᐊᕕᒃᑐᖅᓯᒪᓂᐅᔫᑉ ᐃᓗᐊᓂ.  

 

ᒥᓂᔅᑐ ᐅᖃᕈᓐᓇᖅᐹ ᑕᒪᒃᑯᐊ ᑕᑯᒐᓗᐊᖅᐳᒍᑦ 

ᑲᑎᒪᔪᓃᖃᑦᑕᕐᓂᐊᕋᕕᑦ ᒫᓐᓇᓗ ᐅᖃᕈᓐᓇᖅᐱᑦ 

ᖃᑦᓯᓂᒃ ᑲᑎᒪᐅᑎᖃᖅᓯᒪᖕᒪᖔᑦ ᓄᓇᑦᓯᐊᒥ 

ᒥᓂᔅᑕᐅᖃᑎᒥᓂᒃ ᑕᒪᒃᑯᐊ 

ᐊᓯᔾᔨᕈᑎᐅᕙᓪᓕᐊᓂᐊᖅᑐᑦ ᒪᓕᒐᑎᒍᑦ ᐱᓪᓗᒋᑦ. 

ᐊᓯᔾᔨᕈᑏᑦ ᑕᒪᒃᑮᖕᓄᑦ ᒪᓕᒐᓕᐅᕐᕕᑦᑎᓐᓂ 

ᓄᓇᑦᓯᐊᒥᓪᓗ ᐃᓱᒪᒋᔭᐅᕙᓪᓕᐊᔪᒥᒃ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᖅᑐᓕᕆᓂᒃᑯᓐᓄᑦ 

ᑲᑎᒪᔨᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕐᖓᑦ ᑕᒫᓂ 

ᐊᕐᕌᒎᑉ ᐃᓗᐊᓂ. (ᑐᓵᔨᑎᒍᑦ) ᐊᑕᐅᓯᐊᖏᖦᖢᑕ 

ᑲᑎᒪᓯᒪᓕᕋᑦᑕ ᐅᓇᑑᖏᑦᑐᖅ ᐱᓪᓗᒍ 

ᓇᓪᓕᐅᒃᑯᒫᖅᑐᓕᕆᔨᒃᑯᑦ ᑲᑎᒪᔨᖏᑦ, ᑕᒪᒃᑯᐊ 

ᐱᓕᕆᔭᕆᐊᖃᖅᑕᕗᑦ. ᐄ, ᒪᕐᕈᐃᖅᓱᑕ ᐊᕐᕌᓂᓂᑦ 

ᑲᑎᖃᑎᖃᖅᓯᒪᓕᕇᖅᑐᒍᑦ ᓱᓕ 

ᑲᑎᖃᑎᒌᑦᓴᐃᓐᓇᕈᒪᓂᐊᖅᓯᒪᔪᒍᑦ. ᐅᖃᐅᓯᕆᓗᒋᑦ 

ᑕᒪᒃᑯᐊ ᐱᓗᐊᖅᑐᒥᖅᑲᐃ ᑭᓱᒥᒃ 

ᐋᖅᑭᒋᐊᕈᑎᒃᓴᓂᒃ ᐅᖃᖃᑎᒌᑦᓴᐃᓐᓇᕈᓐᓇᖁᓪᓗᑕ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᐱᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᐃᓕᓴᕆᑦᑎᐊᖅᑕᒃᑲ ᑲᑎᒪᔩᑦ ᐃᖅᑲᓇᐃᔭᖃᑦᑕᖅᑐᑦ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓄᑦ ᑎᓕᔭᐅᓯᒪᔾᔪᑎᖃᕐᒪᑕ 

ᑭᒡᒐᖅᑐᐃᖁᓪᓗᒋᑦ ᐃᖅᑲᓇᐃᔭᖅᑎᓂᒃ 

ᐊᒻᒪᓗᑦᑕᐅᖅ ᑕᖅᑲᒃᑯᓂᖓ ᑭᓇᒃᑯᑐᐃᓐᓇᕐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᓇᓪᓕᐅᒃᑯᒫᖅᑐᓕᕆᔨᒃᑯᓐᓂᒃ ᐅᑭᐅᖅᑕᖅᑐᒥ 

ᑲᑐᔾᔨᖃᑎᒌᓂᒃ ᐃᖅᑲᓇᐃᔭᖅᑏᑦ ᒪᓕᒐᒃᓴᓂᒃ 

ᐊᓯᔾᔩᓯᒪᔪᑦ ᑖᒃᑯᓂᖓ ᖃᓄᐃᓕᖓᓕᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨ 

ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᔨᖏᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑲᐅᒐᒪ ᐅᐊᑦᑎᐊᖅ, 

ᑖᒃᑯᐊ ᒫᓐᓇ ᑲᑎᒪᔾᔪᑕᐅᑲᑕᒃᑐᑦ ᑲᑎᒪᔾᔪᑎᓂᒃ 

ᑖᒃᑯᓇᓂ ᑐᓴᕋᓱᖃᓚᐅᖅᑐᑦ ᑕᖅᑲᒃᑯᓇᓐᖓᑦ. 

ᖃᕋᓴᐅᔭᒃᑯᓪᓗ ᐊᒻᒪᓗᑦᑕᐅᖅ ᑕᖅᑲᒃᑯᓇᓐᖓᑦ 

ᑐᓴᕋᓱᐊᕐᓂᖃᓚᐅᕐᒥᔪᑦ ᑲᑎᒪᑎᑦᑎᓪᓗᑎᒡᓗ ᐊᒻᒪ 

ᐱᓕᕆᖃᑎᖃᖅᖢᑎᒃ ᑕᐃᒃᑯᓂᖓ 

ᐊᒃᑐᖅᑕᐅᓯᒪᔪᓂᒃ.  

 

ᐊᒻᒪᓗᑦᑕᐅᖅ ᐅᑭᐅᖅᑕᖅᑐᒥᓐᖔᖅᑐᓂᒃ 

ᒐᕙᒪᖏᓐᓂᒃ ᑐᓴᕋᓱᐊᖅᖢᑎᒃ ᐊᒻᒪᓗᑦᑕᐅᖅ 

ᐃᓚᐅᓂᖃᓚᐅᖅᑐᑦ ᑕᐃᒃᑯᓇᓐᖓᑦ 

ᑲᑎᒪᑎᑕᐅᑎᓪᓗᒋᑦ ᑭᓇᒃᑯᑐᐃᓐᓇᐃᑦ ᐊᒻᒪᓗᑦᑕᐅᖅ 

ᓄᕙᒡᔪᐊᕐᓇᖅ ᐱᔾᔪᑎᒋᓪᓗᒍ ᑭᐅᓐᓂᕐᒪᖔᑕ 

ᖃᕋᓴᐅᔭᒃᑯᑦ ᖃᐅᔨᒪᓇᖓ ᑭᓯᐊᓂ ᑖᒃᑯᐊ 

ᖃᕋᓴᐅᔭᒃᑯᑦ ᐊᐱᖅᑯᑎᕕᓃᑦ ᑭᒡᒍᓯᖏᑦ 

ᑲᓐᖑᓇᕐᒪᑕ. ᑖᒃᑯᐊ ᖃᓄᓪᓚᕆᒃ ᑭᐅᑦᑎᐊᕆᐊᒃᓴᖅ 

ᑖᓐᓇ ᓇᓗᒐᓚᒃᑲᒃᑯ, ᑖᒃᑯᐊ ᐃᓚᒋᔭᐅᓚᐅᕐᒥᔪᑦ 

ᑕᐃᔅᓱᒪᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑐ ᖂᑭᐊᖅ. 

 

ᐊᐱᖅᑯᑦ 284 - 6(2): ᐅᖅᓱᐊᓗᒻᒥᒃ 

ᑯᕕᑦᑐᖃᕐᓂᖓ ᑐᓗᕐᔪᐊᑉ ᐃᓕᓐᓂᐊᕐᕕᐊᓂ 

(ᖂᑭᐊᖅ) 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑐᕌᖅᑎᑦᑐᒪᔭᕋ.  

 

ᐅᖃᖅᑏ, ᐅᖅᓱᐊᓗᖕᒥᒃ ᑯᕕᓯᔪᖃᓚᐅᕐᒪᑦ ᕖᕝᕗᐊᕆ 

22-ᖑᑎᓪᓗᒍ ᑕᓗᕐᔪᐊᕐᒥ.  

 

ᐅᖃᖅᑏ, ᑕᐃᒃᑯᐊ ᓄᓇᓕᖕᓂ ᑕᓗᕐᔪᐊᕐᓂ 

ᐃᓱᒫᓘᑎᖃᕐᓚᖕᒪᑕ ᑖᒃᑯᓂᖓ ᐃᓕᓐᓂᐊᕐᕕᐅᑉ 

ᒥᒃᓵᓄᑦ ᓄᓇᓕᖕᓂ.  

 

ᐅᖃᖅᑏ, ᒥᓂᔅᑕ ᑐᓂᓯᔪᓐᓇᖅᐹ 

ᓇᓗᓇᐃᖅᓯᔾᔪᑎᓂᒃ ᖃᓄᐃᓕᖓᓕᕐᒪᖔᑕ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᕕᖕᒥᒃ ᖃᓄᐃᓕᐅᖅᑕᐅᖕᒪᖔᓪᓗ? 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᑖᓐᓇ ᐊᐱᕆᖕᒪᑦ. 

ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᐃᖅᑲᓇᐃᔭᖃᑦᑕᖅᓯᒪᖕᒪᑕ ᓇᑦᑎᓕᒃ 

ᐃᓕᓐᓂᐊᕐᕕᖕᒥ ᑕᓗᕐᔪᐊᓂ ᑕᐃᒃᑯᓂᖓ 

ᐃᓕᓐᓂᐊᕐᕕᖕᒥ ᐱᓕᕆᑎᑕᐅᓪᓗᑎᒃ.  

 

ᐅᖃᐅᑎᔪᓐᓇᖅᑕᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑦ ᐃᖅᑲᓇᐃᔭᖃᑦᑕᖅᓯᒪᖕᒪᑕ 

ᐋᖅᑭᒌᐊᕈᑎᐅᓂᐊᖅᑐᓄᑦ ᐃᓕᓐᓂᐊᕐᕕᖕᒥᒃ 

ᐊᖓᔪᖅᑳᖓᑦ ᐃᓕᓴᐃᔨᒃᑯᑦ 

ᐃᖅᑲᓇᐃᔭᖃᑎᖃᖃᑦᑕᖅᐳᖅ ᐃᖅᑲᓇᐃᔭᖅᑎᓂᒃ 

ᕿᓂᖅᖢᑎᒃ ᐃᓂᒃᓴᐅᓂᐊᖅᑐᓂᒃ ᓱᕈᓰᑦ 

ᐃᓕᓐᓂᐊᕐᕕᒋᓂᐊᖅᑕᖓᓂᒃ. ᑖᓐᓇ 

ᐊᒃᓱᕈᕐᓇᖅᑐᕈᓘᖕᒪᑦ ᐃᒡᓗᕐᔪᐊᑭᑦᑐᕈᓘᖕᒪᑕ 

ᐊᓐᒪᓗᑦᑕᐅ ᑖᒃᑯᐊ ᑮᓇᐅᔭᖁᑎᕗᑦ ᓄᓇᓕᖕᓂᒃ 

ᐊᑐᖅᑕᐅᓪᓗᑎᒃ. ᑕᐃᒃᑯᓇᓐᖓᑦ 

ᐊᒃᑐᖅᑕᐅᓯᒪᔪᓕᒫᓂᒃ ᐃᑲᔪᖅᑕᐅᔪᒪᓪᓗᑕ 

ᓄᓇᓕᖕᓂ ᐊᒻᒪ ᐅᖃᕈᓐᓇᖅᑐᖓ ᑕᐃᒃᑯᐊ 

ᐃᓕᓐᓂᐊᖅᑏᑦ ᐃᓕᓐᓂᐊᒐᒃᓴᖏᑦ 

ᑐᓂᐅᖅᑲᖅᑕᐅᓯᒪᔪᑦ ᐊᒻᒪ ᖃᕋᓴᐅᔭᕋᓛᑦ. 

ᐊᒻᒪᓗᑦᑕᐅᖅ ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒃᓴᖏᑦ 

ᑕᐃᒃᑯᐊ ᐊᖏᕐᕋᒥᒃ ᐃᓕᓐᓂᐊᖅᑎᑕᐅᖃᑦᑕᖅᓯᒪᔪᑦ.  

 

ᕖᕝᕗᐊᕆ 22-ᖑᑎᓪᓗᒍ ᓂᕿᓂᒃ 

ᐊᐅᓪᓚᖅᑎᑦᑎᓚᐅᖅᑐᑦ ᐃᓕᓐᓂᐊᖅᑎᓄᑦ ᐊᓐᒪᓗ 

ᑕᐃᒃᑯᐊ ᖁᔭᓐᓇᒦᖅᐸᒃᑲ ᑕᖃᓚᐅᕋᑎᒃ 

ᐃᑲᔪᖅᑐᐃᓐᓇᖃᑦᑕᖅᑐᑦ ᐃᓕᓐᓂᐊᕐᕕᖏᓐᓂᒃ. 

ᐊᖏᕐᕋᖏᓐᓄᓪᓗ ᓂᕿᓂᒃ ᐋᑦᑎᑲᑕᖃᑦᑕᖅᖢᑎᒃ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐊᐱᖅᑯᑏᑦ, 

ᒥᔅᑐ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᐊᒻᒪᓗᑦᑕᐅᖅ ᐃᓕᓐᓂᐊᕐᕖᑦ ᑕᒪᒃᑯᐊ 

ᒪᑐᕋᑖᓚᐅᕐᒪᑕ ᐃᓕᓴᐃᔩᑦ ᑕᐃᒃᑯᓂᖓ 

ᐃᓕᓐᓂᐊᕐᓂᐊᕐᒪᑕ ᐱᕚᓪᓕᖁᓪᓗᒋᑦ ᖃᐅᔨᒪᓂᖏᑦ. 

ᑕᐃᒪᓐᓇᐃᑦᑐᖅ ᐃᓕᓐᓂᐊᖅᑎᑦ ᐱᒻᒪᕆᐅᖕᒪᑕ 

ᐃᓕᓴᐃᔨᓄᑦ ᑭᓯᐊᓂᓕ 

ᐅᓪᓗᑦ ᐅᓄᑲᓪᓚᒃᑐᓄᑦ ᐃᓕᓐᓂᐊᓚᐅᖏᒻᒪᑕ 

ᐃᓕᓐᓂᐊᖅᑏᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᐱᓕᕆᕕᖓᑦ ᓇᐅᑦᑎᖅᓱᐊᖃᖃᑦᑕᕐᒪᖔᑕ ᖃᔅᓯᓂᒃ 

ᐅᓪᓗᓂᒃ ᐃᓕᓐᓂᐊᕆᐊᖃᑦᑕᖏᒻᒪᖔᑕ ᖃᓄᕐᓗ 

ᐱᓕᕆᕕᐅᑉ ᐃᖅᑲᓇᐃᔭᖅᑎᖏᑦ 

ᓯᕗᒧᐊᒃᑎᑦᑎᔪᓐᓇᖅᐸᑦ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᖕᒦᖏᓐᓇᖁᓪᓗᒋᑦ ᒪᓕᒐᕐᔪᐊᖅ 

ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒡᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐃᖅᑲᓇᐃᔭᖅᑎᖃᖃᑦᑕᕋᑦᑕ 

ᑲᑐᔾᔨᖃᑎᒌᓄᑦ ᐃᓕᓐᓂᐊᑦᑐᓕᕆᓂᕐᒧᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑭᒪᔨᖏᓐᓄᑦ ᓴᓇᓪᓗᑕ 

ᐃᓕᓐᓂᐊᕐᓂᐊᖅᑐᑦ ᐅᓪᓗᖅᓯᐅᑎᖏᓐᓂᒃ ᖃᔅᓯᑦ 

ᐅᓪᓗᓄᑦ ᐃᓕᓐᓂᐊᕐᓂᐊᕐᒪᖔᑕ, ᐃᓕᓐᓂᐊᕐᓇᐃᑦ 

ᓇᓗᓇᐃᖅᑕᐅᓪᓗᑎᒃ ᐊᐅᓚᓂᐅᓂᐊᖅᑐᑦ 

ᒪᑐᐃᖓᓂᐅᓂᐊᖅᑐᑦ ᐃᓕᓐᓂᐊᕐᕕᖕᒥᑦ. 

ᐅᐱᕐᖔᒃᑯᓪᓗ ᐃᓕᓐᓂᐊᒐᒃᓴᐃᑦ ᐅᓪᓗᖏᑦ 

ᐋᖅᑭᒃᑕᐅᔭᕌᖓᑕ ᓇᓗᓇᐃᖅᑕᐅᖃᑦᑕᖅᑐᑦ ᐊᒻᒪ 

ᐃᓕᓴᐃᔩᑦ ᐃᓕᓐᓂᐊᕈᑎᒋᓂᐊᖅᑕᖏᑦ 

ᓇᓗᓇᐃᖅᑎᖅᑕᐅᓪᓗᑎᒃ. 

 

ᐃᖃᓗᖕᓂ ᐃᓕᓴᐃᔩᑦ, ᓄᓇᕗᒻᒥᓐᖔᖅᑐᑦ ᑕᕝᕗᖓ 

ᐃᖃᓗᖕᓄᑦ ᑲᑎᒪᓚᐅᕐᒪᑕ ᐱᕚᓪᓕᖁᓪᓗᒋᑦ 

ᖃᐅᔨᒪᓂᕆᔭᖏᑦ ᐃᓕᓴᐃᔩᑦ ᐊᒻᒪᓗᑦᑕᐅᖅ 

ᓄᓇᕗᑦ ᑐᓐᖓᕕᒃᖁᓪᓗ ᐃᓚᐅᓪᓗᑎᒃ 300 

ᐅᖓᑖᓃᑦᑐᓂᒃ ᓄᓇᕘᒥᑦ ᐃᓕᓴᐃᔨᓂᒃ 

ᑲᑎᒪᑎᑦᑎᓚᐅᖅᑐᑦ ᑕᒫᓂ 

ᐃᖅᑲᓇᐃᔭᖃᑎᒌᖁᓪᓗᒋᑦ ᐃᓕᓐᓂᐊᕐᓂᓕᕆᓂᕐᒧᑦ. 

ᑖᓐᓇ ᐱᔾᔪᑎᒋᓪᓗᒍ ᐃᓕᓐᓂᐊᕐᕖᑦ ᒪᑐᓯᒪᓚᐅᖅᑐᑦ 

ᐱᓇᓱᐊᕈᓯᕐᒧᑦ.  

 

ᐊᒻᒪ ᐃᖅᑲᓇᐃᔭᖃᑦᑕᖅᑐᒍᑦ ᐃᓕᓐᓂᐊᖅᑎᕗᑦ 

ᑕᒪᒃᑯᓂᖓ ᐃᓕᓐᓂᐊᕆᐊᖃᖅᑕᒥᖕᓂᒃ 

ᐅᐸᐃᓐᓇᖁᓪᓗᒋᑦ ᐃᓕᓐᓂᐊᖏᓐᓇᖁᓪᓗᒋᑦ 

ᑕᓗᕐᔪᐊᕐᒥᑦ ᐱᓪᓗᒋᑦ. ᑖᒃᑯᓂᖓ 

ᓇᐅᑦᑎᖅᓱᐊᕆᖃᑦᑕᖅᑕᕗᑦ ᐅᐸᖃᑦᑕᖅᑐᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕆᐊᖃᑦᑕᖅᑐᑦ ᐃᓘᓐᓇᓕᒫᑦᑎᐊᖏᑦ. 

ᑕᐃᒪᓐᓇ ᓇᐅᑦᑎᖅᓱᐊᕆᔭᐅᖃᑦᑕᖅᑐᑦ 

ᐃᓕᓐᓂᐊᕆᐊᖅᐸᓪᓕᐊᔪᑦ. ᐃᓕᓐᓂᐊᕐᕖᓪᓗ 

ᐊᐅᓚᓂᕆᔭᖏᑦ. ᑖᒃᑯᐊ ᑕᒪᒃᑯᐊ 

ᐱᓕᕆᔭᐅᓚᐅᖅᖢᑎᒃ 

ᐱᓕᕆᕕᑦᑎᓐᓄᐊᖅᑕᐅᖃᑦᑕᖅᑐᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᑕᒪᒃᑯᓂᖓ 

ᓇᓖᕌᕈᑎᖃᕈᓐᓇᖅᓯᓂᐊᖅᑐᒍᑦ 

ᐊᑐᖅᑕᐅᔪᓐᓇᖅᑐᓂᒃ ᐃᓕᓐᓂᐊᖅᑎᐅᔪᑦ 

ᐊᖏᕐᕋᒥᖕᓂᒃ ᐃᓕᓐᓂᐊᕈᓐᓇᕐᓂᐊᕐᒪᑕ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓄᑦ ᐃᓚᒋᐊᕈᑎ 

ᑭᖑᓪᓕᖅᐹᖑᓪᓗᓂᓗ, ᒥᔅᑐ ᕐᑰᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᑖᒃᑯᐊ ᐃᓕᓐᓂᐊᖅᑏᑦ ᑕᓗᕐᔪᐊᕐᒥ 

ᑕᐃᒃᑯᓄᖓ ᐃᓕᓐᓂᐊᕐᕕᖕᒧᑦ ᐃᒡᓗᕈᓯᕐᒧᑦ 

ᐃᓯᕈᒪᓕᕐᒪᑕ. ᐊᒃᓱᐊᓗᒃ ᐅᓄᖅᑐᓂᒃ ᐊᕐᕌᒎᒃ ᒪᕐᕉᒃ 

ᐃᓕᓐᓂᐊᑦᑎᐊᖅᓯᒪᖏᒻᒪᑕ ᓄᕙᕐᔪᐊᕐᓇᖅ 

ᐱᔾᔪᑎᒋᓪᓗᒍ. ᑖᒃᑯᐊ ᓯᕗᓂᒃᓴᑦᑎᓐᓂ 

ᓯᕗᒧᐊᑦᑎᐊᕆᐊᖃᕐᒪᑕ ᐃᓕᓐᓂᐊᕈᑎᒃᓴᖏᑦ ᓲᕐᓗ 

ᐃᓕᓐᓂᐊᖃᑦᑕᖏᒻᒪᑕ ᓯᕗᒧᐊᑦᑎᐊᕈᓐᓃᓕᕐᒪᑕ 

ᒥᓂᔅᑕ.  

 

ᐅᖃᖅᑏ, ᑖᓐᓇ ᑕᓗᕐᔪᐊᕐᒥ ᐃᓕᓐᓂᐊᕐᕕᒃ 

ᒪᑐᐃᖅᑕᐅᖁᓪᓗᒍ ᐃᕐᖐᓐᓇᖅ ᐊᒻᒪᓗ 

ᐃᓕᓐᓂᐊᖅᑎᑕᐅᖁᓪᓗᒋᑦ 

ᕿᓚᒻᒥᐅᓂᖅᐹᖑᔪᓐᓇᖅᑐᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᔨᒃᑯᓪᓄᑦ, 

ᒥᓂᔅᑕ, ᒥᔅ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᖁᔭᓐᓇᒦᒃᑕᐅᖅ ᒪᓕᒐᓕᐅᖅᑎ 

ᐊᐱᕆᖕᒪᑦ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᔭᒃᑲ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 

ᐃᖅᑲᓇᐃᔭᖅᑏᑦ ᐊᒃᓱᕈᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᒪᑐᐃᖅᑕᐅᒃᑲᓐᓂᖁᓪᓗᒍ 

ᐃᓕᓐᓂᐊᕐᕕᒃ ᐊᒻᒪ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐱᓕᕆᕕᖏᑦ ᓴᓇᔪᑦ ᑕᐃᑲᓂ 

ᐃᒡᓗᓂᒃ.  

 

ᐊᐅᓚᑕᐅᓂᖓ, ᐊᐅᓚᔾᔭᒋᐊᖃᕐᓂᖓ 

ᐱᔭᕐᓂᖏᑦᑐᕈᓘᖕᒪᑦ ᐊᓯᖏᓐᓂᒃ 

ᑐᓗᖅᑕᕈᑎᖃᕐᒪᑕ ᑎᑭᓪᓗᑎᒡᓗ ᐅᖅᓱᐊᓗᒃ 

ᑯᕕᔪᕕᓂᖅ ᓴᓗᒻᒪᖅᓴᖅᑕᐅᔭᕆᐊᖃᕐᒪᑦ ᑎᑭᑦᑐᓂᒃ. 

ᑖᒃᑯᐊ ᒪᑐᐃᖅᑕᐅᓂᐊᖅᑐᑦ ᐃᓗᓐᓂᐊᕐᕕᒃ 

ᐊᑦᑕᕐᓇᕈᓐᓃᖅᐸᑦ ᖃᐅᔨᓴᖅᑕᐅᖅᑳᕆᐊᖃᕐᒥᖕᒪᑕ 

ᑕᐃᒃᑯᐊ ᓇᐅᑦᑎᖅᓱᐊᕆᔭᐅᓗᓂ ᓯᓚᖓ 

ᐊᓂᖅᓵᖅᑐᕐᓂᖓ ᑎᐱᖃᕐᓗᖏᒃᑲᓗᐊᕐᒪᖔᑦ 

ᐊᑦᑕᕐᓇᖏᒃᑲᓗᐊᕐᒪᖔᑦ ᐃᓕᓐᓂᐊᖅᑎᓄᑦ 

ᐃᓕᓴᐃᔨᓄᓪᓗ.  

 

ᑖᓐᓇ ᐃᓕᓐᓂᐊᕐᕕᒃ ᐅᓗᕆᐊᓇᕈᓐᓃᖅᐸᑦ 

ᐅᑎᖅᑎᑦᑐᒫᖅᑕᕗᑦ ᐃᓕᓐᓂᐊᖅᑐᑦ ᑭᓯᐊᓂ 

ᐅᓪᓗᖓᓂᒃ ᐱᓯᒪᖏᓐᓇᒪ ᖃᖓᒃᑯᑦ 

ᒪᑐᐃᒃᑲᓐᓂᕐᓂᐊᕐᒪᖔᑦ ᐃᓕᓴᕐᕖᑦ. ᐃᒻᒪᖄ 

ᐱᔪᓐᓇᖅᓯᑐᐊᖅᐸᑕ ᒪᑐᐃᖅᑕᐅᔪᓐᓇᖅᓯᓂᐊᖅᑐᖅ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, 

ᒥᔅᑐ ᐊᓇᕕᓗᒃ. 

 

ᐊᐱᖅᑯᑦ 285 - 6(2): ᖁᕐᓗᖅᑑᑉ 

ᐃᑯᒪᓕᐅᕐᕕᖓ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᑖᒃᑯᐊ 

ᐊᐱᖅᑯᑎᒋᔪᒪᔭᒃᑲ ᓃᑕᕐᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᑕᑉᑯᐊ ᐃᓱᒫᒋᔮᑦ 

ᖁᕐᓗᖅᑑᑉ ᐃᑯᒪᔾᔪᑖ. ᐅᓇ ᓂᑉᓕᕐᕕᒋᕙᒃᑕᕋ 

ᖃᑉᓯᓐᖒᕐᔨᑦᑐᑦ.  

 

ᒥᓃᑕ ᐃᓕᓯᒪᔪᖅ ᖁᓗᕐᑐᑉ ᐃᑯᒪᔾᔪᑖ 50-ᓂᒃ 

ᐅᑭᐅᓂᒃ ᐊᑐᓕᖅᑐᖅ ᓯᕐᒥᖅᑐᖅᓴᓐᖑᖅᑐᖅ.  

 

ᑖᒻᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᕙᓚᖅᑐᖅ 

ᑕᒡᒐ ᐃᓗᐊᖅᑯᑏᒃᐳᓪᓗ ᓇᒃᐸᖅᑐᒃᓴᒃᑯᓪᓗ, ᑖᒻᓇ 

ᒑᓴᓖᓐ ᐅᖅᓱᕆᔮᖅᑐᖅᑐᖅ ᓯᕿᓂᒃᑯᓪᓗ 

ᐃᖏᓕᕋᔪᖅ. ᐋᑐᕚᒥ ᒐᕙᒪᒃᑯᓐᓂᒃ ᑭᐅᓇᖕᓂᒃ 

ᐱᕙᒃᑐᑦ ᑖᑉᑯᐊ ᐅᑭᐅᖅᑕᖅᑐᒥ ᐆᒻᒪᖅᑯᑎᓄᑦ 

ᑮᓇᐅᔭᖁᑎᑦ, ᐋᒡᒌᓯ 2019-ᒥ.  

 

ᑖᒻᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᒥᒃ 

ᐆᒃᑐᖅᐸᒃᑐᑦ ᓴᕙᒃᑐᒃᓴᓂᒃ ᔪᓚᐃ 2022. ᑖᒃᑯᐊ 

ᓇᓗᓇᐃᑉᑯᑏᑦ ᓇᓗᓇᐃᖅᑕᐅᕙᒃᑐᑦ ᒐᕙᒪᒃᑯᑦ 

ᑕᑯᓐᓇᖅᑐᖅ ᑖᒻᓇ ᓴᕙᒃᑐᒃᓴᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1749 

ᑕᐃᒫᖅᑕᐅᕙᒃᑐᖅ ᑎᓯᐱᕆ 2022 

ᑭᐅᓇᕐᓕᐅᕐᓂᒃᑯᑦ.  

 

ᒥᓃᑕ ᓇᓗᓇᐃᖅᑖᖅᑲᑦ ᑖᒃᓱᒧᖓ 

ᐃᑭᓕᒪᖅᑭᔭᐅᔪᖅ ᓴᕙᒃᑰᕋᓗᐊᖅᑲᑦ ᑖᑉᑯᓄᖓ 

ᓴᕙᒃᑯᒃᓴᒥᒃ. ᖁᐊᓇᖅᑯᑎᑦ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ 

ᐊᐱᕆᖕᒪᑦ. ᒪᓕᒐᓕᐅᖅᑎ ᑖᓐᓇ ᑲᔪᓯᔪᒃᑯᑦ 

ᓯᕗᒪᐊᒃᑕᐅᖃᑦᑕᖅᓯᒪᖕᒪᑦ ᑭᖑᕝᕕᖅᑕᐅᓇᓱᖕᓂᒃᑯᑦ 

2019-ᒥ ᐱᒋᐊᓚᐅᖅᓯᒪᖕᒪᑦ. ᑖᒃᑯᐊ 

ᑎᑎᕋᐅᔭᖅᓯᒪᓂᖓᑦ ᐃᒡᓘᑉ ᑖᒃᑯᐊ ᐄᑉᐳᒥ 

ᓴᖅᑭᑦᑐᒫᖅᑐᑦ ᑳᓐᑐᕌᒃᒐᒃᓴᐃᑦ ᐃᓇᑦᑎᔾᔪᑎᒃᓴᐃᑦ 

ᐊᒻᒪᓗᑦᑕᐅᖅ ᑖᒃᑯᐊ ᑮᓇᐅᔭᐃᑦ 

ᐊᒥᒐᓗᐊᓚᐅᖅᓯᒪᖕᒪᑕ ᑕᐃᔅᓱᒪᓂ. ᑖᓐᓇ 

ᑎᑎᕋᐅᔭᖅᓯᒪᓂᖓ ᐃᒡᓘᑉ 

ᐲᖅᑕᐅᔭᕆᐊᖃᓕᓚᐅᕐᒪᑦ. ᑕᐃᒪᓐᓇ ᑮᓇᐅᔭᐃᓪᓗ 

ᐊᑐᐃᓐᓇᐅᓪᓗᑎᒃ, ᐊᒥᒐᓗᖓᓚᐅᕐᒪᑕ ᑮᓇᐅᔭᐃᑦ 

ᑖᒃᑯᐊ ᐊᓯᔾᔨᖅᑕᐅᓛᖅᑐᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑐ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇ ᐅᖃᖅᑏ. ᑖᒻᓇ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᓇᓗᓇᐃᖅᓯᒪᔪᖅ 

ᓇᑉᐸᖅᑐᒃᓴᒥᒃ ᖁᕐᓗᖅᑑᑉ ᐃᑯᒪᔾᔪᑖ ᓄᑖᖅ 

ᓴᕙᓕᓴᖅᑐᒃᓴᐅᔫᒐᓗᐊᖅ 2021/2022-ᒥᒃ ᐅᑭᐅᒥᒃ. 

ᖃᑯᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᒥᒃ 

ᐆᒃᑐᖅᑐᖦᖢᐊᕐᓂᐊᓕᖅᑲᑦ ᑖᑉᓱᒧᖓ ᕼᐊᕙᒃᑐᒃᓴᒧᑦ? 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔪᖅ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ 

ᒪᓕᒐᓕᐅᖅᑎ ᐊᐱᕆᖕᒪᑦ. ᑖᒃᑯᐊ ᒫᓐᓇ ᓴᖅᑭᑕᐅᔪᑦ 

ᐃᓇᒃᑎᔾᔪᑎ ᑳᓐᑐᕌᒃᑦ-ᒐᒃᓴᓄᑦ ᐄᐳᕈᓪ 2023-ᒥ 

ᓴᖅᑭᑕᐅᓂᐊᖅᑐᑦ ᑎᑎᕋᐅᔭᖅᓯᒪᓂᖓᓄᓪᓗ 

ᐃᒡᓗᓕᐅᕈᑕᐅᓂᐊᖅᑐᖅ ᑖᓐᓇ ᓴᖅᑭᑕᐅᓂᐊᖅᑐᖅ 

ᐃᓇᒃᑎᔾᔪᑎᓄᑦ ᑳᓐᑐᕌᒃᑦ-ᓄᑦ ᐱᔪᒪᓇᓱᒍᑎᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᑭᖑᓪᓕᖅᐹᒥᓗ 

ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑎ. ᒥᓃᑕᖅ 

ᐃᓕᒪᔪᖅ ᖁᕐᓗᖅᑐᖅ ᓄᑖᖅ ᐃᑯᒪᔾᔪᑖ ᑖᑉᑯᐊᑦ 

ᓯᕿᓂᒃᑯᓪᓗ ᐅᖁᕋᔭᒃᑯᓪᓗ ᐃᖏᓪᕋᔪᖅ. ᒥᓃᑕᖅ 

ᓇᓗᓇᐃᖅᑖᖅᑲ ᑖᑉᓱᒨᓇ ᐃᑯᒪᔾᔪᑎᒃᖅ ᓄᑖᖅ ᓲᖅ, 

ᐊᒥᒐᐃᑦᑐᓂᒃ ᕼᐊᕙᒃᑐᒃᓴᓂᒃ ᕼᐊᕙᒃᑐᒃᓴᑦ 

ᐱᓐᖏᑦᑐᑦ ᑖᑉᑯᐊᑦ ᐆᒃᑐᖅᓯᒪᐃᑦᑐᒥᒃ? 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ 

ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᒥᐊᑉᐳᖓ ᑖᒃᑯᐊ 

ᐅᖃᐅᓯᖃᑎᒌᓐᖏᐊᕐᔪᕐᒪᑕ ᑐᓵᔨᓂᒃ ᐃᓚᖏᓐᓂᒃ, 

ᐃᓚᖏᑦ ᑖᒃᑯᐊ ᐅᖃᐅᓯᕆᔭᐅᓐᖏᒻᒪᑕ. 

ᐊᐱᖅᑯᑎᒋᔭᐃᑦ ᐊᐱᖅᑯᑎᒋᒃᑲᓐᓂᕈᓐᓇᖅᑐᑦ. 

ᑕᒻᒪᓐᖏᓪᓗᑎᒃ ᑭᐅᓂᐊᖅᑐᒃᓴᐅᖕᒪᑕ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᕐᓗᖅᑑᖅ ᖃᐅᔨᒪᖕᒪᑦ 

ᑖᓐᓇ ᑖᒃᑯᓇᓐᖓᑦ ᐅᖅᓱᐊᓗᖕᒧᓪᓗ ᓯᕿᓂᕐᒧᓪᓗ 

ᐆᒻᒪᖅᑯᑎᖃᕐᓂᐊᕐᒪᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᖃᖓ ᑎᑎᕋᐅᔭᖅᓯᒪᓂᖓ ᓴᖅᑭᔮᖅᑎᑦᑎᖃᑦᑕᕐᒪᑦ 

ᐅᓄᖅᑐᐊᓗᖕᓂᒃ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒃᑦ-ᒐᒃᓴᓂᒃ ᑖᓐᓇ ᓯᕗᒧᐊᑦᑎᐊᓯᒪᓇᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᐊᐱᕆᒃᑲᓐᓂᕐᖓᑦ ᓇᓗᓇᐃᖅᓯᑦᑎᐊᖅᑐᓂ 

ᐊᐱᖅᑯᑎᖓᓂᒃ. ᐱᔭᕇᖅᑎᓪᓗᒍᓕ ᑮᓇᐅᔭᖏᓪᓗ 

ᑕᐃᒪ ᐊᑲᐅᓐᖏᓕᐅᕆᓯᒪᒻᒪᑕᐃᓛᒃ 

ᐊᑭᑐᓂᕆᓂᐊᖅᑕᖓ ᐃᑉᐱᐊᔪᒻᒥᓗ ᖃᐅᒪᖃᕐᕕᖓ 

ᑳᓐᑐᕌᒃᑦ ᒪᑐᐃᖅᑕᐅᓚᐅᖅᓯᒪᒻᒪᑦ 2019-ᖑᑎᓪᓗᒍ. 

ᑕᐃᓐᓇᓗ ᐊᕐᕌᒎᓐᓄᒃ ᒪᕐᕉᓐᓄᒃ 

ᐊᐅᓚᒍᓐᓇᓕᖅᑑᒐᓗᐊᖅ. ᑕᐃᒫᒃ ᐊᓯᖏᓐᓂᒃ 

ᐆᒻᒪᖅᑯᑎᓕᐅᕈᑎᓂᑦ 

ᓇᓗᓕᕐᓇᖅᓯᕈᔪᔾᔪᑎᖃᖅᓯᒪᓪᓗᑎᒃ ᑮᓇᐅᔭᖏᓐᓂᒃ 

ᐅᑯᐊ ᐱᔾᔪᑎᖃᓗᐊᖅᑐᑎᒃ 

ᑭᖑᕙᕆᐊᖅᑕᐅᖃᑦᑕᓚᐅᖅᑐᑦ 

ᐱᒋᐊᓐᖐᓐᓇᖃᑦᑕᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᖅ ᐅᐊᓐᓇᖓᓄᑦ, ᐃᓪᓗᓕᒑᕐᔪᒻᒧᓪᓗ, 

ᒪᓕᒐᓕᐅᖅᑎ ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 286 - 6(2): ᐃᒡᓗᓕᒑᕐᔫᑉ 

ᐃᑯᒪᓕᐅᕐᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᓕᖅᑐᖅ) ᐅᖃᖅᑎ, ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᑦ ᒥᓂᔅᑕᕆᔭᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐃᓪᓗᓕᒑᕐᔫᑉ 

ᖃᐅᒪᓕᐅᕐᕕᖓ 50-ᐸᓗᓐᓂᒃ ᐅᑭᐅᖃᓕᕐᖓᑦ, 

ᐊᓯᓐᓂᑦᑕᐅᒋᐊᖃᖅᓯᒪᓪᓚᕆᓕᖅᑐᓂᓗ.  

 

ᔫᓂ 2022-ᖑᑎᓪᓗᒍ ᐆᒻᒪᖅᑯᑎᓂᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᑐᓂᓯᓚᐅᖅᓯᒪᒻᒪᑕ 

ᐅᓂᒃᑳᓕᐊᒥᓂᖏᓐᓂᒃ 

ᒥᓂᔅᑕᒧᑦ ᐱᔾᔪᑎᖃᖅᑐᓂ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕌᕆᔭᖏᓐᓂᒃ. 

ᐆᒻᒪᖅᑯᑎᓕᐅᕐᕕᓕᐅᕈᒪᓪᓗᑎᒃ. ᑕᐃᒃᑯᐊ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐊᑐᓕᖁᔭᓕᐅᓚᐅᖅᓯᒪᒻᒪᑕ ᐊᖏᖅᑕᐅᖁᔨᓪᓗᑎᑦ 

ᑖᔅᓱᒥᖓ ᓴᓇᔭᐅᖁᔨᓪᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑲ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᖃᖓ ᐅᓪᓗᖓᓂᒃ 

ᐋᖅᑭᔅᓯᓯᒪᒻᒪᖔᑕ ᓴᓇᒋᐊᖅᑕᐅᕝᕕᒋᒐᔭᖅᑕᖓᓂᒃ 

ᐃᓪᓗᓕᒑᕐᔪᖕᒥ ᖃᐅᒪᓕᐅᕐᕕᖓᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᓯᓃᒐᓱᓐᓂᕆᓛᖅᑕᖓᓂᒃ 

ᐃᓪᓗᓕᒑᕐᔪᒻᒥ. ᐊᕐᕌᒍᓄᑦ ᖁᓕᓄᑦ 

ᐸᕐᓇᐅᑎᓐᓃᖃᑕᐅᓐᖏᒻᒪᑦ ᐃᓚᖏᑦ ᑕᐃᒪ ᐊᓯᖏᑦ 

ᐱᑐᖃᐅᓂᖅᓴᐅᒥᒻᒪᑕ ᖃᐅᒪᓕᐅᕐᕖᑦ. 

ᐃᓗᐊᓃᖃᑕᐅᒐᓗᐊᖅ ᐅᓇ ᖁᓕᓄᑦ ᐊᕐᕌᒍᓄᑦ 

ᐸᕐᓇᐅᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᐊᐱᖅᑯᑏᑦ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᐅᓂᒃᑳᖓ ᐅᖃᖅᓯᒪᓚᐅᖅᓯᒪᒻᒪᑦ ᐃᓪᓗᓕᒑᕐᔪᒻᒥ 

ᐆᒻᒪᖅᑯᑎᓕᐅᕐᕕᔅᓴᖓ, ᐆᒻᒪᖅᑯᑎᓕᐅᖅᑕᐅᕕᔅᓴᖓ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓂᒃ 

ᑮᓇᐅᔭᓂᒡᒎᖅ ᐃᓕᓯᕕᐅᓯᒪᓕᕐᖓᑕ 75%-ᖓᓂᒃ 

ᐊᑭᒋᒐᔭᖅᑕᖓᓂᑦ. ᑕᐃᒪ ᐅᖃᓕᒫᖅᑕᕋ ᐃᓱᓕᑉᐳᖅ. 

ᓇᓗᓇᐃᖅᓯᒍᓐᓇᖅᑲ ᒥᓂᔅᑕ ᖃᖓ 

ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓂᒃ ᑐᔅᓯᕋᓛᕐᒪᖔᑕ 

ᑕᕝᕙᓐᖓᑦ ᒐᕙᒪᑐᖃᒃᑯᑦ ᐱᓕᕆᓂᕆᔭᖓᓂ? 

ᖁᔭᓐᓇᒦᒃ, ᐅᖃᖅᑏ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ 

ᓯᒪᐃᓚᑦ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑮᓇᐅᔭᖏᑦ ᑖᔅᓱᒧᖓ 

ᑐᕌᖓᓂᐊᖅᑐᓂᑦ ᑕᐃᒃᑯᐊ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᐅᕈᑎᔅᓴᐃᑦ ᐱᓯᒪᔭᕗᑦ 

ᐊᑐᕈᒪᓇᔭᖅᑕᕗᑦ ᐆᒻᒪᖅᑯᑎᓕᐅᖅᑎᑦᑎᓗᑕ. 

ᑕᐃᒃᑯᐊ ᑭᓯᐊᓂ ᓯᕗᓪᓕᐊᒋᐊᖃᕐᒥᒻᒪᑕ ᐊᓯᖏᑦ 

ᐃᓪᓗᓕᒑᕐᔪᒃ ᓴᓇᕕᐅᓚᐅᓐᖏᓐᓂᖓᓂᒃ. ᑕᕝᕙᓐᖓᑦ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᓂᒃ ᑮᓇᐅᔭᓂᒃ 

ᐊᑐᕈᓐᓇᓛᕐᒪᖔᑦ ᓇᓗᓇᖅᑐᖅ ᒫᓐᓇ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓ 

ᑎᑎᕋᐅᔭᖅᑕᐅᑎᑦᑎᒐᓱᐊᖅᓯᒪᓕᕐᖓᑦ 

ᓴᓇᔭᐅᑎᑦᑎᒐᓱᐊᖅᑐᑎᓪᓗ ᐊᑕᐅᓯᐅᓐᖏᑦᑐᒥᒃ 

ᐆᒻᒪᖅᑯᑎᓕᐅᕈᑎᐅᒍᓐᓇᕋᔭᖅᑐᒥᒃ ᓯᕿᓂᕐᒥᒃ 

ᐱᖃᓯᐅᔾᔨᓗᑎᒃ ᖁᕐᓗᖅᑑᕐᒥ. ᑕᐃᓐᓇᓕ 

ᐃᓪᓗᓕᒑᕐᔪᒻᒥ ᐆᒻᒪᖅᑯᑎᓕᐅᕐᕕᔅᓴᖓᑦ 

ᐊᔾᔨᒌᓐᖏᑦᑐᓄᑦᑕᐅᖅ ᐆᒻᒪᖅᑯᑎᓕᐅᕈᑎᓂᒃ 

ᐃᓚᖃᕋᔭᕐᒪᖔᑦᑕᐅᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, ᒥᔅᑕ 

ᓯᒪᐃᓚᑦ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᐊᑕᐅᓯᐅᓐᖏᑦᑐᒥᒃ 

ᐆᒻᒪᖅᑯᑎᓕᐅᕈᒥᒃ ᐃᓚᖃᓛᕐᒪᖔᖅ. ᒫᓐᓇ 

ᑭᐅᔪᓐᓇᓐᖏᑕᕋ. ᖃᐅᔨᒋᐊᖅᑳᓛᖅᑐᐃᑦ 

ᕼᐊᒻᓚᒋᔭᖓᓂᒃ ᐃᓪᓗᓕᒑᕐᔫᑉ ᐊᒻᒪᑦᑕᐅᖅ 

ᖃᓄᐃᑦᑐᑐᐃᓐᓇᕐᖏᓛᒃ 

ᐆᒻᒪᖅᑯᑎᓕᐅᕐᓂᐅᖃᑦᑕᓂᐊᖅᑐᐃᑦ ᒪᕐᕉᓐᓂᒃ 

ᐊᔾᔨᒌᓐᖏᑦᑐᓂᓪᓘᓐᓃᑦ 

ᐆᒻᒪᖅᑯᑎᓕᐅᕈᑎᖃᖃᑦᑕᕐᒪᖔᑕ 

ᐋᖅᑭᑦᑕᐅᓪᓚᕆᔅᓯᒪᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᒻᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 287 - 6(2): ᐱᕚᓪᓕᕈᑏᑦ 

Hᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

(ᕿᓕᖅᑎ) 

ᕿᓕᖅᑎ: ᓇᖏᖅᓯᔪᓐᓇᕐᓂᖅ, ᐳᐃᒍᒻᒪᕆᑦᑐᖓ.. . 

.  

 

>>ᐃᒡᓚᖅᑐᑦ 

 

. . . ᓇᖏᖅᓯᖅᑲᐅᒻᒪᖔᕐᒪ ᐊᐱᕆᔪᖅ, 

ᓇᖏᖅᓯᖅᑲᐅᕗᖓᓚᖅᑲᐅᔭᕋ. 

ᐊᑭᓂᐅᓛᖑᓯᐅᖑᒐᒪ ᐅᖃᓪᓚᑦᑎᓪᓗᖓ ᐃᓄᑦᑎᑐᑦ. 

ᐊᑯᓂᖅᐹᓘᖅᑐᓯ ᑭᐅᔾᔪᑏᑦ ᐊᐱᖅᑯᑏᓪᓗ. 

ᒪᒥᐊᓇᖅ. ᐳᐃᒍᒻᒪᕆᑦᑐᖓᓕ.  

 

ᐊᐱᖅᑯᑎᖃᕈᒪᔪᖓ ᑐᕌᖅᑐᖅ, ᒪᒥᐊᓇᖅ. 

ᐅᓪᓛᓴᒃᑰᑦᑎᐊᖅᑲᒃᑲ ᑭᒡᒐᖅᑐᖅᑕᒃᑲ ᐃᖃᓗᒻᒥᐅᓪᓗ 

ᑐᓵᔪᑦ. ᐊᐱᖅᑯᑎᒋᔪᒪᓪᓗᒍ ᑐᕌᖅᑎᑕᕋ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓄᑦ.  

 

ᐊᐱᖅᑯᑎᒐ ᐆᒥᖓ ᐱᔾᔪᑎᖃᖅᑐᖅ ᑭᒡᒐᑐᖅᑕᒃᑲ 

ᑕᐃᒫᑦᑎᐊᖅ ᐃᓐᓇ ᐃᓚᖓ ᐊᓂᒻᒪᑦ 

ᓵᓐᖓᓪᓗᐊᖅᑖᓗᒋᒐᒃᑯ. ᐅᓇ ᐊᐱᖅᑯᑎᒋᔭᕋ 

ᒪᐃᔭᐅᓚᐅᖅᓯᒪᒐᒪ ᕿᑭᖅᑕᕐᔪᐊᕐᒧᓂᓛ ᕼᐊᒻᓚᓄᑦ 

ᐅᖃᐅᓯᖃᕈᒪᓪᓗᖓ ᐃᓱᒫᓗᒋᓪᓚᕆᑦᑕᓐᓂᑦ. 

ᕼᐊᒻᓚᓕᕆᔨᒃᑯᑦ ᑖᒃᑯᐊ 

ᑮᓇᐅᔭᖃᖅᑎᑦᑎᔨᐅᓪᓚᕆᒻᒪᑕ ᑕᕝᕗᖓ ᑐᕌᖅᑐᒥᒃ 

ᐊᐱᖅᑯᑎᖃᖅᑐᖓ ᐆᒥᖓ ᐱᔾᔪᑎᒋᓪᓗᒍ 

ᐅᖃᐅᓯᖃᕐᓂᐊᖅᐳᖓ ᖃᐅᔨᓯᒪᔭᓐᓂᒃ ᑕᒪᓐᓇ 

ᐱᒻᒪᕆᕐᔪᐊᕌᓗᒋᓯᒪᒐᒃᑯ ᓄᓇᓖᑦ ᕼᐊᒻᓚᖏᑦ 

ᐃᖅᑲᓇᐃᔭᖅᑎᖁᑎᖃᑦᑎᐊᖁᓪᓗᒋᑦ ᐊᒻᒪᓗ 

ᐃᖅᑲᓇᐃᔭᑦᑎᐊᕈᓐᓇᖅᑐᓂᒃ 

ᐃᖅᑲᓇᐃᔭᖅᑎᖃᐃᓐᓇᖁᓪᓗᒋᑦ.  

 

ᖃᓪᓗᓈᑐᑦ. (ᑐᓵᔨᑎᒍᑦ) ᑕᐃᒪ ᐅᖃᖅᑏ 

ᖃᐅᔨᒪᒐᕕᑦ ᐃᖅᑲᓇᐃᔭᖅᑎᖏᑦ ᓄᓇᕗᒻᒥ 

ᒐᕙᒪᒃᑯᖏᓐᓄᑦ ᐋᓐᓂᐊᕕᓕᐊᖅᑐᖅᓯᐅᑎᖃᕐᖓᑕ, 

ᐊᒻᒪᑦᑕᐅᖅ ᐋᓐᓂᐊᕕᓗᐊᕈᓐᓇᖃᑦᑕᖅᑐᑎᒃ 

ᐊᐅᓪᓚᖅᑎᑕᐅᓪᓗᑎᑦ ᐆᒃᑑᑎᒋᓪᓗᒍᓗ ᐊᒻᒪ 

ᑐᔪᕐᒥᕕᓐᓃᒍᓐᓇᖃᑦᑕᖅᑐᑎᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑖᓂ ᑐᔪᕐᒥᕕᓐᓃᒋᐊᖃᖃᑦᑕᕋᑎᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᑲᔫᓯᐊᕆᕙᑦᑕᖏᑦ ᓄᓇᓖᑦ 

ᕼᐊᒻᓚᖏᑕ ᕿᑭᖅᑕᕐᔪᐊᖅ ᖃᐅᔨᓯᒪᓪᓗᒍ 

ᐃᖅᑲᓇᐃᔭᖅᑎᖏᑕ ᐃᑲᔫᓯᐊᖏᑦ 

ᐊᒥᒐᓗᐊᖃᑦᑕᖅᓯᒪᒻᒪᑕ.  

 

ᑕᐃᒪᐃᒻᒪᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᐱᓕᕆᕕᖓ ᓄᓇᓕᓐᓄᑦ ᕼᐊᒻᓚᒃᑯᓐᓄᑦ 

ᐱᔨᔅᓯᖅᑎᒃᑯᑦ ᖃᓄᐃᓕᐅᖅᑐᑎᒃ 

ᐃᓱᒪᓕᐅᖃᑦᑕᕐᒪᖔᑕ ᕼᐊᒻᓚᐅᔪᑦ 

ᐃᑲᔫᓯᐊᕆᖃᑦᑕᖅᑕᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ. ᖁᔭᓐᓇᒦᒃ, 

ᐅᖃᖅᑏ ᐊᒻᒪᓗ ᐅᓪᓛᒃᑰᑦᑎᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ ᐊᒻᒪᓗ ᐃᓱᒫᓘᑎᒥᓂᒃ 

ᐊᐱᖅᑯᑎᖃᕐᒪᑦ ᖁᔭᒋᕙᕋ.  

 

ᑕᒪᒃᑯᐊ ᕼᐊᒻᓚᐃᑦ ᐊᕐᕌᒍᑕᒫᑦ 

ᑮᓇᐅᔭᖃᖅᑎᑕᐅᖃᑦᑕᖅᑎᓪᓗᒋᑦ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᓯᖅᑎᓄᑦ ᑖᓐᓇ ᓄᓇᓕᓐᓄᑦ 

ᑮᓇᐅᔭᖅᑖᖅᑎᑦᑎᓂᕐᒧᑦ ᐱᓕᕆᐊᒃᓴᖅ 

ᐋᖅᑭᒃᓱᐃᓯᒪᔪᖃᓲᖑᖕᒪᑦ 

ᑐᓂᔭᐅᔾᔪᑎᒋᖃᑦᑕᖅᑕᖏᓐᓂᒃ ᑖᒃᑯᐊᓗ 

ᐊᐅᓚᔾᔪᑎᒋᓂᐊᖅᑕᖏᓐᓄᑦ ᑐᕌᖓᓪᓗᑎᒃ 

ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᒍᑎᖏᑦ ᐊᒻᒪᓗ 

ᐊᓯᖏᓪᓗ. 

 

ᑖᓐᓇᓗ ᐃᒻᒪᖄ ᓇᓪᓕᐅᒃᑯᒫᓄᑦ ᑐᕌᖓᖅᑰᕐᒪᑦ 

ᑐᑭᓯᒋᐊᑦᓯᐊᕆᐊᖃᕋᔭᖅᑕᕋ ᑖᓐᓇ ᐊᐱᖅᑯᑎᒋᔭᖓ 

ᐃᓗᓕᖏᓐᓃᒻᒪᖔᑕ ᑖᒃᑯᐊ ᑮᓇᐅᔭᐃᑦ 

ᑐᓂᔭᐅᖃᑦᑕᖅᑐᑦ ᕼᐊᒻᓚᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏᑦᑎᔨ. ᐊᔅᓱᑦ. ᑕᐃᒪ 

ᓇᓗᓇᐃᖅᑲᐅᒻᒥᒐᕕᑦ ᐱᒋᐊᖅᐸᓪᓕᐊᑎᓪᓗᑕ 

ᑲᑎᒪᕕᔾᔪᐊᓚᐅᕐᓂᖏᓐᓂᒃ ᑕᒪᒃᑯᐊ 

ᕼᐊᒻᓚᓕᕆᔨᐅᔪᑦ, ᕼᐊᒻᓚᐅᔪᓪᓗ ᑕᒫᓂ ᐃᖃᓗᓐᓂ 

ᐅᑭᐊᔅᓵᖑᔪᔪᖅ. ᐊᒻᒪᑦᑕᐅᖅ, ᐅᐱᒋᑦᑎᐊᖅᑕᒃᑲ 

ᐃᑉᐱᒋᓪᓗᒋᓪᓗ ᑲᑎᒪᓂᕆᓚᐅᖅᑕᖏᑦ ᑖᒃᑯᐊ 

ᑎᒥᐅᔪᑦ.  

 

ᐃᕝᕕᑦ ᒥᓂᔅᑕ, ᓇᓗᓇᐃᖅᓯᔪᓐᓇᖅᐲᑦ ᑕᒪᓐᓇ 

ᐅᖃᐅᓯᕆᔭᕋ ᐃᑲᔫᓯᐊᖃᑦᑕᓂᕐᒧᑦ 

ᓂᓪᓕᐅᑕᐅᓚᐅᕐᒪᖔᖅ, 

ᐊᐱᖅᑯᑕᐅᓚᐅᕐᒪᖔᓪᓘᓐᓃᑦ ᑕᐃᑲᓂ ᕼᐊᒻᓚᐅᔪᐃᑦ 

ᓯᕗᓕᖅᑎᖏᑦ ᖃᐃᖁᔨᓯᒪᑎᓪᓗᒋᑦ ᐃᓕᓐᓂᒃ 

ᐊᐱᖅᑯᑕᐅᓗᓂ ᑐᑭᓯᒋᐊᕈᑕᐅᓗᓂ 

ᐃᓱᒫᓗᒋᔭᐅᓂᖓ ᓂᓪᓕᐊᔾᔪᑕᐅᓚᐅᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑎ. 

ᐅᖃᖅᑎ, ᑕᐃᒃᑯᐊ ᓄᓇᕗᒻᒥ ᒪᐃᔭᐃᑦ 

ᐊᕐᕌᒍᑕᒫᖅᓯᐅᑎᖃᖅᑎᓪᓗᒋᑦ ᑖᓐᓇ 

ᐃᖅᑲᓇᐃᔭᖅᑏᑦ ᐱᕚᓪᓕᕈᑎᖏᓐᓄᑦ 

ᐅᖃᐅᓯᕆᔭᐅᓗᐊᓚᐅᓐᖏᑦᑐᖅ ᐃᖅᑲᐅᒪᔭᓐᓂ.  

 

ᑭᓯᐊᓂ, ᑕᐃᒃᑯᐊ ᑲᑎᒪᔩᑦ ᓄᓇᕗᑦ ᓄᓇᓕᖕᓄᑦ 

ᑲᑐᔾᔨᖃᑎᒌᑦ ᐱᖁᔨᕗᖔᕈᑎᑎᒍᑦ ᑐᓂᓯᓚᐅᕐᒪᑕ 

ᑖᓐᓇ ᐅᖃᐅᓯᕆᒍᓐᓇᖅᑕᕋ ᐊᒻᒪᓗ ᑭᐅᔾᔪᑎᓂᒃ 

ᐱᕙᓪᓕᐊᓯᒪᓪᓗᑕ ᐅᕙᑦᑎᓐᓂᓐᖔᖅᑐᓂᒃ 

ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑦᓯᖅᑎᓂᒃ. 

ᐊᓯᖏᓪᓘᒐᓗᐊᖅ ᑲᑎᒪᔾᔪᑎᒋᓚᐅᖅᑕᕗᑦ 

ᐊᓯᖏᓐᓄᑦ, ᐃᓛᒃ, ᒐᕙᒪᓕᒫᑦ ᑖᒃᑯᐊ 

ᒥᓂᔅᑕᐅᖃᑎᒃᑲ ᐃᓚᐅᒍᓐᓇᓚᐅᕐᒪᑕ 

ᐱᓕᕆᕝᕕᒋᔭᖏᓄᑦᑕᐅᖅ ᑐᕌᖓᔪᓂᒃ 

ᐊᐱᖅᑯᑕᐅᓚᐅᕐᒥᒻᒪᑕ. 

 

ᑭᓯᐊᓂ ᑖᓐᓇ ᐊᐱᖅᑯᑎᒋᔭᖓ ᐅᖅᑯᒻᒥᐅᓄᑦ 

ᐃᖅᑲᓇᐃᔭᖅᑏᑦ ᐱᕚᓪᓕᕈᑎᖏᓐᓄᑦ 

ᐃᑲᔫᓯᐊᖅᑖᕈᑎᖏᖕᓄᑦ ᐅᖃᐅᓯᕆᔭᐅᓚᐅᓐᖏᑦᑐᖅ 

ᐃᖅᑲᐅᒪᔭᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏᑦᑎᔨ. ᖁᔭᓐᓇᒦᓪᓗ 

ᑕᒪᓐᓇ, ᐃᓛᒃ, ᓂᓪᓕᐊᒍᑎᒋᔭᕆᐊᖃᕐᒪᑦ 

ᓴᖅᑭᕆᐊᖃᓪᓚᕆᓕᖅᑐᓂᓘᒻᒪᑦ ᐅᓪᓗᒥᐅᓕᖅᑐᖅ 

ᕼᐊᒻᓚᐅᔪᐃᑦ ᐊᔅᓱᐊᓗᒃ ᐃᑲᔪᖅᑕᐅᖃᑦᑕᕐᒪᑕ 

ᐃᓕᔅᓯᓐᓄᑦ ᕼᐊᒻᓚᐅᔾᔪᑎᖃᕐᖓᑕ ᐃᓕᔅᓯ 

ᑮᓇᐅᔭᖃᖅᑎᑦᑎᖃᑦᑕᕐᓂᑯᖓᓄᑦ ᑭᓯᐊᓂ 

ᐅᓪᓗᒥᐅᓕᖅᑐᖅ ᐱᕈᖅᐸᓪᓕᐊᓯᒪᓂᖅ ᒪᓕᑦᑐᒍ 

ᑕᐃᔅᓱᒪᑎᑑᕈᓐᓃᕐᖓᑦ. ᑖᓐᓇ ᐱᔾᔪᑎᒋᓪᓗᒍ 

ᑐᓐᖓᕕᒋᓪᓗᒍ 

ᐊᓐᖑᑎᒋᐊᕆᐊᖃᖅᑎᑕᐅᓕᕐᓂᕆᔭᖏᑦ ᑕᒪᒃᑯᐊ 

ᕼᐋᒪᓚᐅᔪᐃᑦ ᐃᖅᑲᓇᐃᔭᖅᑎᖁᑎᖏᑦ 

ᖁᑦᑎᖕᓂᖅᐹᓂᒃ ᐃᖅᑲᓇᐃᔮᓖᑦ ᐊᓪᓚᑎᒻᒪᕆᐅᔪᑦ 

ᐊᑐᖅᐸᑦᑕᖏᑦ ᑮᓇᐅᔭᓕᕆᔨᒻᒪᕇᑦ. ᑕᒪᒃᑯᐊ 

ᐃᑉᐱᒋᔭᐅᑦᑎᐊᒃᑲᓐᓂᕆᐊᖃᓕᕐᓂᖏᑦ 

ᐱᔾᔪᑎᒋᓪᓗᒋᑦ ᓂᓪᓕᕈᑎᒋᒐᒃᑯ. ᑕᐃᒃᑯᐊ 

ᑮᓇᐅᔭᖃᖅᑎᑦᑎᓂᕐᒧᑦ ᐊᔅᓱᐊᓗᒃ ᑎᒍᒥᐊᕐᒪᑕ 

ᐱᓕᕆᐊᔅᓴᖏᓐᓂᓪᓗ ᓴᖅᑮᕕᐅᓯᒪᓪᓗᑎᒃ ᒪᑯᓂᖓ.  

 

ᖃᓪᓗᓈᑐᑦ ᐅᖃᑲᐃᓐᓇᕐᓗᒋᑦ. (ᑐᓵᔨᑎᒍᑦ) 

ᑕᑯᓐᓈᖅᑐᒋᑦ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑏᑦ ᐱᕙᓪᓕᐊᑎᑦᑎᓂᕐᒧᑦ 

ᐃᑲᔫᑎᒋᖃᑦᑕᖅᑕᖏᑕ ᐊᑐᐊᒐᖏᑦ ᐊᑖᒍᑦ 

ᕼᐋᒪᓚᓄᑦ ᑮᓇᐅᔭᖃᖅᑎᑦᑎᒍᑎᖏᑕ. ᑕᑯᖃᑦᑕᕋᒪ 

ᐊᐅᓚᑦᑎᔨᒻᒪᕆᖏᑦ ᑮᓇᐅᔾᔭᔅᓴᔪᑦ ᐊᒻᒪᑦᑕᐅᖅ 

ᓴᓇᔨᖏᑕ ᐊᖓᔪᖅᑳᖏᑦ ᐊᒥᓱᐊᓗᓐᓂᒃ 

ᐱᔭᔅᓴᑖᖅᓯᒪᒻᒪᑕ ᒐᕙᒪᒃᑯᓐᓂᒃ ᓴᖅᑭᖅᑕᐅᒻᒪᔪᓂᒃ 

ᐊᒻᒪᑦᑕᐅᖅ ᒐᕙᒪᒃᑯᑦ ᐱᔨᑦᑎᕋᐅᑎᑐᐃᓐᓇᖏᓐᓂᒃ 

ᐃᓚᖃᖅᑐᑎᒃ. ᐊᒻᒪᑦᑕᐅᖅ ᓴᓇᒋᐊᕆᐊᓕᓐᓂᒃ 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓂᕐᒥᒃ, 

ᐱᓐᖑᐊᖅᑐᓕᕆᓂᕐᒥᒃ, ᐆᒻᒪᖅᑯᑎᓕᕆᓂᕐᒥᒃ, 

ᑕᒪᔾᔭᕈᓘᔮᓗᐃᑦ ᐱᓕᕆᐊᖑᒋᐊᖃᖅᐸᒻᒪᑕ 

ᕼᐋᒪᓚᓄᑦ ᐊᓪᓚᕝᕕᖏᓐᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᐃᓐᓂᑯᖓᓄᑦ ᒥᓂᔅᑕ 

ᓇᓗᓇᐃᖅᓯᒍᓐᓇᖁᓪᓗᒍ ᑕᒪᓪᓇ ᐃᓱᓕᓐᓂᐊᕐᒥᒻᒪᑦ 

ᑖᕙᓂ 2025ᖑᓕᖅᐸᖅᑲᐃ. ᐳᐃᒍᕐᒥᒐᒃᑯ ᑕᒪᓐᓇ 

ᐄᐳᓪ 2025 ᑭᓯᐊᓂ ᑕᕝᕙᓐᖓᑦ ᐱᒋᐊᕐᓗᒍ 

ᕿᒥᕐᕈᓂᐊᕐᓂᕋᕈᓐᓇᕐᓗᓂᐅᒃ. ᓇᓗᓇᐃᕈᓐᓇᖅᐸᐅᒃ 

ᑲᒪᒋᔭᐅᑦᑎᐊᒃᑲᓐᓂᖁᓪᓗᒋᑦ ᐅᖃᖅᑲᐅᒐᒪ 

ᐱᒋᐊᓕᕋᑖᖅᑐᖓ 

ᐃᖅᑲᓇᐃᔭᖅᑎᖃᑦᑎᐊᕆᐊᖃᓪᓚᕆᒻᒪᑕ 

ᐊᖏᔪᒥᒃ ᑮᓇᐅᔭᒥᒃ ᐊᒥᒐᖃᑦᑕᖅᑑᒐᓗᐊᑦ ᑭᓯᐊᓂ 

ᐊᖏᔫᖃᑦᑕᕐᒪᑦ 

ᐃᖅᑲᓇᐃᔭᖅᑎᖃᕐᓂᖅᐹᖑᓪᓗᑎᓪᓗ. ᑭᓯᐊᓂ  

ᑕᕝᕘᓇ ᑲᒪᒋᔭᐅᑦᑎᐊᒃᑲᓐᓂᕆᐊᖃᕐᓂᖏᑦ 

ᑮᓇᐅᔭᖅᑐᕈᑎᔅᓴᓂᒃ.  

 

ᑖᓐᓇ ᐃᓱᒪᒋᔭᐅᒋᐊᖁᓛᖁᓪᓗᒍ 

ᓇᖏᖅᓯᔾᔪᑎᒋᒐᒃᑯ ᑮᓇᐅᔭᖅᑐᕈᑎᔅᓴᐃᑦ, 

ᐃᖏᕐᕋᔾᔪᑎᔅᐃᑦ ᐱᔨᑦᑎᕋᕐᓂᕐᒧᑦ ᓄᓇᓕᓐᓄᑦ 

ᑕᕝᕗᖓ ᑐᓂᔭᐅᕙᑦᑐᖅ ᓴᖅᑭᖅᑕᐅᕙᑦᑐᖅ ᑕᒪᓐᓇ 

ᑐᔪᕐᒥᔪᓐᓇᐅᑎ, ᐋᓐᓂᐊᕕᓕᐊᖅᑎᓪᓗᒋᑦ 

ᐃᓚᓕᐅᔾᔭᐅᓯᒪᖃᓯᐅᔾᔭᐅᓗᓂ ᑮᓇᐅᔭᖅᑐᕈᑎᔅᓴᓂᒃ 

ᕿᒥᕐᕈᔪᓐᓇᕐᒪᖔᒍ ᑖᔅᓱᒪ ᓇᓗᓇᐃᖅᓯᔪᓐᓇᖅᐸᑦ 

ᐅᖃᖅᑎᑦᑎᔨ? ᑕᕝᕗᖓ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᓕᑎᒍᑦ): ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑎ. 

ᐅᖃᖅᑎ, ᑖᒃᑯᐊ ᕼᐋᒪᓚᐃᑦ ᐊᒻᒪᓗ ᖃᓄᖅ 

ᐱᕚᓪᓕᕋᓱᐊᕈᓐᓇᕐᒪᖔᑦᑕ ᐃᖅᑲᓇᐃᔭᖅᑎᖏᑦᑎᒍᑦ 

ᕿᒥᕐᕈᐃᓐᓇᐅᔭᖃᑦᑕᖅᑕᕗᑦ, ᑖᒃᑯᐊᓗ ᑮᓇᐅᔭᐃᑦ 

ᑐᓂᖃᑦᑕᖅᑕᑦᑎᓐᓂ ᑖᓐᓇ ᐊᕐᕌᒍᑕᒫᑦ ᐊᒻᒪᓗ 

ᖃᐅᑕᒫᐸᓗᒃ ᕿᒥᕐᕈᐃᓐᓇᐅᔭᖃᑦᑕᕋᑦᑕ ᖃᓄᖅ 

ᐃᑲᔪᒃᑲᓐᓂᕈᑎᒃᓴᖅᑕᖃᓐᖏᒃᑲᓗᐊᕐᒪᖔᑦ 

ᕼᐋᒪᓚᓄᑦ. ᑖᓐᓇ ᐃᓚᒋᖃᓯᐅᑎᒍᓐᓇᖅᑕᖓ 

ᐱᓕᕆᐊᑦᑕ ᓱᕗᓂᒃᓴᑦᑎᓐᓂ ᕿᒥᕐᕈᓗᑕ ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔭᖓᓂᒃ. 

ᑐᑭᓯᒋᐊᕈᓐᓇᖅᑐᒍᑦ ᑭᓱᓂᒃ ᐃᓗᓕᖃᕋᔭᕐᒪᖔᑦ 

ᑕᒪᓐᓇ ᕿᒥᕐᕈᔭᐅᒍᓐᓇᖁᓪᓗᒍ ᐊᒻᒪᓗ 

ᓯᕗᓂᔅᓴᑦᑎᓐᓂ ᖃᓄᖅᑑᕈᑎᒋᒍᓐᓇᕐᓂᐊᖁᓪᓗᑕ. 

ᓇᑯᕐᒦᒃ ᐅᖃᖅᑎ. 

 

ᐅᖃᖅᑎ (ᑐᓵᓕᑎᒍᑦ): ᐊᐱᖅᓱᕐᓇᖅ ᐃᓱᓕᒻᒪᑦ. 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᓱᖃᑦᑕᕐᓂᖅ 

ᐅᐃᒍᒋᐊᕈᒪᓪᓗᒍ ᑐᒃᓯᕋᖅᐳᖓ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᓕᑎᒍᑦ): ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ ᐅᖓᕙᕆᐊᖁᓪᓗᒍ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒃᑳᖅᑐᖃᕐᒪᑦ. ᓈᓴᐅᑎᓕᒃ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᓈᓴᐅᑎᓕᒃ 8. ᑎᑎᖅᑲᑎᒍᑦ 

ᐊᐱᖅᑯᑎᓄᑦ ᑭᐅᔾᔪᑏᑦ, ᐅᖃᐅᓯᕐᖓᐅᑎᓄᑦ 

ᑭᐅᔾᔪᑏᑦ. ᓈᓴᐅᑎᓕᒃ 10. ᑮᓇᐅᔭᑦ 

ᐊᑐᕈᒫᕐᓂᐊᖅᑐᓄᑦ ᑭᐅᔾᔪᑏᑦ. ᓈᓴᐅᑎᓕᒃ 11. 

ᐊᑎᓕᐅᖅᓯᒪᔪᑎᒍ ᑐᒃᓯᕋᐅᑏᑦ. ᒥᔅᑐ ᒪᓕᑭ. 

 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 002 - 6(2): ᓄᑖᖅ 

ᐱᓐᖑᐊᕐᕕᒃᓴᖅ ᓇᐅᔮᓄᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᐅᓪᓗᒥ ᐅᐱᑉᐳᖓ 

ᓴᖅᑭᑎᑦᑎᔪᓐᓇᕋᒪ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓂᒃ ᐊᑎᓕᐅᖅᑕᐅᓯᒪᔪᖅ 100-ᓄᑦ 

ᓇᐅᔮᕐᒥᐅᓄᑦ. 

 

ᓄᓇᕗᑦ ᒐᕙᒪᒃᑯᓐᓂᑦ ᑐᒃᓯᕌᖃᖅᖢᑎᒃ ᓄᑖᒥᒃ 

ᓴᓇᖁᓪᓗᒋᑦ ᐱᓐᖑᐊᕐᕕᒻᒥᒃ ᓇᐅᔮᓂ. ᑖᓐᓇ 

ᐃᑯᐊᓪᓚᓚᐅᕐᒪᑦ ᓄᑕᐅᖏᑦᑐᖅ, ᐆᒃᑑᕙ 2022-ᒥ. 

 

ᖁᕕᐊᓱᑦᑐᖓ ᑖᒃᑯᐊ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑏᑦ ᓴᖅᑭᑦᑐᓐᓇᕋᒃᑭᑦ ᐅᓪᓗᒥ ᑭᒡᒐᖅᑐᖅᓱᒋᑦ 

ᓂᕈᐊᖅᑎᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎ 11. ᑎᑎᖅᑲᑎᒍᑦ 

ᐊᐱᖅᑯᑏᑦ. 12. ᑎᑎᖅᑲᑎᒍᑦ ᐊᐱᖅᑯᑎᓄᑦ 

ᑭᐅᔾᔪᑏᑦ. 13. ᑲᑎᒪᔩᑦ, ᑲᑎᒪᔨᕋᓛᑦ 

ᑲᑎᒪᔨᕋᓛᓐᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᒪᓕᒐᒃᓴᓄᑦ ᐊᓯᖏᓐᓄᓪᓗ. 14. ᑎᑎᖅᑲᑦ 

ᓴᖅᑭᑕᐅᓂᖏᑦ. ᐊᑕᐅᓯᕐᒥᒃ ᓴᖅᑭᑦᑎᓂᐊᖅᑐᖓ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 095 - 6(2): 2023-26 

ᐱᓕᕆᐊᒃᓴᓄᑦ ᐸᕐᓇᐅᑎ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 096 - 6(2): 2023-26 

ᐱᓕᕆᐊᒃᓴᓄᑦ ᐸᕐᓇᐅᑎ 

ᓂᕈᐊᖅᑐᓕᕆᔨᒻᒪᕆᐅᑉ ᑎᑎᕋᕐᕕᖓᓄᑦ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 097 - 6(2): 2023-26 

ᐱᓕᕆᐊᒃᓴᓄᑦ ᐸᕐᓇᐅᑎ 

ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ 

ᑎᑎᕋᕐᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 098 - 6(2): 2023-26 

ᐱᓕᕆᐊᒃᓴᓄᑦ ᐸᕐᓇᐅᑎ ᐅᖃᐅᓯᕐᓄᑦ 

ᑲᒥᓯᓇᐅᑉ ᑎᑎᕋᕐᕕᖓᓄᑦ (ᐅᖃᖅᑎ) 

 

ᓴᖅᑭᑕᐅᔪᖅ ᑎᑎᖅᑲᒃ 099 - 6(2): 2023-26 

ᐱᓕᕆᐊᒃᓴᓄᑦ ᐸᕐᓇᐅᑎᖓ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᓄᑦ 

(ᐅᖃᖅᑎ) 

2023-26 ᐱᓕᕆᐊᖑᓂᐊᖅᑐᑦ ᐸᕐᓇᐅᑎᑦ 

ᓴᖅᑭᖅᐸᒃᑲ, ᓄᓇᕗᑦ ᒪᓕᒐᓕᐅᕐᕕᐊᑕ 

ᑎᑎᕋᕐᕕᖏᓐᓃᖔᖅᑐᑦ. ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᐃᔩᑦ ᐅᓂᒃᑳᓕᐊᖏᑦ ᐅᖃᐅᓯᓕᕆᓂᕐᒧᑦ 

ᓄᓇᕗᒻᒥ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ, 

ᑐᓴᐅᒪᔾᔪᑎᓕᕆᓂᕐᒧᑦ ᑲᖑᓇᖅᑐᓕᕆᓂᕐᒧᓪᓗ 

ᑲᒥᓯᓇ ᓄᓇᕗᒻᒥ, ᐊᒻᒪᓗ ᓂᕈᐊᖅᑐᓕᕆᔨᐅᑉ 

ᑎᑎᕋᕐᕕᖏᓐᓃᓐᖔᖅᑐᑦ. ᖁᔭᓐᓇᒦᒃ.  

 

15. ᐱᖁᔨᕗᖔᓕᐅᕐᓂᐊᓂᕐᒧᑦ ᑲᐅᔨᒃᑲᐅᑦ. 

ᓈᓴᐅᑎᓕᒃ 16. ᐱᖁᔨᕗᖔᓕᐅᕐᓂᐊᓂᕐᒧᑦ 

ᑲᐅᔨᒃᑲᐅᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. 17. ᐱᖁᔨᕗᖔᕈᑏᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑐ ᒪᓕᑭ.  

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 014 - 6(2): ᐃᓚᔭᐅᓂᖏᑦ 

ᑲᑎᒪᓂᐅᑉ ᐃᑲᕐᕋᖏᑦ ᐅᓪᓗᖏᓪᓗ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᕿᑭᖅᑖᓗ ᓂᒋᐊᓄᑦ 

ᒪᓕᒐᓕᐅᖅᑎᖓᑦ. ᑖᓐᓇ ᐅᖃᖅᑎ 

ᐱᔪᓐᓇᕐᓂᖅᑖᖅᑎᑕᐅᖁᓪᓗᒍ ᐋᖅᑭᒃᓯᔪᓐᓇᕐᓂᕐᒥᒃ 

ᑲᑎᒪᕐᔪᐊᕐᓇᐅᑉ ᐃᑲᕐᕋᖏᓐᓂᒃ ᐅᓪᓗᖏᓐᓂᒡᓗ 

ᐱᔭᕇᖅᑕᐅᖁᓪᓗᒋᑦ ᑲᑎᒪᔾᔪᑕᐅᔭᕆᐊᓖᑦ ᑕᒪᑐᒪᓂ 

ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᖕᒪᒻᒪᑦ. 

ᐊᖏᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᓈᓴᐅᑎᓕᒃ 18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. 19. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑐ 

ᑯᓱᒐᖅ. 

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓛᒃᑯᑦ 

ᓄᓇᕗᒻᒥᐅᑦ. ᐅᖃᖅᑎᑦᓯᔩ (ᑐᓵᔨᑎᒎᓕᖅᑐᖅ) 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᕗᖓ ᖁᑦᑎᒃᑐᕐᒧᑦ. 

ᒪᓕᒐᒃᓴᖅ 19, ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐅᑎᖅᑐᒃᓴᔭᓕᕆᓂᕐᒧᑦ. 

ᒪᓕᒐᕐᔪᐊᖅ ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᒪᓕᒐᒃᓴᖅ ᓄᓇᕗᒻᒥ ᐃᓯᐊᕿᕐᓗᖕᓄᑦ 

ᑮᓇᐅᔭᓂᒃ ᐅᑎᖅᑎᑦᑎᓂᕐᒥᒃ ᐱᔾᔪᑎᓖᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓈᖕᒪᒻᒪᑦ ᐱᖁᔨᕗᖔᕈᑦ 

ᐱᔾᔪᑖᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. 

ᐱᖁᔨᕗᖔᕈᑦ ᑲᔪᓯᔪᖅ. ᐊᒻᒪᓗ ᒪᓕᒐᒃᓴᖅ 19, 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ ᑐᓐᓂᖅᑯᑕᐅᕗᖅ. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓ ᐃᓕᓴᕆᕙᕋ, 

ᒥᔅ ᓇᑲᓱᒃ. 

 

ᒪᓕᒐᒃᓴᖅ 20 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒪᒡᒍᓚ ᓇᑲᓱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᒧᑦ 

ᒪᓕᒐᓕᐅᖅᑎ. ᒪᓕᒐᓴᖅ 20 ᒪᓕᒐᕐᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᒪᓕᒐᕐᔪᐊᖓᓐᓂᒃ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᑖᓐᓇ ᐋᖅᑭᒋᐊᖅᓯᓂᐊᖅᑐᖅ ᐊᔾᔨᒌᖏᒻᒪᑕ 

ᖃᓪᓗᓇᐅᔭᖅᑐᑦ ᐅᐃᕖᖅᑎᑑᖅᑐᓪᓗ ᐊᒻᒪᓗ 

ᐋᖅᑭᒃᓱᐃᓪᓗᑎᒃ ᒥᓂᔅᑕᐃᑦ ᐱᔪᓐᓇᕐᓂᖏᓐᓂᒃ. 

ᑕᐃᓐᓇ ᕿᑲᕐᓇᐅᑉ ᐅᐃᕖᑎᑑᖓᔪᖅ 

ᐋᖅᑭᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᖕᒪᒻᒪᑦ. 

ᐱᖁᔨᕗᖔᕈᑦ ᐱᔾᔪᑖᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓂᕈᐊᕈᒪᓕᕐᒪᑕ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ 

ᒪᓕᒐᒃᓴᖅ 20, ᐱᖁᔭᓕᕆᓂᕐᒧᑦ 

ᑲᑎᒪᔨᕋᓛᓅᖅᑕᐅᕗᖅ.  

 

ᓈᓴᐅᑎᓕᒃ 20. ᐃᓱᒪᒃᓴᖅᓯᐅᕈᑎᖃᕐᓂᖅ 

ᒪᓕᒐᒃᓴᓂᒃ ᐊᓯᖏᓐᓂᒡᓗ. ᒪᓕᒐᒃᓴᖅ 16, 17, 18, 

ᐊᒻᒪᓗ 21. ᒥᔅᑕ ᓴᕕᑲᑖᖅ ᐃᒃᓯᕙᐅᑕᕆᔭᐅᓗᓂ. 

ᑲᔪᓯᓚᐅᓐᖏᓂᑦᑎᓐᓂ 20 ᒥᓂᑦᓯᒥᒃ 

ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ ᑲᑎᒪᑐᐃᓐᓇᓯᒋᐊᖅᑐᒃ 

11:17ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓪᓛᒃᑯᑦ 

ᐃᓘᓐᓇᓯ. ᑲᑎᒪᑐᐃᓐᓇᓂᕐᒧᑦ ᑐᓐᖓᓱᑦᑎᑕᐅᕗᓯ 

ᑕᒪᑐᒪᓂ ᐅᓪᓛᖅ. 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒪᑦ ᐊᒻᒪᓗ 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ: 

ᒪᓕᒐᒃᓴᖅ 16, 17, 18 ᐊᒻᒪᓗ 21. 

ᖃᓄᐃᓕᖓᔪᒪᕕᓯ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑲᑎᒪᔾᔪᑎᖃᕐᓂᐊᕐᓗᑕ ᑲᒪᒋᔪᒪᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ 

ᒪᓕᒐᒃᓴᖅ 18 ᓯᕗᓪᓕᐸᐅᔾᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 18 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2023-2024 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᖔᓗᒃ 

ᒫᓂ ᐃᒃᓯᕚᓕᑕᐃᓐᓇᕋᒪ. ᒥᔅᑕ ᒪᐃᓐ 

ᑕᑉᐹᓃᖃᑎᖃᕈᒪᕖᑦ? ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ 

ᐊᖏᖃᑎᒌᒃᐱᓰ ᑕᑉᐸᐅᓐᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ. 

ᑖᒃᑯᐊ ᑭᓇᒃᑰᖕᒪᖔᑦ ᓇᓗᓇᐃᑲᐃᓐᓇᓚᐅᕐᓗᒋᒃ 

ᐱᒋᐊᕈᑎᑎᑦ ᑲᔪᓯᔪᓐᓇᖅᓯᔪᑦ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ 

ᐊᒻᒪ ᑲᑎᒪᔨᐅᔪᑦ. ᐅᑉᓛᖅ ᑖᒃᑯᐊ ᓴᖅᑭᑎᓐᓂᐊᕋᒃᑭᑦ 

ᐋᓐᓂᐊᑕᐃᓕᑎᑦᑎᔨᒃᑯ ᑮᓇᐅᔭᐃᑦ ᐊᑐᖅᑐᒃᓴᐃᑦ 

2023-2024-ᒧᑦ ᐊᑐᖅᑐᒃᓴᐅᔪᑦ. ᐅᕙᓃᖃᑎᒋᔭᒃᑲ 

ᐅᑉᓛᖅ ᐱᔨᑦᓯᕋᖅᑐᓕᕆᓂᕐᒧᑦ ᐃᒃᓯᕙᐅᑕᕆᔭᐅᔪᖅ 

ᒍᕋᐃᒡ ᐹᑉᓯᑖᒃ ᐊᒻᒪᓗ ᑐᖏᓕᖅᑖᓵᕆᔭᖅᐳᑦ 

ᐋᓐᓂᐊᖅᑕᐃᓕᑎᑦᑎᔨᒃᑯᓐᓄᑦ ᒥᔅ ᒪᐃᒐᓐ ᕼᐊᓐᑦ.  

 

(ᑐᓵᔨᑎᒍᑦ) ᑖᓐᓇ ᒥᔅ ᕼᐊᓐᑦ ᓄᓇᕗᑦ ᒐᕙᒪᒃᑯᓐᓄᑦ 

ᓄᓇᖃᖅᑳᖅᓯᒪᔪᑦ 

ᐋᓐᓂᖃᕐᓇᓐᖏᑦᑐᓕᕆᔨᒃᑯᓐᓃᖔᖅᖢᓂ 

ᑕᕝᕙᓃᑦᑐᖅ. ᑖᒃᑯᐊ ᒥᔅ ᒪᐃᒐᓐ ᕼᐊᓐᑦ ᐳᕆᑎᔅ 

ᑲᓚᒻᐱᐊᒥ ᓄᓇᖃᖅᑳᖅᓯᒪᔪᓂᒃ ᑲᒪᔨᐅᖃᑦᑕᖅᑐᖅ 

ᑲᓇᑕᒥ ᑕᐃᒪᐃᑦᑐᑐᐊᑦᑎᐊᖅ. ᒫᓐᓇᕈᓘᓚᐅᖅᑐᖅ 

ᑖᓐᓇ ᐊᐅᓚᑦᑎᔨᒋᔭᐅᓚᐅᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᕐᒧᑦ ᖃᐅᔨᓵᖅ 

ᐃᑭᐊᖅᑭᕕᒃᑯᓪᓗ ᐊᒻᒪᓗ 

ᐋᖅᑭᒃᓱᐃᕙᓪᓕᐊᓲᖑᓪᓗᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐆᒃᑐᕋᐅᑎᒋᔭᐅᔪᑦ 

ᐊᒻᒪᓗ ᐋᖅᑭᒃᓱᐃᕙᓪᓕᐊᓲᖑᓪᓗᓂ ᐱᐅᓂᖅᐹᓂᒃ 

ᓴᖅᑭᔮᖅᑐᖃᕐᓂᐊᕐᒪᑦ ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ 

ᐱᔨᑦᑎᕈᑏᑦ.  

 

ᑐᓐᖓᓱᒃᑎᑉᐸᕗᑦ ᒪᐃᒐᓐ ᓯᕗᒃᑲᑕᖅᑎᒋᔭᐅᔪᓄᑦ 

ᐊᒻᒪᓗ ᓂᕆᐅᒃᐳᖓ ᑖᓐᓇ 

ᐃᖅᑲᓇᐃᔭᑦᑎᐊᖏᓐᓇᕐᓂᐊᕐᒪᑦ ᐱᓕᕆᕝᕕᑦᑕ 

ᐃᓗᐊᓂ.  

 

>>ᐸᑦᑕᑐᖅᑐᑦ 

 

2023-2024 ᐊᕐᕌᒍᐊᓂ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ $469.57 ᒥᓕᐊᓐᓂᒃ 

ᑐᒃᓯᕋᖅᑐᖅ ᐃᓚᒃᑲᓂᖅᑐᑦ $23.46 ᒥᓕᐊᓐᓂᒃ. 

ᐊᕐᕌᒍᓕᓴᐃᑦ ᑕᑯᓪᓗᒋᑦ ᐊᒻᒪᓗ ᐃᓚᖃᒃᑲᓂᖅᑐᑎᒃ 

$11.56 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓕᐊᓐᓂᒃ. ᑮᓇᐅᔭᖅᑐᕈᑎᒃᓴᓂᒃ ᑮᓇᐅᔾᔭᔅᓵᑦ 

ᐃᑲᔫᑏᓪᓗ ᑕᒪᒃᑯᐊ ᐊᑭᑦᑐᕆᐊᓚᐅᕐᒪᑕ 

ᑲᑐᔾᔨᖃᑎᒌᓐᓂᒃᑯᑦ ᐊᖏᕈᑎᓂᒃ 

ᐊᑎᓕᐅᓚᐅᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᓪᓗ ᐊᒻᒪᓗ 

ᓄᓇᕗᑦ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ.  

 

ᐃᓱᓕᑉᐸᓪᓕᐊᓕᖅᑎᓪᓗᒍ ᑖᒃᑯᐊ 

ᓄᕙᓐᓇᕐᔪᐊᓕᕆᔩᑦ ᒫᑦᓯ 31, 2023-ᖑᓕᖅᐸᑦ 

ᐃᓱᓕᑦᑎᓂᐊᕐᒪᑕ 21 ᐃᖅᑲᓇᐃᔮᑦ 

ᐃᓱᓕᑦᑎᓂᐊᕐᒥᔪᑦ. ᒪᕐᕉᖕᓂᓪᓗ ᐃᓚᒃᑲᓐᓂᕐᓗᑎᒃ 

2023-2024-ᒥ. 23 ᓄᑖᑦ ᐃᖅᑲᓇᐃᔮᑦ 

ᓵᓐᖓᓂᐊᕐᒥᔪᑦ ᖃᓄᖅ ᐃᖅᑲᓇᐃᔭᖅᑏᑦ 

ᐱᕙᓪᓕᐊᑎᑕᐅᔪᓐᓇᕐᓂᐊᕐᒪᖔᑦ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᓄᓇᕗᒻᒥ ᑕᒪᓐᓇ 

ᐱᒋᐊᖅᑕᐅᓚᐅᖅᑐᖅ ᐊᕐᕌᓂ. ᑎᓴᒪᐃᓐᓇᐃᑦ 

ᑖᒃᑯᓇᓐᖓᑦ ᐃᖅᑲᓇᐃᔮᑦ ᓇᓗᓇᐃᖅᑕᐅᓯᒪᕗᑦ 

ᐊᒻᒪᓗ ᐃᖃᓗᐃᑦ ᓯᓚᑖᓃᑦᑐᑐᐊᖑᓪᓗᑎᒃ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᐃᓐᓇᖅᐳᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ 

ᓄᓇᖃᖅᑳᖅᓯᒪᔪᓄᓪᓗ ᐱᔨᑦᑎᖅᑏᑦ ᑲᓇᑕᒥ 

ᐊᖏᕈᑏᓪᓗ ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᓄᑦ 

ᐊᑐᖅᑕᐅᖃᑦᑕᕈᓐᓇᖅᑐᑦ ᓄᓇᕗᒻᒥᐅᓄᑦ 

ᑕᒪᒃᑯᓂᖓ ᐊᑐᕈᓐᓇᖅᑐᓄᑦ. ᓂᕆᐅᒃᐳᒍᑦ ᑕᐃᒃᑯᐊ 

ᐊᖏᕈᑏᑦ ᓯᕗᓂᒃᓴᑦᑎᓐᓂ 

ᐃᓱᒪᒃᓴᖅᓯᐅᕈᑎᒋᔭᐅᓂᐊᕐᓂᖏᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᓂᕆᐅᒃᑐᒍᑦ 

ᑖᒃᑯᐊ ᐊᖏᕈᑏᑦ 2023-2024 ᐃᓘᓐᓇᖏᑦ 

ᑮᓇᐅᔭᑦ ᐅᑎᖅᑎᑕᐅᖃᑦᑕᕐᓂᐊᕐᒪᑕ ᒪᑯᓄᖓ 

ᖃᖓᑦᑕᐅᑎᓄᑦ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ 10% 

ᐊᒡᓚᒡᕕᓕᕆᓂᕐᒧᑦ ᐊᑭᓕᐅᑏᑦ.  

 

ᓄᓇᖃᖅᑳᖅᓯᒪᔪᓄᑦ ᐱᔨᑦᑎᖅᑏᑦ ᑲᓇᑕᒥ 

ᑕᐃᒪᓐᖓᓂᒃ 2020-2021-ᒥ ᐋᔩᖃᑎᒌᓐᓂᒃᑯᑦ 

$78 ᒥᓕᐊᓐᓂᒃ ᐊᕐᕌᒍᑕᒫᖅ ᖃᐃᑦᑎᖃᑦᑕᖅᑐᑦ 

ᑖᒃᑯᓄᖓ ᓄᑖᓄᑦ ᐊᑐᖅᑐᓄᑦ. ᐊᕐᕌᓂ ᐱᒋᐊᕐᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖄᒃᑲᓐᓂᐊᒍᑦ 

ᓇᓪᓕᐅᒃᑯᒫᖅᑕᐅᓯᒪᓐᖏᑦᑐᑎᒍᑦ ᑮᓇᐅᔭᖅᑖᖅᓯᒪᔪᑦ 

ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᑎᖅᑎᑕᐅᓪᓗᑎᒃ. 2023-2024-ᒧᑦ ᖄᒃᑲᓐᓂᐊᒍᑦ 

$11.9 ᒥᓕᐊᓐ ᑖᒃᑯᓇᓐᖔᖅᑐᑦ ᐅᑯᓄᖓ 

ᐊᑐᕐᓂᐊᖅᑐᑦ: ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᐃᖅᑲᓇᐃᔭᖅᑏᓪᓗ ᐅᓄᖅᓯᒋᐊᖅᑕᐅᓗᑎᒃ 

ᐱᔨᑦᑎᕈᑏᓪᓗ ᓄᓇᕗᓕᒫᒧᑦ ᐊᑐᖅᑐᑦ, 

ᒪᑐᐃᖅᓯᓗᑕᓗ ᐸᖅᑭᕕᐅᓂᐊᖅᑐᒥ ᑲᖏᖅᖠᕆᓂᕐᒥ 

ᐊᒡᓚᒡᕕᓕᕆᓂᕐᒧᑦ ᐊᐅᓚᔾᔪᑎᓂᒡᓗ ᐊᑐᕆᐊᓖᑦ, 

ᐊᒻᒪᓗ ᐃᑭᐊᖅᑭᕕᒃᑯᑦ ᑲᒪᔾᔪᑎᓂᒃ ᑕᒪᒃᑯᓂᖓ 

ᓴᖅᑭᑦᑎᓗᑎᒃ.  

 

ᐋᓐᓂᐊᕖᑦ ᑕᐃᒪᓐᖓᓕᒫᖅ 

ᐊᑐᖅᑕᐅᕙᓪᓕᐊᒃᑲᓐᓂᑐᐃᓐᓇᖅᐳᑦ ᓄᓇᕗᒻᒥᐅᑕᐃᑦ 

ᐅᓄᕐᓂᖏᑦ ᐊᖏᒡᓕᕙᓪᓕᐊᑎᓪᓗᒋᑦ. 

ᑕᐃᒪᐃᑦᑑᖕᒪᑦ ᐃᖅᑲᓇᐃᔭᖅᑏᑦ ᐊᐅᓚᑦᑎᓃᓪᓗ 

ᑕᒪᒃᑯᐊ ᓱᒃᑲᑎᕆᐊᕆᐊᖃᕐᓂᐊᖅᑕᕗᑦ ᑕᒪᒃᑯᐊ 

ᐊᑐᕆᐊᓖᑦ ᐊᑐᖅᑕᐅᔪᓐᓇᐅᖁᓪᓗᒋᑦ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᔭᐅᒃᑲᓂᖅᑎᓪᓗᒋᑦ ᓄᑖᖅ ᑲᓇᑕᐅᑉ 

ᒐᕙᒪᒃᑯᖏᓐᓃᓐᖔᖅᑐᑦ 2023-2024-ᒥ 

ᑐᓐᖓᐅᑦᑎᖃᑦᑕᕋᑦᑕ ᐃᖅᑲᓇᐃᔭᖅᑎᓂᒃ ᐋᓐᓂᐊᕖᑦ 

ᐊᐅᓚᑕᐅᔭᕆᐊᖃᖅᑎᓪᓗᒋᑦ ᐃᑲᔪᖅᓲᑕᐅᔪᓪᓗ.  

 

$8.6 ᒥᓕᐊᓐᓂᒃ ᑐᒃᓯᕌᖃᕐᓂᐊᖅᑐᒍᑦ 

ᐊᑕᐅᓯᐅᓐᖏᑦᑐᓄᑦ ᐊᑐᕐᓂᐊᖅᑐᓂᒃ 

ᐅᓄᖅᓯᕙᓪᓕᐊᑐᐃᓐᓇᑎᓪᓗᒋᑦ 

ᐋᓐᓂᐊᕕᓕᐊᖃᑦᑕᖅᑐᑦ ᐊᒃᓱᕈᖅᑎᑕᐅᑎᓪᓗᒋᓪᓗ 

ᐃᖅᑲᓇᐃᔭᖅᑎᕗᑦ. $2.18 ᒥᓕᐊᓐᓂᒃ ᐃᓚᖃᖅᐳᑦ 

ᑖᒃᑯᐊ ᓄᑖᑦ, $350,000 ᐱᐅᓯᒋᐊᒃᑲᓐᓂᖁᓪᓗᒋᑦ 

ᒪᑯᐊ ᐊᐅᖏᖅᓯᕕᖕᒥ ᐊᑐᖅᑕᐅᖃᑦᑕᖅᑐᑦ 

ᐊᐅᓚᑕᐅᓂᖏᓪᓗ ᐸᕐᓇᐃᓂᕐᓗ. ᖄᒃᑲᓐᓂᐊᒍᑦ 

$230,000 ᐃᑲᔪᖅᑕᐅᖁᓪᓗᒋᑦ 

ᐋᓐᓂᐊᓯᐅᖅᑎᓕᕆᓂᕐᒧᑦ ᒪᕐᕉᖕᓂᓪᓗ 

ᐃᓚᒃᑲᓐᓂᕐᓗᑎᒃ. $881,000 ᐃᕐᓂᓱᒃᓰᓂᕐᒧᑦ 

ᑐᕌᖓᔪᑦ ᐊᒻᒪᓗ ᐊᑐᕈᒫᕐᓂᐊᖅᑐᑦ 

ᓄᑖᓐᖑᕆᐊᖅᑎᑕᐅᓪᓗᑎᒃ. $4 ᒥᓕᐊᓐ ᑕᒪᒃᑯᐊ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᐊᕕᕐᓇᖅᑐᓕᕆᔩᑦ ᐊᑐᖅᑕᐅᖏᓐᓇᖁᓪᓗᒋᑦ.  

 

ᐋᓐᓂᖃᕐᓇᓐᖏᑦᑐᓕᕆᔩᑦ ᕿᓂᖃᑦᑕᖅᐳᑦ 

ᐋᓐᓂᐊᓯᐅᖅᑎᓂᒃ ᐊᓐᖑᒻᒪᑎᔪᓐᓇᓂᐊᕐᒪᑕ 

ᓄᓇᓕᖕᓂ ᓄᓇᕗᒻᒥ ᐋᓐᓂᐊᓯᐅᖅᑎᓄᑦ ᑐᕌᖓᔪᑦ 

ᑕᓪᓕᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᕗᑦ ᐊᒻᒪᓗ 

ᓯᕗᓪᓕᖅᐹᖓᓐᓂᒃ ᐊᑕᐅᓰᓐᖏᑦᑐᖅ 

ᐊᐅᓚᔾᔭᑦᑕᐅᔪᒃᓴᒫᖑᓚᐅᖅᑐᑦ ᐱᔭᕇᖅᑕᐅᓯᒪᓕᖅᑐᑦ 

ᐊᓯᖏᓪᓗ ᒫᓐᓇ ᑲᔪᓯᑎᑕᐅᓯᒪᓕᖅᖢᑎᒃ. 

ᐋᓐᓂᖃᕐᓇᓐᖏᑦᑐᓕᕆᔨᒃᑯᑦ ᓯᕗᓪᓕᖅᐹᒥᒃ ᐊᕐᕌᒍᒥ 

ᐅᓂᒃᑳᓕᐅᕐᓂᐊᖅᑐᑦ ᓇᓗᓇᐃᔭᐃᓗᑎᒡᓗ ᑭᓱᓂᒃ 

ᓄᑖᓂᒃ ᐱᒋᐊᖅᑎᑦᑎᓂᐊᕐᒪᖔᑦ ᑐᖏᓕᐊᓂᒃ 

ᐱᓗᐊᕐᓗᒍ ᐃᖅᑲᓇᐃᔭᖅᑎᑖᕋᓱᖕᓂᖅ ᐅᑯᓇᓂ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᑐᕌᖓᔪᑦ ᓄᓇᕗᑦ 

ᒐᕙᒪᒃᑯᓪᓗ ᐃᑭᐊᖅᑭᕕᒃᑰᖅᑎᓯᒪᔭᖏᑦ 

ᕿᓂᕈᑎᒋᔭᐅᖃᑦᑕᖅᑐᑦ ᐋᓐᓂᐊᓯᐅᖅᑎᓂᒃ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᓂᕐᒧᑦ 

ᑐᕌᖓᔪᓂᒃ ᑮᓇᐅᔭᓯᐅᕐᓗᑎᒃ.  

 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑲᑎᒪᔩᑦ ᑖᒃᑯᓄᖓ 

ᐊᖏᖅᑕᐅᓚᐅᖅᑐᑦ ᐋᔩᕈᑎᒋᔭᐅᔪᓐᓇᕐᓂᐊᕐᒪᑕ 

ᕿᓂᕐᓂᖅ ᐃᖅᑲᓇᐃᔭᖅᑎᓂᒃ ᐸᐸᑦᑎᓂᕐᒥᓪᓗ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᖏᑦ. 

ᐋᓐᓂᐊᓯᐅᖅᑏᑦ ᐃᓕᓯᒪᐃᓐᓇᕐᓂᐊᖅᑐᑦ ᑖᒃᑯᐊ 

ᐃᓚᔭᐅᒃᑲᓂᖅᑐᑦ ᐃᓕᓯᒪᑲᐃᓐᓇᖅᑐᓪᓗ ᑕᒪᒃᑯᐊ 

ᐊᐱᖅᓱᖅᑕᐅᖏᓐᓇᖅᑐᑎᒃ.  ᐊᑕᐅᓯᐅᓐᖏᑦᑐᓂᒃ 

ᐅᖁᒪᐃᓐᓂᕐᓂᐊᕐᕕᖕᒥ ᐋᓐᓂᐊᓯᐅᖅᑎᔅᓴᓂ 

ᐱᓯᒪᓕᖅᑐᒍᑦ ᓚᐃᓴᖃᖅᑐᓂᒃ ᐋᓐᓂᐊᓯᐅᖅᑏᑦ 

ᐊᒻᒪᓗ ᓄᓇᓕᖕᓂ ᐋᓐᓂᐊᓯᐅᖅᑏᑦ. 

ᐸᐸᐃᓐᓇᖁᓪᓗᒋᑦ ᐋᖅᑭᒋᐊᖅᓯᒪᓕᖅᑕᕗᑦ 

ᐃᓕᓐᓂᐊᕈᑎᒃᓴᐃᑦ ᑕᒪᐅᓐᖓᓵᖅᑐᓄᑦ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ 

ᐅᖁᒪᐃᓐᓂᕐᓂᐊᕐᕕᖕᓂ ᐊᒻᒪᓗ ᐃᓱᒪᓕᕆᔨᓂᒃ. 

ᑭᓯᐊᓂ ᐱᓯᒪᐃᓐᓇᕐᓂᐊᕈᑦᑎᒍ 

ᐱᒻᒪᕆᐅᖃᓯᐅᑎᖕᒥᔪᑦᑕᐅᖅ. ᐋᓐᓂᐊᓯᐅᖅᑎᒃᓴᑦ 

ᓄᓇᓕᓐᓂ ᐋᓐᓂᐊᕐᕕᖏᓐᓂᒃ ᑖᓐᓇ 

ᓯᕗᓪᓕᖅᐹᖑᖃᑕᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐊᖅᑯᑎᓪᓗᐊᑕᐅᖕᒪᑕ ᐋᓐᓂᐊᖅᑐᓕᕆᓂᖅ 

ᓇᖑᓗᑕᐅᓗᐊᖁᓇᒍ ᑭᓯᐊᓂ 

ᐊᒃᓱᕈᖅᓴᐃᓐᓇᖅᐸᖕᒪᑦ ᓄᕙᕐᔪᐊᕐᓇᖅ 19 

ᐅᓄᖅᓯᒋᐊᕈᑕᐅᒃᑲᓐᓂᓚᐅᕐᒪᑦ 

ᕿᓐᖑᖅᑕᐅᖏᓐᓂᖓ ᐋᓐᓂᐊᖅᑐᓕᕆᓂᖅ ᑲᓇᑕᒥ 

ᓄᓇᕐᔪᐊᕐᒥᓪᓗ. ᐅᓄᖅᑐᓪᓗ ᓄᖅᑳᑎᓕᓚᐅᖅᐳᑦ 

ᐋᓐᓂᐊᓯᐅᖅᑏᑦ ᑕᖃᒪᓗᐊᒧᑦ 

ᐃᖅᑲᓇᐃᔮᕆᕙᒃᑕᒥᖕᓂᒃ. ᐊᒥᒐᖅᓯᓂᖅ 

ᐋᓐᓂᐊᓯᐅᑎᓂᒃ 15 ᒥᓕᐊᓐᓂᒃ ᐃᖅᑲᓇᐃᔮᓂᒃ 

ᐃᖅᑲᓇᐃᔭᖅᑎᓂᒃ ᐊᓯᐅᔨᓯᒪᓕᖅᐳᑦ 35,000 

ᑲᓇᑕᒥ.  

 

ᐋᓐᓂᐊᖅᑐᓕᕆᔨᒃᑯᑎᒍᑦ ᐋᓐᓂᐊᑖᖅᐸᖕᓂᒃ 

ᓄᓇᕗᒻᒥ ᓄᓇᓕᖕᓄᑦ ᖃᖓᑎᑕᐅᒋᐊᖃᖅᐸᖕᓂᖅ 

ᐊᒃᓱᕈᕐᓇᖅᐸᖕᒥᖕᒪᑦ ᐊᒥᒐᖅᓯᓂᖅ ᐋᓐᓂᐊᓯᐅᑎᓂᒃ 

ᑲᓇᑕᓗᒃᑖᒥ ᐊᑐᖅᑕᐅᓕᕐᒪᑦ ᐊᒻᒪ 

ᐊᑭᑦᑐᕋᐅᑕᐅᒐᓱᒻᒪᕆᒃᐸᓕᖅᖢᑎᒃ ᑕᒪᒃᑯᐊ 

ᐋᓐᓂᐊᖅᑐᓕᕆᔩᑦ. ᑐᓐᖓᕕᐅᕙᓪᓕᐊᑐᐃᓐᓇᓕᖅᐳᑦ 

ᐃᖅᑲᓇᐃᔮᖅᑖᕋᓱᒃᖢᑎᒃ ᑎᒍᒥᐊᖏᓐᓇᕋᓱᒃᖢᒋᑦ 

ᐋᓐᓂᐊᓯᐅᖅᑏᑦ ᑲᓇᑕᓗᒃᑖᒥ. ᑕᒪᒃᑯᐊᓗ 

ᐊᑎᓕᐅᖅᑎᑕᐅᕙᓕᖅᓱᑎᒃ ᖄᒃᑲᓐᓂᐊᒍᑦ 

ᑮᓇᐅᔾᔭᒃᓵᖏᑕ ᑐᓂᔭᐅᓪᓗᑎᒃ 

ᕿᑲᕐᕕᖃᒃᑲᓐᓂᖅᖢᑎᒃ ᐊᑭᖃᖏᑦᑐᒥᒡᓗ 

ᖃᖓᑦᑕᖅᑎᑕᐅᕙᒃᖢᑎᒃ. ᑕᒪᒃᑯᐊ 

ᐊᒃᓱᕉᑎᒋᕙᓪᓕᐊᔭᕗᑦ ᑭᓐᖑᖅᑕᕗᑦ 

ᐋᓐᓂᐊᖅᑐᔨᕆᓂᖅ ᓄᓇᕗᒻᒥ ᓈᒻᒪᐃᓐᓇᖁᓪᓗᒍ.  

 

ᑐᓐᖓᕕᐅᔪᑦ ᐋᓐᓂᐊᖅᑐᓕᕆᓂᕐᒥᒃ ᑲᒪᔪᓐᓇᕐᓂᖅ 

ᐊᒻᒪ ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 

2023/2024 11ᓂᒃ ᓄᑖᓂᒃ ᐃᖅᑲᓇᐃᔮᓂᒃ 

ᓴᖅᑭᑦᑐᖃᕐᓂᐊᖅᐳᖅ.  

ᑕᕐᕋᖅᑑᑎᓕᕆᔨᐅᓂᐊᖅᑐᓂᒃ ᑕᒪᒃᑯᐊ 

ᑲᒪᔪᓐᓇᕐᓂᐊᖅᑐᓂᒃ ᐋᓐᓂᐊᕕᓕᐊᖅᑐᓂᒃ. ᑕᒪᓐᓇ 

ᐃᑲᔪᖅᓱᖅᑕᐅᓂᐊᖅᑐᖅ ᐃᓕᓴᐅᑎᖃᖅᐸᒡᓗᓂ 

ᐃᑲᔪᕈᑎᒋᓂᐊᖅᐸᑦᑎᒍᑦ ᐋᓐᓂᐊᖅᑐᓕᕆᓂᖅ 

ᐊᖏᕐᕋᕆᔭᑦᑎᓐᓃᔅᓴᐃᓐᓇᖁᑉᓗᒍ. ᑕᒪᓐᓇ 

ᐃᓄᖕᓂᒃ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑖᕋᓱᖕᓂᖅ 

ᓴᖅᑭᑎᑦᓯᒍᑎᐅᒋᐊᖃᕐᓂᐊᖅᑐᖅ $953,000-ᓂᒃ 

2023-2024-ᒥ. ᑮᓇᐅᔾᔭᒃᓵᒥᑦᓴᒥᓄᑦ 

ᐊᐅᓚᔾᔪᑎᓄᓪᓗ ᐊᑭᒋᔭᐅᔪᓄᑦ 

ᐃᓕᓴᐅᑎᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ.  

 

ᐊᑯᓂᒃᑯᑦ ᐃᓐᓇᒃᑯᕖᑦ, ᐃᓐᓇᒃᑯᕖᑦ. 

ᓯᕗᓪᓕᐅᔾᔭᐅᔭᐅᑦᓴᐃᓐᓇᖅᐳᑦ ᒐᕙᒪᑉᑎᒻᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᓪᓗ. ᕿᓂᑦᓴᐃᓐᓇᖅᐳᒍᑦ 

ᖃᓄᖅᑑᕈᑎᑦᓴᓂᒃ ᐊᒻᒪ ᓇᕝᕚᕈᓐᓇᓂᕐᒥᒃ ᑕᒪᒃᑯᐊ 

ᒐᕙᒪᒃᑯᓐᓂᐅᓐᖏᑦᑐᖅ ᑎᒥᐅᔪᑦ 

ᑲᒪᔪᓐᓇᖅᓯᓕᖁᑉᓗᒋᑦ 

ᓴᓇᔭᐅᖃᑦᑕᕆᐊᖃᕋᔭᖅᑐᓂᒃ ᐃᓐᓇᒃᑯᕕᖕᓂᒃ. 

ᐊᒻᒪᓗ, ᑕᒪᒃᑯᓇᓂ 

ᐱᔨᔅᓯᖅᑕᐅᑦᓴᐃᓐᓇᕆᐊᖃᖅᐸᓐᓂᖏᓐᓂᒃ ᐃᓐᓇᐃᑦ.  

ᑕᒪᓐᓇ ᐱᓕᕆᐊᖑᑎᓪᓗᒍ ᐋᓐᓂᐊᖅᑐᓕᕆᔨᒃᑯᑦ 

ᐱᓕᕆᐊᖃᑦᓴᐃᓐᓇᕐᓂᐊᖅᐳᑦ 

ᐅᑎᖅᑎᑕᐅᕙᓪᓕᐊᖁᓪᓗᒋᑦ ᐃᓐᓇᐃᑦ. ᑕᕝᕘᓇ 

ᑐᑦᓯᕋᖅᐳᒍᑦ $1.26 ᒥᓕᐊᓐ ᑮᓇᐅᔭᓂᒃ 

ᐃᖅᑲᓇᐃᔮᒃᓴᓂᓪᓗ ᓯᑕᒪᐅᔪᖅᑐᓂᒃ 2023-2024-

ᒥ. ᑕᒪᒃᑯᐊ ᓯᕗᓪᓕᖅᐹᒥᒃ ᓄᓇᕗᒻᒥ ᐃᓐᓇᕆᔭᐅᔪᑦ 

ᑕᐅᑯᖓᑦᓱᓐᓇᓛᕐᒪᑕ ᑲᖏᖅᓯᓂᐅᑉ 

ᐃᓐᓇᒃᑯᕕᒃᓴᖓᓂᒃ 23-24ᒥ ᐅᑭᐅᒃᑯᑦ ᐊᒻᒪᓗ 

ᑭᑐᑐᐃᓐᓇᕐᒥᒃ ᑲᑐᔾᔨᖃᑎᕕᒋᓐᓇᖅᑐᒥᒃ 

ᐊᑲᐅᓈᕋᓱᓪᓗᑎᒃ ᑭᒃᑯᓐᓂᒃ. 

 

ᑕᒪᒃᑯᐊ ᐊᐅᓚᑕᐅᓪᓗᐊᑕᕐᓂᖏᑦ ᐊᓪᓚᕝᕕᓕᕆᓂᖅ 

ᐋᓐᓂᐊᖅᑐᓕᕆᔨᒃᑯᑦ ᑐᒃᓯᕋᖅᐳᒍᑦ $1.1 ᒥᓕᐊᓐ 

ᑮᓇᐅᔭᓂᒃ ᐊᓪᓚᕝᕕᒻᒪᕆᑦᑕ 

ᐱᕙᓪᓕᐊᑦᓴᐃᓐᓇᖁᓪᓗᒋᑦ ᐊᓯᖏᓐᓂᓪᓗ 

ᑲᒪᒋᔭᕆᐊᓕᓐᓂᒃ ᑲᒪᒍᓐᓇᖁᑉᓗᒋᑦ. ᑐᒃᓯᕋᖅᐳᒍᑦ 

$87,000-ᓂᑦ ᐃᓄᑦᑎᑐᑦ 

ᑐᓴᐅᑎᓕᕆᔾᔪᑎᓂᐊᖅᑐᒥᒃ. $73,000-ᓂᓪᓗ 

ᐊᑐᐊᒐᓕᕆᔨᐅᓂᐊᖅᑐᒥᒃ ᐃᑲᔪᖅᑕᐅᖁᓪᓗᒋᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᓐᓃᑦ ᐃᓄᒃᑎᑐᓪᓗ 

ᐊᑐᖅᑕᐅᑦᓴᐃᓐᓇᖁᓪᓗᒍ ᐊᒥᓱᓂᒃ ᓄᓇᓕᖕᓂᒃ 

ᐊᒻᒪᓗ ᓯᓚᑖᓂ ᐃᑲᔪᖅᑕᐅᒋᐊᖃᖅᐸᑦᑐᓂᒃ.  

 

ᑕᒪᓐᓇ ᐊᑐᓕᖅᑎᑕᐅᓂᑦᓴᖓ 

ᓯᕗᓪᓕᐅᔾᔭᐅᑦᓴᐃᓐᓇᖅᐳᖅ 

ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ.  

$350,000-ᓂᒃ ᑕᕝᕙ ᑐᑦᓯᕋᒃᑲᓐᓂᖅᐳᒍᑦ 2023-

2024-ᒥ. 

 

ᓱᓕᒃᑲᓐᓂᖅ $560,000-ᓂᒃ 

ᐱᑦᑕᕆᐊᖃᕐᓂᐊᖅᑐᒍᑦ 

ᐱᓕᕆᐊᖑᑦᓴᐃᓐᓇᕐᓂᐊᕈᑎᒃ ᑲᔪᓰᓐᓇᕐᓂᐊᕈᑎᒃ 

ᐊᑐᓕᖅᑎᑕᐅᓂᖓ ᐃᓱᒪᓕᕆᓂᕐᒧᑦ ᒪᓕᒐᖅ 

ᐊᖏᖅᑕᐅᔪᔪᖅ ᓯᕗᓂᐊᓂ ᐊᕐᕌᒍᕆᔭᑉᑎᒻᓂ. 

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᓱᓕ ᕿᓂᑦᓴᐃᓐᓇᖅᐳᑦ 

ᑕᒪᒃᑯᓇᓐᖓᑦ ᑮᓇᐅᔭᖅᑐᕈᑎᑦᓴᒥᖕᓂᒃ 

ᑐᖅᑯᖅᑐᐃᕙᓪᓗᑎᒃ ᓈᒻᒪᓐᖏᓗᐊᖅᑐᓂᒃ 

ᑮᓇᐅᔭᖅᑕᖃᕌᖓᑦ ᐅᓄᖅᓯᒋᐊᖅᐸᓪᓕᐊᓂᖏᓐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐊᐅᓚᔾᔪᑎᖏᓐᓂᓪᓗ 

ᐊᑭᒋᕙᑦᑕᖏᑦ. 2022-2023-ᒥ, 2023-2024-ᒦᓛᒃ, 

ᐋᓐᓂᐊᖅᑐᓕᕆᔨᒻᒪᕆᒃᑯᑦ $2.14 ᒥᓕᐊᓐᓂᒃ 

ᑮᓇᐅᔭᓂᒃ ᑐᑦᓯᕋᕐᓂᐊᖅᐳᒍᑦ 

ᓂᐅᕕᕈᑎᑦᓴᐅᕙᓐᓂᐊᖅᑐᓄᑦ ᐊᑭᒋᕙᑦᑕᖏᓐᓄᑦ. 

$3 ᒥᓕᐊᓐ ᑮᓇᐅᔭᑦ ᑕᒪᒃᑯᐊ ᐊᑐᕐᓂᐊᖅᑐᓂᒃ 

ᓴᐳᓐᓂᐊᕈᑎᐅᔪᓂᒃ ᐋᓐᓂᐊᕐᕕᐅᔪᓂᒃ ᐊᒻᒪᑦᑕᐅᖅ 

$527,000-ᒃᑲᓐᓂᕐᓂᒃ ᐃᑲᔪᖅᑕᐅᒃᑲᓐᓂᖁᑉᓗᒋᑦ 

ᐃᖃᓗᓐᓂ ᐋᓐᓂᐊᖅᑐᓕᕆᕝᕕᐅᔪᑦ 

ᐋᓐᓂᐊᖅᑐᓕᕆᔨᓄᑦ ᐊᖏᕐᕋᕆᔭᐅᑲᐃᓐᓇᖅᐸᑦᑐᑦ. 

 

ᑖᓐᓇ ᐅᖃᕈᒪᔭᒃᑲ ᐊᓯᔾᔨᕈᑎᐅᓯᒪᔪᑦ 

ᐸᕐᓇᐅᑎᑦᑎᓐᓂᒃ, ᐋᓐᓂᐊᖅᑐᓄᑦ ᒪᓕᒐᖅ 

ᓅᑕᐅᔪᒻᒪᑦ 2024-2025-ᒧᑦ. ᐊᓯᔾᔨᖅᓯᒪᓕᖅᐸᕗᑦ 

ᐅᓪᓗᖅᓯᐅᑎᖓᑦ ᐊᒻᒪᓗ 

ᐱᓕᕆᐊᕆᑦᓴᐃᓐᓇᕋᓱᓐᓂᐊᖅᐸᕗᑦ 

ᐸᕐᓇᑕᐅᓚᐅᖅᓯᒪᖕᒪᑦ 2023-2024-ᒧᑦ. 

ᑎᑎᕋᕐᓂᐊᖅᐳᖓ ᑲᑎᒪᔨᐊᓛᓄᑦ ᒪᓕᒐᓕᕆᓂᕐᒧᑦ 

ᑐᓴᖅᑎᒃᑲᓐᓂᕐᓗᒋᑦ ᐃᓗᓕᖏᓐᓂᒃ, ᑭᓯᐊᓂ 

ᑲᑎᒪᔨᕋᓛᖑᔪᓯ ᐅᓪᓗᒥ ᐊᐱᖅᑯᑎᑦᓴᖃᕈᑦᓯ 

ᑭᐅᑦᑕᐃᓕᓐᖏᑦᑐᖓ.  

 

ᓄᖅᑲᐅᓯᕐᓗᖓ ᐃᑦᓯᕙᐅᑖᖅ, 

ᓯᕗᓪᓕᐅᑎᑦᓴᐃᓐᓇᕐᓂᕗᑦ 

ᐋᓐᓂᐊᖅᑐᓕᕆᔨᒃᑰᔪᑎᒍᑦ ᐊᕐᕌᒍᕆᓂᐊᖅᑕᑎᓐᓂ 

ᐅᖓᑖᓂᓗ ᐊᔭᐅᖅᑐᐃᕈᒪᓂᕗᑦ 

ᐱᕙᓪᓕᐊᕆᔪᒪᓂᑦᑎᓐᓄᓪᓗ 

ᖃᓄᐃᓐᖏᑦᓯᐊᓂᑦᓴᖏᑦᑕ ᓄᓇᕗᒻᒥᐅᑕᐃᑦ ᐊᒻᒪᓗ 

ᐃᑲᔪᖅᓱᖅᑕᐅᑦᓯᐊᖁᓪᓗᒋᑦ ᒪᑭᑕᑦᓯᐊᖁᓪᓗᒋᓪᓗ 

ᓄᓇᓂ. ᐱᒻᒪᕆᐅᑦᓴᐃᓐᓇᖅᐳᖅ 

ᐃᓕᑕᖅᓯᒋᐊᖃᕐᓂᕗᑦ ᐋᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᑦ ᐱᕙᓪᓕᐊᓯᒪᓂᖏᑦ 

ᓄᓇᕗᒻᒥᐅᑦ ᐱᓪᓗᒋᑦ, 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓗᐊᖅᑐᒥᒃ ᑕᒪᒃᑯᐊ 

ᐊᖅᑯᑎᒋᒋᐊᖃᖅᐸᓚᐅᖅᑕᕗᑦ ᓄᕙᒡᔪᐊᕐᓇᖅ-19 

ᐱᓪᓗᒍ ᓱᓕ ᐊᑐᖅᑕᐅᖕᒪᑦ. ᓱᓕ ᑕᒪᓐᓇ 

ᐋᓐᓂᐊᖅᑐᓕᕆᓂᕐᒧᑦ ᐊᑦᓱᕈᕐᓇᖅᐸᖕᒪᑦ ᓱᓕ 

ᑲᓇᑕᓗᒃᑖᕐᒥ.  

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐃᑲᔪᖅᑐᐃᑦᓴᐃᓐᓇᖅᐳᒍᑦ 

ᖃᓄᖅᑑᕈᑎᑦᓴᓂᒃ ᐱᐅᓛᖑᓂᐊᖅᑐᓂᒃ 

ᓄᓇᕗᒻᒥᐅᓄᑦ. ᑐᕌᒐᖃᑦᓴᐃᓐᓇᕐᓂᐊᖅᐳᒍᑦ 

ᐊᐅᓚᑦᓯᔪᓐᓇᑦᓯᐊᕐᓂᕐᒥᒃ 

ᐃᓚᓕᐅᖅᓯᒍᓐᓇᑦᓯᐊᕐᓂᕐᒥᒃ ᑕᒪᐃᒃᑮᑦᓯᐊᕐᓂᕐᒥᒃ 

ᐋᓐᓂᐊᖅᑐᓕᕆᓂᕐᒧᑦ ᐊᓯᔾᔨᑲᐅᑎᒋᔪᓐᓇᕐᓗᓂ 

ᑭᓐᖑᖅᑕᖏᑦ ᓄᓇᕗᒻᒥᐅᑦ ᐱᓪᓗᒋᑦ. 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᑕᐅᑐᑉᐳᑦ ᐃᓄᐃᑦ 

ᐅᑉᐱᕆᔭᖏᓐᓂᒃ ᐋᓐᓂᐊᖅᑐᓕᕆᓂᕐᒥᒃ ᐊᒻᒪ 

ᓄᓇᕗᒻᒥᐅᑦ ᓴᓐᖏᓂᖅᑖᒃᑲᓐᓂᖁᓪᓗᒋᑦ 

ᖃᓄᐃᓐᓂᕆᔭᒥᖕᓄᑦ. 

 

(ᑐᓵᔨᑎᒎᕈᓐᓂᖅᑐᖅ) ᑕᒡᕙ ᐅᖃᐅᓯᒃᓴᒃᑲ ᐃᓱᓕᑉᐳᑦ 

ᐃᒃᓯᕙᐅᑖᖅ. ᐊᒻᒪ ᐊᑐᐃᓐᓇᐅᓕᖅᖢᖓ 

ᖁᕕᐊᓱᒃᖢᖓᓪᓗ ᑭᐅᔭᕆᐊᒃᓴᖅ 

ᐊᐱᖅᑯᑕᐅᓂᐊᖅᑐᓂᒃ ᑲᑎᒪᔨᓃᓐᖔᖅᑐᓂᒃ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) 

ᑲᑎᒪᔨᕋᓛᓄᑦ ᐃᑦᓯᕙᐅᑕᖓᑦ ᐅᖃᐅᓯᑦᓴᖃᖅᐹ? ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦ ᒥᓂᔅᑕ ᐱᓕᕆᔨᑎᓪᓗ. ᑐᓐᖓᓱᓪᓗᓂᓗ 

ᑖᓐᓇ ᑐᖏᓕᖅᑖᕌᐲᑦ.  

 

ᑖᒃᑯᐊ ᑲᑎᒪᔨᕋᓛᑦ ᖃᓄᐃᓐᖏᑦᓯᐊᕐᓂᕐᒧᑦ 

ᕿᒥᕐᕈᓚᐅᖅᐳᑦ 2023-2024 ᑮᓇᐅᔭᖅᑐᕈᑎᑦᓴᓄᑦ 

ᐸᕐᓇᐅᑎᖏᑕᓗ ᐋᓐᓂᐊᖅᑐᓕᕆᔨᒻᒪᕆᒃᑯᑦ.  

 

ᑲᑎᒪᔩᑦ ᐅᔾᔨᖅᑐᓚᐅᖅᐳᑦ 2023-2024-ᒧᑦ 

ᐊᐅᓚᔾᔪᑎᓄᑦ, ᓴᓇᔾᔪᑎᓄᓪᓗ ᑮᓇᐅᔭᑦ. 

ᑕᑯᑎᔅᓯᔅᓴᐃᓐᓇᖅᐳᑦ ᒐᕙᒪᑐᖃᒃᑯᑦ 

ᐃᑲᔪᒃᑲᓐᓂᕈᑎᒋᔭᖏᓐᓂᒃ 

ᓇᓪᓕᐅᒃᑯᒫᖅᓱᓐᖏᑦᑐᓄᑦ 

ᐃᑲᔪᕈᑎᐅᕙᑦᑐᓂᑦ ᐅᓄᖅᓯᒋᐊᕐᒪᑦ 2020-2021-

ᖑᓚᐅᖅᑐᒥ ᐊᒥᒐᓚᐅᕐᒪᑕ ᐱᓗᐊᖅᑐᒥᒃ ᒪᑯᓄᖓ 

ᐋᓐᓂᐊᕐᕕᓕᐊᖅᐸᑦᑐᓄᑦ. ᒐᕙᒪᕗᑦ ᑕᐃᒪᓐᖓᓂᑦ 

ᑕᒪᒃᑯᓇᓐᖓᑦ ᐊᑭᓕᕆᐊᖃᖃᑦᑕᖅᓯᒪᖕᒪᑕ ᓄᓇᕗᑦ 

ᐱᓐᖑᖅᑎᑕᐅᓚᐅᖅᓯᒪᖕᒪᓂ. ᒪᓕᒐᓕᐅᖅᑏᓪᓗ 

ᓯᕗᒧᕈᑕᐅᓂᐊᖅᑐᓂᒃ ᓂᕆᐅᑦᓯᐊᖅᐳᑦ.  

 

ᑲᑎᒪᔨᕋᓛᑦ ᐃᑲᔪᖅᑐᐃᑦᓯᐊᖅᐳᑦ ᒥᓂᔅᑕᒥᒃ 

ᐱᓕᕆᔨᖏᓐᓄᑦ ᐊᐃᕙᕈᑎᒋᓚᐅᖅᑕᒥᓂᒃ ᐊᑯᓂᒃᑯᑦ 

ᐊᖏᕈᑎᓕᐅᓚᐅᕐᒪᑕ ᒐᕙᒪᑐᖃᒃᑯᓐᓂᒃ. ᑕᒪᒃᑯᐊ 

ᐊᑕᖏᖅᑐᒥᒃ ᑕᐃᒪᓐᓂᓗ ᐊᑭᓕᖅᑕᐅᒍᓐᓇᖁᑉᓗᒋᑦ 

ᓇᓪᓕᐅᒃᑯᒫᖅᓱᓐᖏᑦᑐᓂᒃ ᐃᑲᔫᑏᑦ ᓲᕐᓗ 

ᖃᖓᑦᑕᐅᑎᓄᑦ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ 

ᐊᑭᒋᔭᐅᕙᑦᑐᓄᑦ. ᒪᓕᒐᓕᐅᖅᑏᑦ 

ᐃᓱᒫᓘᑎᖃᔅᓴᐃᓐᓇᕐᒪᑕ ᑕᐃᒪᓐᓇᐃᑦᑐᓂᒃ 

ᐱᔨᔅᓯᕋᐅᑎᓂᒃ ᖃᖓᑦᑕᐅᑎᓄᑦ ᑐᔪᕐᒥᔾᔪᑎᓄᑦ 

ᐊᒻᒪᓗ ᐋᓐᓂᐊᕕᓕᐊᕈᔾᔨᕙᑦᑐᓂᒃ ᓄᓇᕗᒻᒥᐅᓂᒃ 

ᐃᓄᖕᓂᒃ ᐊᖏᕐᕋᒥᓂᒃ ᕿᒪᐃᒋᐊᖃᖅᐸᑦᑐᓄᑦ. 

 

ᐃᑦᓯᕙᐅᑖᖅ, ᖄᒃᑲᓐᓂᐊᒍᑦ ᑕᒪᒃᑯᐊ ᐊᐃᕙᕈᑎᐅᔪᑦ 

ᓇᓪᓕᐅᒃᑯᒫᖅᓯᐅᑏᑦ ᓴᓂᐊᓂ, ᑲᑎᒪᔨᕋᓛᑦ 

ᐃᑲᔪᖅᑐᐃᑦᓯᐊᖅᐳᑦ ᓄᓇᕗᑦ ᒐᕙᒪᒃᑯᓐᓂᒃ 

ᐅᖃᖃᑎᖃᖅᐸᑦᑎᓪᓗᒋᑦ ᒐᕙᒪᑐᖃᒃᑯᓐᓂ 

ᓈᒻᒪᑦᑐᓂᒃ ᑮᓇᐅᔭᖃᑦᓯᐊᖁᑉᓗᑕ ᑭᓐᖑᖅᑕᑎᓐᓂᒃ 

ᐋᓐᓂᐊᖅᑐᓕᕆᓂᕐᒥᒃ. ᓄᓇᕗᑦ 

ᐊᑦᓱᕈᕐᓇᖅᑐᒦᑦᓴᐃᓐᓇᕐᒪᑦ ᓲᕐᓗ ᐃᒡᓗᑦᓴᓂᒃ. 

ᐃᖅᑲᓇᐃᔭᖅᑎᑦᓴᓂᒃ, ᐊᒻᒪᓗ ᐱᓇᓲᑎᑦᓴᓂᑦ 

ᐊᔾᔨᐅᓐᖏᒻᒪᑕ ᐅᑭᐅᖅᑕᖅᑐᒥ. 

 

ᑖᒃᑯᐊ ᓄᓇᕗᒻᒥ ᒪᑭᒋᐊᒃᑲᓐᓂᕐᕕᐅᒍᓐᓇᕋᔭᖅᑐᖅ 

ᒪᑐᐃᕈᒫᕐᓂᐊᖅᑕᐅᓯᒪᖕᒪᑦ 2025-ᒥ ᒐᕙᒪᑐᖃᒃᑯᑦ 

ᑐᓂᓯᓯᒪᓐᖏᔅᓱᑎᒃ ᑕᒪᒃᑯᓄᖓ ᓴᓇᒋᐊᖃᓛᖅᑐᓂᒃ 

ᓄᓇᓕᓐᓂ ᐋᓐᓂᐊᕐᕕᖁᑎᑦᑎᓐᓂ. 

ᐋᓐᓂᐊᖅᑐᓕᕆᓂᕐᒥᒃ ᐃᓄᒋᐊᓂᐅᔭᖅᐸᑦᑎᓪᓗᒋᑦ 

ᐱᑐᖃᐅᓗᐊᓕᖅᑎᓪᓗᒋᓪᓗ 

ᐊᑦᓱᕈᕈᑕᐅᒃᑲᓐᓂᖅᐸᒻᒪᑦ 

ᐃᖅᑲᓇᐃᔭᖅᑎᖁᑎᑦᑎᓐᓄᑦ ᐋᓐᓂᐊᖅᑐᓕᕆᓂᕐᒥᒃ. 

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑦᓯᕙᐅᑖᖅ, ᑲᑎᒪᔨᐊᓛᑦ ᐅᔾᔨᖅᑐᖅᐳᑦ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᐅᓄᖅᓯᒋᐊᒃᑲᓐᓂᖁᔨᓂᐊᕐᒪᑕ ᐃᖅᑲᓇᐃᔭᖅᑎᓂᒃ 

2023-2024-ᒧᑦ. ᐊᒻᒪᑦᑕᐅᖅ ᐅᓄᖅᓯᒋᐊᖅᑕᐅᓗᑎᒃ 

ᑮᓇᐅᔭᖅᑐᕈᑎᑦᓴᐃᑦ ᐱᓕᕆᐊᒃᓴᐅᔪᓄᑦ 

ᐱᔨᔅᓯᕋᐅᑎᕙᑦᑐᓄᓪᓗ. ᑕᒪᒃᑯᐊ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᐃᓐᓄᑦᓯᒪᓐᖏᑦᑐᑦ 50%-

ᖑᓗᐊᕐᒪᑕ ᐃᖅᑲᓇᐃᔭᖅᑏᑦ. ᑲᑎᒪᔨᕋᓛᑦ 

ᐅᔾᔨᖅᓱᓚᐅᖅᐳᑦ ᐃᖅᑲᓇᐃᔭᖅᑎᑖᑦᓯᐊᒃᑲᓐᓂᖅ 

ᐊᐅᓚᔾᔪᑎᓂᓪᓗ ᑲᒪᒍᓐᓇᑦᓯᐊᕆᐊᖃᕐᓂᖅ. 

ᑲᔪᖏᕈᑎᖃᓚᐅᖅᐳᑦ ᑐᑭᓯᒐᒥᒃ ᑕᒪᒃᑯᐊ 

ᐃᓱᒪᑦᓴᖅᓯᐅᕈᑕᐅᓂᖓ ᐊᑐᓕᖅᑎᑕᐅᓛᕐᓂᖓᓂᓗ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᐃᖅᑲᓇᐃᔭᖅᑎᑖᕆᐊᖃᕐᓂᖅ 

ᑎᒍᒥᐊᑦᓴᐃᓐᓇᓚᐅᕐᓂᖅ ᐋᓐᓂᐊᓯᐅᖅᑎᓂᒃ 

ᐃᓕᑕᕆᔭᐅᒻᒪᑦ ᐊᒥᒐᖅᓯᕙᓐᓂᖏᑦ 

ᐋᓐᓂᐊᖅᓯᐅᖅᑎᓂᒃ ᑲᓇᑕᒥᑑᓐᖏᑦᑐᖅ 

ᓄᓇᕐᔪᐊᓗᒃᑖᕐᒥᓗ. ᓂᕆᐅᑉᐳᒍᑦ ᑕᒪᒃᑯᐊ 

ᖃᓄᖅᑑᕈᑕᐅᓯᒪᓂᐊᕐᓂᖏᖕᓂᑦ ᒪᓕᒐᑎᒍᑦ 

ᓄᑖᒃᑯᐊ ᐊᕐᕌᒍᕆᓂᐊᖅᑕᑎᓐᓄᑦ.  

 

ᑲᑎᒪᔨᕋᓛᑦ ᐅᔾᔨᖅᑐᖅᓯᒪᔪᑦ 

ᐋᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔨᓂᒃ ᐊᒥᒐᕈᑎᐅᔪᓂᒃ 

ᐃᖅᑲᓇᐃᔭᖅᑏᑦ ᐱᓇᓱᓐᓂᖏᓐᓄᑦ. ᐊᒻᒪᓗ ᑲᑎᒪᔩᑦ 

ᑲᔪᖏᖅᓯᒪᑦᑎᐊᓕᖅᐳᑦ ᒥᓂᔅᑕ 

ᐱᓕᕆᖃᑎᖃᕐᓂᐊᕐᒪᑦ ᒥᓂᔅᑕᐅᖃᑎᒥᓂᒃ 

ᐃᓕᓴᐅᑎᖕᓄᑦ ᐊᒻᒪ ᐃᓄᐃᑦ 

ᐃᖅᑲᓇᐃᔭᒃᑲᓐᓂᖁᑉᓗᒋᑦ ᓄᓇᓕᖕᓂ. 

ᑲᑎᒪᔨᕋᓛᑦ ᐃᑲᔪᖅᑐᐃᒃᑲᓐᓂᖅᐳᑦ ᓲᕐᓗ 

ᐱᔨᔅᓯᕋᐅᑎᐅᔪᓂᒃ ᓄᓇᓕᖕᓂ ᐊᒻᒪᓗ 

ᐃᕐᓂᓱᒃᓰᓂᕐᒥᒃ, ᑭᒍᓯᓂᐊᖅᑎᐅᓂᕐᒧᑦ ᓄᑕᖅᑲᒧᑦ 

ᓄᓇᕗᒻᒥᐅᓄᓪᓗ ᓄᓇᒥᖕᓂᒃ 

ᕿᒪᐃᖃᑦᑕᕆᐊᑐᕆᐊᖃᕐᓂᐊᓐᖏᒻᒪᑕ. 

 

ᐃᑦᓯᕙᐅᑖᖅ, ᐊᑯᓂᒃᑯᑦ ᐃᓐᓇᕐᓂᒃ ᑲᒪᕙᓐᓂᖅ 

ᐅᖃᐅᓯᐅᔅᓴᐃᓐᓇᕐᒪᑦ ᒪᓕᒐᓕᐅᖅᑎᓄᑦ 

ᒪᓕᒐᓕᐅᕐᕕᖕᒥᑦ 

ᒫᓐᓇ ᓴᓇᔭᐅᕙᓪᓕᐊᔪᖅ ᑲᖏᖅᖠᓂᕐᒥᒃ 

ᐃᓐᓇᒃᑯᕕᒃᓴᖅ ᐃᓐᓄᒃᑕᐅᕆᐊᖃᓛᕐᒥᖕᒪᑕ 

ᐃᖅᑲᓇᐃᔮᖑᒐᔭᖅᑐᑦ. ᑲᑎᒪᔨᕋᓛᑦ ᓂᕆᐅᑦᓯᐊᖅᐳᑦ 

ᓯᕗᓂᒃᓴᒧᑦ ᖃᓄᖅ ᐃᓐᓇᒃᑯᕕᒃᓴᖅ 

ᐊᐅᓚᑕᐅᓛᕐᓂᖓᓂᒃ ᐊᒻᒪᓗ 

ᐊᑭᒋᒐᔭᓐᖑᐊᖅᑕᖏᓐᓂᒃ ᐃᓱᒪᓪᓗᑎᒃ. 

ᐊᔭᐅᖅᑐᐃᒻᒪᕆᒃᐳᒍᑦ ᑲᑎᒪᔨᐊᓛᑦ ᒥᓂᔅᑐᒥᒃ 

ᐱᓕᕆᖃᑎᖃᑦᓴᐃᓐᓇᖁᓪᓗᒋᑦ ᓄᓇᕗᑦ 

ᓯᓚᑦᑐᖅᓴᕐᕕᖏᓐᓂᒃ ᐅᓄᖅᓯᒋᐊᖅᑕᐅᖁᑉᓗᒋᑦ 

ᐃᓄᐃᑦ ᐃᓕᓐᓂᐊᖅᑎᑕᐅᕙᒡᓗᑎᒃ ᑕᐃᒪᐃᑦᑐᓂᒃ 

ᐃᓐᓇᒃᑯᕕᖕᓂᒃ ᐊᒻᒪᓗ ᓄᓇᓕᖕᓂᒃ ᐊᖏᕐᕋᕆᔭᓂᒃ 

ᐸᐃᕆᑦᓯᕙᒃᑐᓂᒃ.  

 

ᐃᒃᓯᕙᐅᑖᖅ, ᐃᓱᒪᓕᕆᓂᖅ ᐱᔨᑦᓯᕋᐅᑏᓪᓗ 

ᐊᒃᓱᐊᓗᒃ ᑭᓐᖑᖅᑕᐅᖕᒪᑕ ᓄᓇᕗᒻᒥ 

ᒪᓕᒐᓕᐅᖅᑎᑦ ᑐᑭᓯᕙᓪᓕᐊᒐᓗᐊᖅᖢᑎᒃ ᑕᒪᒃᑯᐊ 

ᐃᓱᒪᓕᕆᔨᐅᕙᓪᓕᐊᓂᐊᖅᑐᑦ ᐱᔭᐅᕌᓂᒃᓯᒪᓕᕐᒪᑕ 

ᐱᖓᓱᓂᒃ ᐊᕕᒃᑐᖅᓯᒪᓂᐅᔪᓂᒃ ᑭᓯᐊᓂ 

ᐅᔾᔨᖅᑐᖅᑕᐅᓯᒪᕗᖅ ᐃᓱᒪᓕᕆᓂᕐᒧᑦ ᐱᖁᔭᖅ 

ᐊᑐᓕᖅᓯᑕᐅᓯᒪᖏᒻᒪᑦ ᒪᓕᒐᕈᓯᖏᑦ ᓱᓕ 

ᐱᔭᕇᖅᑕᐅᓯᒪᖏᒻᒪᑕ. ᐅᖃᖃᑎᒌᑦᓯᐊᒃᑲᓐᓂᕐᓂᖅ 

ᐊᓯᖏᓐᓂᒃ ᒐᕙᒪᒃᑯᑦ ᑎᒥᖁᑎᖏᓐᓂᒃ ᓱᕐᓗ 

ᐃᓕᓐᓂᐊᖅᑐᓕᕆᔨᒃᑯᑦ, ᐃᖅᑲᖅᑐᐃᔪᓕᕆᔨᒃᑯᑦ 

ᐊᔭᐅᖅᑐᐃᒃᑲᓐᓂᖅᐳᑦ ᐃᓄᐃᑦ 

ᐃᓕᓐᓂᐊᖅᑎᑕᐅᒃᑲᓐᓂᖁᑉᓗᒋᑦ ᑕᒪᑐᒪᓂ. 

ᑲᑎᒪᔨᕋᓛᑦ ᐃᑲᔪᖅᑎᐅᔪᖅ ᒥᓂᔅᑕᒥᒃ 

ᐱᓇᓱᖕᓂᖓᓂᒃ ᑕᒪᒃᑯᐊ 

ᐱᓕᕆᔨᖃᑦᓴᐃᓐᓇᑯᑉᓗᒋᑦ ᐊᒻᒪᓗ 

ᐃᑲᔪᖅᑐᐃᒍᑎᖃᑦᓴᐃᓐᓇᖁᑉᓗᒋᑦ ᐱᓗᐊᖅᑐᒥᒃ 

ᑲᒪᒍᓐᓇᑦᓯᐊᖁᑉᓗᒋᑦ ᖁᓄᔪᕐᓂᐊᖅᑕᒥᓂᕐᓂᒃ 

ᖁᐊᖅᓵᕐᓂᑯᒥᓂᕐᓂᒃ ᐱᓗᐊᖅᑐᒥᒃ ᓄᑕᖅᑲᓂᒃ.  

 

ᐋᓐᓂᐊᖅᑐᓕᕆᔨᒻᒪᕆᒃᑯᑦ 

ᑮᓇᐅᔭᖃᑦᑎᑦᑎᑦᓴᐃᓐᓇᖅᐸᒃᐳᑦ ᓇᖕᒥᓂᖅ 

ᑭᐱᓯᓂᕐᒧᑦ ᓄᖅᑲᕈᑎᐅᒍᓐᓇᖅᑐᓂᒃ ᑎᒥᐅᔪᓂᒡᓗ 

ᐃᑲᔪᖅᑐᐃᓪᓗᑎᒃ. ᑲᑎᒪᔨᕋᓛᑦ ᐃᓇᑦᓯᕗᑦ ᒥᓂᔅᑕᒥᑦ 

ᕿᒥᕐᕈᑦᓯᐊᖃᑦᑕᖁᓪᓗᒋᑦ ᐱᓕᕆᐊᒃᓴᒥᓂᒃ 

ᓴᖅᑭᐸᓐᓂᐊᖅᑐᓂᒡᓗ ᑕᒪᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑦᓯᐊᖃᑦᑕᖁᑉᓗᒋᑦ ᐊᒻᒪᓗ 

ᐊᑑᑎᖃᑦᑎᐊᖃᑦᑕᖁᓪᓗᒋᑦ.  

 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᐃᑲᔪᖅᑐᐃᕗᑦ ᓄᓇᓕᖕᓂ 

ᐱᓇᓱᒃᑕᐅᕙᖕᓂᐊᖅᑐᓂᒃ 

ᑐᑭᖃᑦᓯᐊᕐᓂᖅᓴᐅᓚᖓᖕᒪᑕ ᐃᓄᖕᓄᑦ, ᓄᓇᓕᖕᓄᑦ 

ᐃᓚᒌᓄᓪᓗ. ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ 19 

ᐊᓯᔾᔨᕈᑎᐅᓯᒪᓪᓚᕆᖕᒪᑦ ᑕᑯᑎᑦᓯᒍᑎᐅᓪᓗᓂ 

ᐱᔨᑦᓯᕋᐅᑎᐅᒍᓐᓇᖅᑐᓂᒃ ᐊᔾᔨᒌᖏᑦᑐᓂᒃ.  

 

ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ 19 

ᐊᓯᔾᔩᒍᑎᐅᒋᐊᖅᓯᒪᖕᒪᑦ ᐱᔨᑦᓯᕋᐅᑎᐅᕙᒃᑐᖅ 

ᖃᓄᖅ ᐱᔭᐅᕙᖕᓂᖏᓐᓂᒃ ᐱᓗᐊᖅᑐᒥᒃ 

ᐋᓐᓂᐊᖅᑐᓕᕆᖕᒪᑦ ᓱᓕ ᐊᖏᓪᓕᕆᐊᑦᓴᐃᓐᓇᖅ 

ᐱᕚᓪᓕᑎᑦᓯᓇᓱᒃᓱᑎᒃ ᖃᕆᑕᐅᔭᒃᑯᑦ 

ᐋᓐᓂᐊᖅᑐᓕᕆᓂᐅᔪᒥᒃ. ᑲᑎᒪᔩᑦ ᓂᕆᐅᒃᐳᑦ 

ᑐᓴᖅᑎᑕᐅᒃᑲᓐᓂᕐᓂᐊᕐᓂᕐᒥᓂᒃ 

ᐋᓐᓂᐊᖅᑐᓕᕆᔨᒃᑯᑦ ᑕᒪᑐᒪᓂ.  

 

ᐃᓱᓕᑉᐳᒍᑦ ᒪᑐᐃᕈᑎᒃᑯᑦ ᓂᕆᐅᒃᐳᖓ. 

ᒪᓕᒐᓕᐅᖅᑏᑦ ᐊᐱᖅᑯᑎᖃᕐᓂᐊᕐᒥᖕᒪᑕ 

ᐅᖃᐅᓯᒃᓴᖃᕐᓗᑎᒡᓗ ᑲᔪᓯᕙᓪᓕᐊᓂᑦᑎᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, ᒥᔅᑐ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐱᕙᓪᓕᐊᓂᑦᑎᓐᓂᒃ ᐅᓂᒃᑳᓕᐅᖁᔨᓕᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) 

ᐱᒋᐊᖅᑎᑦᓯᔪᖃᕐᒪᑦ, ᐅᓂᒃᑳᓕᐅᕈᑕᐅᔪᓐᓇᓕᕐᓗᑎᒃ 

ᐱᒋᐊᖅᑎᑕᐅᔪᖅ ᐊᐃᕙᒍᑕᐅᒍᓐᓇᖏᒻᒪᑦ. 

ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒧᑦ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐋᒃᑳᖅᑐᑦ ᓵᓚᐅᕗᑎᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ. ᓇᖏᖅᓯᒍᓐᓇᖅᓯᕗᖓ 

ᐱᕙᓪᓕᐊᓂᑦᑎᓐᓄᑦ.  

 

ᒪᒥᐊᓇᖅ ᐃᖅᓱᖅᑏ ᑖᒃᑯᐊ ᐊᐱᖅᓱᖅᑕᐅᔪᑦ 

ᐊᓂᑎᒍᓐᓇᕈᕕᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᑦ 21. 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᖅ, ᒥᔅᑐ 

ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ: ᒪ’ᓇ ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, 

ᑲᑎᒪᔨᕋᓛᑦ ᑖᒃᑯᐊ ᒪᓕᒐᒃᓴᑦ 18-ᒥ 

ᐃᓱᒪᒃᓴᖅᓯᐅᕈᑎᖃᕋᑖᖅᑐᑦ ᓄᖅᑲᕈᒪᓕᖅᖢᑎᒡᓗ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ, ᐅᓂᒃᑳᖓ 

ᐊᖏᖅᑕᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ. ᐊᐃᑉᐲᔪᖃᖅᐹ? ᒥᔅᑐ ᖃᕝᕕᒃ. 

ᐱᖁᔨᕗᖔᕈᑦ ᓈᒻᒪᖕᒪᑦ ᐱᖁᔨᕗᖔᕈᒻᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

22. ᑲᑎᒪᔾᔪᑎᒃᓴᑦᑎᓐᓂᒃ ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 23. ᖃᐅᒃᐸᒧᑦ 

ᑲᑎᒪᔾᔪᑎᒃᓴᐃᑦ. ᒥᔅᑐ ᐹᓪ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᐹᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑎᔪᒪᔪᖓ ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᑐᑦ ᓇᓄᖅ ᐃᒡᓗᕈᓯᐊᓂ 1:30 ᐅᓐᓄᓴ. 

ᑖᒃᑯᐊ ᑲᑎᒪᔨᕋᓛᑦ ᒪᓕᒐᓕᕆᔨᒧᑦ ᑲᑎᒪᔨᕋᓛᑦ 

ᓇᓄᕐᒥ ᑲᑎᒪᓂᐊᕐᒥᔪᑦ 3-ᒧᐊᖅᐸᑦ.  

 

ᑲᑎᒪᔾᔪᑎᒃᓴᐃᑦ ᕖᕝᕗᐊᕆ 27, 2023-ᒥ  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 



ᐅᓪᓗᑐᐃᓐᓇᖅ, ᕕᕝᕗᐊᕆ 24, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 16 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

• ᒪᓕᒐᒃᓴᖅ 21 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔪᑦ ᑖᒃᑯᐊ 

ᓇᒡᒐᔾᔭᐅᓐᖑᕋᓱᖕᓂᖓᓂᒃ ᓄᖅᑲᖔᕐᓂᐊᖅᑐᑦ 

ᕖᕝᕗᐊᕆ 27-ᒥ 1:30-ᒥ ᐱᒋᐊᒃᑲᓐᓂᓛᕐᒥᔪᑦ.  

 

ᐃᖅᓱᖅᑏ. 

 

>>ᓄᖅᑲᖅᑐᑦ 11:47ᒥ



 

 

 


